Монгол Улсын Их Хурлын намрын ээлжит чуулганы Хууль зүйн байнгын хорооны 2009 оны 10 дугаар сарын 27-ны өдөр /Мягмар гараг/-ийн хуралдаан 15 цаг 10 минутад Төрийн ордны “А” танхимд эхлэв.

Байнгын хорооны дарга, УИХ-ын гишүүн Х.Жекей ирц, хэлэлцэх асуудлын дарааллыг танилцуулж, хуралдааныг даргалав.



Хуралдаанд ирвэл зохих 20 гишүүнээс 15 гишүүн ирж, 75,0 хувийн ирцтэй байв. 


Чөлөөтэй: Х.Баттулга, С.Баяр, Д.Дэмбэрэл. 

Тасалсан: Э.Бат-Үүл, Б.Бат-Эрдэнэ.

Нэг. Монгол Улсын эдийн засаг, нийгмийг 2010 онд хөгжүүлэх үндсэн чиглэл батлах тухай Улсын Их Хурлын тогтоолын төсөл /анхны хэлэлцүүлэг/

Хэлэлцэх асуудалтай холбогдуулан Засгийн газрын хэрэг эрхлэх газрын дарга Б.Долгор, Хууль зүй, дотоод хэргийн сайд Ц.Нямдорж, дэд сайд В.Удвал, мөн яамны Төрийн нарийн бичгийн дарга Г.Баясгалан, Санхүү, хөрөнгө оруулалтын хэлтсийн дарга Г.Дамбийням, Төрийн захиргааны удирдлагын газрын ахлах мэргэжилтэн Ц.Цэнгэлмаа, Сангийн яамны Санхүү, эдийн засгийн бодлогын газрын мэргэжилтэн Э.Болор, Г.Хандцоож, Үндэсний хөгжил, шинэтгэлийн хорооны дарга Ч.Хашчулуун, тус хорооны орлогч дарга Л.Зориг, Хөгжлийн бодлого, стратеги төлөвлөлтийн газрын дарга Ж.Жаргалсайхан, УИХ-ын Тамгын газрын Эрх зүй, хууль тогтоомжийн хэлтсийн зөвлөх Н.Мөнхзэсэм, Хууль зүйн байнгын хорооны зөвлөх Б.Баасандорж, референт Б.Хонгорзул нарын бүрэлдэхүүнтэй ажлын хэсэг байлцав.

Тогтоолын төсөлтэй холбогдуулан УИХ-ын гишүүн Ж.Сүхбаатар, Х.Тэмүүжин, Д.Оюунхорол, С.Эрдэнэ, Р.Гончигдорж, Б.Чойжилсүрэн, Ж.Энхбаяр, Г.Занданшатар нарын асуусан асуултад Засгийн газрын хэрэг эрхлэх газрын дарга Б.Долгор, Хууль зүй, дотоод хэргийн сайд Ц.Нямдорж, дэд сайд В.Удвал, ажлын хэсгээс Г.Баясгалан, Ч.Хашчулуун нар хариулж, тайлбар хийв. 

Х.Жекей: УИХ-ын гишүүн Р.Гончигдоржийн гаргасан, 1. 34.19-д шинээр 34.20 “Нутаг дэвсгэр, засаг захиргааны нэгжийн өөрийн болон захиргааны удирдлагатай цагдаагийн үйл ажиллагааг уялдуулах, харилцан ажиллагааг албан үүрэгжүүлэхэд чиглэсэн эрх зүйн зохицуулалт хийж, зохион байгуулалтын арга хэмжээ авах” гэж нэмэх гэсэн саналыг дэмжиж байгаа гишүүд гараа өргөнө үү. 

Зөвшөөрсөн

 14

Татгалзсан

  1

Бүгд


 15

Гишүүдийн олонхийн саналаар дэмжигдлээ.

УИХ-ын гишүүн З.Энхболдын гаргасан, 2. 35.21-д “2010-2011 онуудад хүн амын бүртгэлээ цахим хэлбэрт оруулж, улмаар иргэний ухаалаг үнэмлэх тараах бэлтгэл ажлыг хангах” гэж нэмэх гэсэн саналыг дэмжиж байгаа гишүүд гараа өргөнө үү. 

Зөвшөөрсөн

 13

Татгалзсан

  2

Бүгд


 15

Гишүүдийн олонхийн саналаар дэмжигдлээ.

УИХ-ын гишүүн З.Энхболд тайлбар хийв.

УИХ-ын гишүүн С.Эрдэнийн гаргасан, 3. Төрийн үйчилгээний стандартыг боловсруулан батлуулах, 33.6-гийн засаг захиргаа, орон нутгийн бие даан хөгжих боломжийг нэмэгдүүлэх, Нийслэл, дүүргийн эрх зүйн орчин бие даасан байдлыг хангах талаар тодорхой тусгах” гэсэн саналыг дэмжиж байгаа гишүүд гараа өргөнө үү. 

Зөвшөөрсөн

14

Татгалзсан

 1

Бүгд


15

Гишүүдийн олонхийн саналаар дэмжигдлээ.

УИХ-ын гишүүн Б.Чойжилсүрэнгийн гаргасан, 4. Малын хулгайн гэмт хэрэгтэй тэмцэх ажлын эрчимжүүлэх, 2012 он гэхэд энэ төрлийн гэмт хэргийн тоог 2 дахин бууруулах гэсэн саналыг дэмжиж байгаа гишүүд гараа өргөнө үү. 

Зөвшөөрсөн

10

Татгалзсан

 5
Бүгд


15

Гишүүдийн олонхийн саналаар дэмжигдлээ.

УИХ-ын гишүүн Ц.Нямдорж санал хэлэв.

УИХ-ын гишүүн Х.Тэмүүжингийн гаргасан, 5. Төслийн 34-т “34.15 Үндсэн хуулийн иргэний боловсролын агуулга, чиглэлийг боловсруулж, албан бус болон ерөнхий боловсролын иргэний боловсролын чиглэлд оруулах ажлыг зохион байгуулах” гэсэн саналыг дэмжиж байгаа гишүүд гараа өргөнө үү. 

Зөвшөөрсөн

13

Татгалзсан

 2

Бүгд


15

Гишүүдийн олонхийн саналаар дэмжигдлээ.

УИХ-ын гишүүн Х.Тэмүүжин, Ц.Нямдорж, Ж.Энхбаяр нар санал хэлэв.

УИХ-ын гишүүн Ж.Энхбаярын гаргасан 6. “35.15 Бургастайн боомтыг байнгын ажиллагаанд шилжүүлэх” гэсэн саналыг дэмжиж байгаа гишүүд гараа өргөнө үү.

Зөвшөөрсөн

12

Татгалзсан

 3

Бүгд


15

Гишүүдийн олонхийн саналаар дэмжигдлээ.

УИХ-ын гишүүн Ж.Энхбаяр санал хэлэв.

УИХ-ын гишүүн Х.Тэмүүжин, Ж.Энхбаяр нарын гаргасан, 7. “Хууль сахиулах байгууллагын шинэтгэлтэй уялдуулж, Цагдаагийн академийн мэргэжлийн сургалт, судалгааны төвийг шаардлагатай техник, хэрэгслээр хангах” гэсэн саналыг дэмжиж байгаа гишүүд гараа өргөнө үү. 

Зөвшөөрсөн

12

Татгалзсан

 3

Бүгд


15

Гишүүдийн олонхийн саналаар дэмжигдлээ.

УИХ-ын гишүүн Х.Жекейгийн гаргасан, 8. Төслийн 35-д “Хилийн боомтын талаар төрөөс баримтлах нэгдсэн бодлогын баримт бичиг боловсруулах” гэсэн саналыг дэмжиж байгаа гишүүд гараа өргөнө үү. 

Зөвшөөрсөн

12

Татгалзсан

 3

Бүгд


15

Гишүүдийн олонхийн саналаар дэмжигдлээ.

УИХ-ын гишүүн Х.Жекейгийн гаргасан, 9. “Хил хамгаалалтын анги, салбаруудын дэд бүтцийг сайжруулах, тэнд ажиллагсдын цалин, хангамж, нийгмийн баталгааг бэхжүүлэх талаар арга хэмжээ авах” гэсэн саналыг дэмжиж байгаа гишүүд гараа өргөнө үү. 

Зөвшөөрсөн

12

Татгалзсан

 3

Бүгд


15

Гишүүдийн олонхийн саналаар дэмжигдлээ.

УИХ-ын гишүүн Г.Занданшатар, Х.Тэмүүжин нарын гаргасан, 10. Төслийн зорилтын 34.21-д “1. Хуулийн төсөл боловсруулахад цахим хэлэлцүүлгийг нийслэл, орон нутагт зохион байгуулдаг тогтолцоог бүрдүүлэх” гэж нэмэх гэсэн саналыг дэмжиж байгаа гишүүд гараа өргөнө үү. 

Зөвшөөрсөн

12

Татгалзсан

 3

Бүгд


15

Гишүүдийн олонхийн саналаар дэмжигдлээ.

УИХ-ын гишүүн Х.Тэмүүжин санал хэлэв.

УИХ-ын гишүүн Г.Занданшатар, Х.Тэмүүжин нарын гаргасан, 11. Төслийн зорилтын 34.21-д “2. Төсвийн процессыг шинэчилж төсөв боловсруулах явцад нээлттэй хэлэлцүүлгийг нийслэл, орон нутагт хэрэгжүүлдэг эрх зүйн орчныг бүрдүүлэх” гэж нэмэх гэсэн саналыг дэмжиж байгаа гишүүд гараа өргөнө үү. 

Зөвшөөрсөн

12

Татгалзсан

 3

Бүгд


15

Гишүүдийн олонхийн саналаар дэмжигдлээ.

УИХ-ын гишүүн Х.Тэмүүжин, Р.Гончигдорж, Ц.Нямдорж, Ч.Сайханбилэг, Ж.Энхбаяр нар санал хэлэв.

УИХ-ын гишүүдээс гаргасан зарчмын зөрүүтэй саналын томъёоллуудыг Эдийн засгийн байнгын хороонд хүргүүлэх бөгөөд Хууль зүйн байнгын хорооноос гарах санал, дүгнэлтийг УИХ-ын гишүүн Х.Тэмүүжин УИХ-ын чуулганы нэгдсэн хуралдаанд танилцуулахаар тогтов.

Уг асуудлыг 17 цаг 40 минутад хэлэлцэж дуусав.

Хоёр. Шүүхийн шинжилгээний тухай хуулийн төсөл, Эрүүгийн байцаан шийтгэх хуульд өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд өөрчлөлт оруулах тухай, Захиргааны хэрэг хянан шийдвэрлэх тухай хуульд өөрчлөлт оруулах тухай, Цагдаагийн байгууллагын тухай хуулийн зарим зүйлийг хүчингүй болсонд тооцох тухай, Төрийн албаны тухай хуульд нэмэлт оруулах тухай хуулийн төслүүд /хэлэлцэх эсэх/

Хэлэлцэх асуудалтай холбогдуулан Хууль зүй, дотоод хэргийн сайд Ц.Нямдорж, мөн яамны Төрийн нарийн бичгийн дарга Г.Баясгалан, Хууль зүйн бодлогын газрын дарга Ц.Цолмон, Хууль зүйн бодлогын газрын мэргэжилтэн Ч.Дондогмаа, Шүүхийн шинжилгээний үндэсний хүрээлэнгийн дарга Ч.Алтанхишиг, УИХ-ын Хууль зүйн байнгын хорооны зөвлөх Б.Баасандорж, референт Б.Хонгорзул нарын бүрэлдэхүүнтэй ажлын хэсэг байлцав.

Хуулийн төслүүдийн талаархи төсөл санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулав.

УИХ-ын гишүүн Ч.Сайханбилэг горимын санал гаргав.

Танилцуулгатай холбогдуулан УИХ-ын гишүүдээс асуулт гараагүй болно. 

УИХ-ын гишүүн Ц.Мөнх-Оргил, Э.Бат-Үүл нар санал хэлэв. 

Х.Жекей: Шүүхийн шинжилгээний тухай хуулийн төсөл, Эрүүгийн байцаан шийтгэх хуульд өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд өөрчлөлт оруулах тухай, Захиргааны хэрэг хянан шийдвэрлэх тухай хуульд өөрчлөлт оруулах тухай, Цагдаагийн байгууллагын тухай хуулийн зарим зүйлийг хүчингүй болсонд тооцох тухай, Төрийн албаны тухай хуульд нэмэлт оруулах тухай хуулийн төслүүдийг хэлэлцье гэсэн саналыг дэмжиж байгаа гишүүд гараа өргөнө үү.

Зөвшөөрсөн

15

Татгалзсан

 0

Бүгд


15

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Ж.Энхбаяр УИХ-ын чуулганы нэгдсэн хуралдаанд танилцуулахаар тогтов.

Уг асуудлыг 17 цаг 45 минутад хэлэлцэж дуусав.

Гурав. Прокурорын байгууллага байгуулагдсаны 80 жилийн ойг тэмдэглэх тухай Улсын Их Хурлын тогтоолын төсөл /хэлэлцэх эсэх/

Хэлэлцэх асуудалтай холбогдуулан Улсын ерөнхий прокурорын орлогч Ч.Мөнхбат, УИХ-ын Хууль зүйн байнгын хорооны зөвлөх Б.Баасандорж, референт Б.Хонгорзул нарын бүрэлдэхүүнтэй ажлын хэсэг байлцав.

Тогтоолын төслийн талаархи төсөл санаачлагчийн илтгэлийг Хууль зүйн байнгын хорооны дарга Х.Жекей танилцуулав.

Танилцуулгатай холбогдуулан УИХ-ын гишүүн Ж.Энхбаярын асуусан асуултад УИХ-ын гишүүн Х.Жекей, Д.Лүндээжанцан, Р.Гончигдорж нар хариулж, тайлбар хийв. 

УИХ-ын гишүүн Д.Лүндээжанцан, Ч.Сайханбилэг нар санал хэлэв. 

Х.Жекей: Прокурорын байгууллага байгуулагдсаны 80 жилийн ойг тэмдэглэх тухай Улсын Их Хурлын тогтоолын төслийг хэлэлцье гэсэн саналыг дэмжиж байгаа гишүүд гараа өргөнө үү.

Зөвшөөрсөн

15

Татгалзсан

 0

Бүгд


15

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Х.Тэмүүжин УИХ-ын чуулганы нэгдсэн хуралдаанд танилцуулахаар тогтов.

Хуралдаан 17 цаг 50 минутад өндөрлөв.

Тэмдэглэлтэй танилцсан:

 ХУУЛЬ ЗҮЙН БАЙНГЫН

     ХОРООНЫ ДАРГА





Х.ЖЕКЕЙ


Тэмдэглэл хөтөлсөн:

ХУРАЛДААНЫ ТЭМДЭГЛЭЛ

              ХӨТЛӨГЧ






Б.НАРАНТУЯА

МОНГОЛ УЛСЫН ИХ ХУРЛЫН 2009 ОНЫ НАМРЫН 

ЭЭЛЖИТ ЧУУЛГАНЫ ХУУЛЬ ЗҮЙН БАЙНГЫН ХОРООНЫ 

10 ДУГААР САРЫН 27-НЫ ӨДӨР /МЯГМАР ГАРАГ/-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Х.Жекей: Эрхэм гишүүдийн энэ өдрийн амар амгаланг айлтгая. Байнгын хорооны гишүүдийн ирц бүрдсэн байна. Ирцийг танилцуулъя. Бат-Эрдэнэ, Мөнх-Оргил, Одбаяр, Оюунхорол, Тэрбишдагва, Ж.Энхбаяр, З.Энхболд гишүүд ирцэнд орсон байна. Ирц хүрсэн учраас хуралдааны ажиллагааг нээснийг мэдэгдъе. 2009 оны 10 дугаар сарын 27-ны өдрийн Хууль зүйн байнгын хорооны хуралдаан. 

Хэлэлцэх асуудлаа танилцуулъя. Нэгдүгээрт, Монгол Улсын эдийн засаг, нийгмийг 2010 онд хөгжүүлэх үндсэн чиглэл батлах тухай Улсын Их Хурлын тогтоолын төсөл, анхны хэлэлцүүлэг, 

Хоёрдугаарт, Шүүхийн шинжилгээний тухай хуулийн төсөл, Эрүүгийн байцаан шийтгэх хуульд өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд өөрчлөлт оруулах тухай, Захиргааны хэрэг хянан шийдвэрлэх тухай хуульд өөрчлөлт оруулах тухай, Цагдаагийн байгууллагын тухай хуулийн зарим зүйлийг хүчингүй болсонд тооцох тухай, Төрийн албаны тухай хуульд нэмэлт оруулах тухай хуулийн төслүүд, хэлэлцэх эсэх,

Гуравдугаарт, Прокурорын байгууллага байгуулагдсаны 80 жилийн ойг тэмдэглэх тухай Улсын Их Хурлын тогтоолын төсөл, хэлэлцэх эсэх ийм 3 асуудал байна. 

Хэлэлцэх асуудалд өөр саналтай хүн байна уу? Лүндээжанцан гишүүн.

Д.Лүндээжанцан: Энэ үндсэн чиглэл гэсэн үү? Үндсэн чиглэлээ нэг нэгдсэн журмаар явах уу, яах уу? Саналын томъёоллууд хийгдээд намын бүлэг дээр ажлын хэсэг гараад, ингээд салбар салбараар хийгдээд явж байгаа юм. Тэгээд энэ нэг 7 хоногоор хойшлоод нэг мөсөн оруулж ирвэл яасан юм бэ? Нэгдсэн журмаар. Сүүлд нь хаягдаад, дахин дахин хуралдах болоод байвал. Дээр нь ямар ч байсан лав нэг 10-аад зүйлийн саналын томъёолол энэ засаглал, эрх зүйн шинэчлэлийн хэсэгт орж ирэх шинжтэй байна. 

Х.Жекей: Лүндээ дарга, ингэсэн шүү дээ. Түрүүн Аюулгүй байдал, гадаад бодлогын байнгын хороон дээр бас энэ асуудал яриад, тэгээд даргатай нь бас бид ярьсан. Тэгээд хэлэлцэхээ ингээд явж байгаад намын бүлгүүд саналаа багцлаад, Эдийн засгийн байнгын хороон дээр өгөөд тэрүүгээр явах бас нэг хувилбар байна. 

Д.Лүндээжанцан: Эдийн засаг, Нийгэм хоёр дээр л ямар ч байсан боломж муутай байх шиг байна. 

Х.Жекей: Манайхны хувьд бол ер нь боломжтой юм шиг байгаа юм. 21.2-оор Байнгын хорооны хуралдаанаар төсвийн анхны хэлэлцүүлэг явуулах гэхээр тухайн асуудал хуваарилагдаагүй, Байнгын хороо, /цаашид бусад Байнгын хороо гэх/ түүнчлэн нам, эвслийн бүлэг төслийг хуралдаанаар хэлэлцэн санал, дүгнэлт гаргасан бол түүнийхээ санал хураалгах томъёололтойгоор энэ хуулийн 18.1-д заасан холбогдох Байнгын хороонд өгнө гэсэн. Эдийн засгийн байнгын хороон дээр, эсвэл Нийгмийн бодлогын байнгын хороон дээр өгөөд явчихна. 

Д.Лүндээжанцан: За, тэгье ээ.

Х.Жекей: Ийм байна. Гончигдорж гишүүн 

Р.Гончигдорж: Би таны хэлсэнийг хэлэх гэсэн юм. 

Х.Жекей: Ингэээд хэлэлцэх асуудал зүйтэй гэж үзэж байна уу? Хэлэлцэх асуудлаа баталъя. Тэмүүжин, Эрдэнэ гишүүн, хэлэлцэх асуудлаа батлах уу? Баталъя. 

Монгол Улсын эдийн засаг, нийгмийг 2010 онд хөгжүүлэх үндсэн чиглэл батлах тухай УИХ-ын тогтоолын төсөл, анхны хэлэлцүүлэг. Гишүүд хэлэлцэж байгаа асуудалтай холбогдуулж асуулт асууна. Хуралд оролцож байгаа ажлын хэсгийг танилцуулъя. Удвал – Хууль зүй, дотоод хэргийн дэд сайд, Баясгалан – Хууль зүй, дотоод хэргийн яамны Төрийн нарийн бичгийн дарга, Цолмон – мөн яамны Хууль зүйн бодлогын газрын дарга, Дамбийням – Санхүүгийн хөрөнгө оруулалтын хэлтсийн дарга, Цэнгэлмаа – Төрийн захиргаа удирдлагын газрын ахлах мэргэжилтэн, Болор – Сангийн яамны мэргэжилтэн, Хандцоож – Сангийн яамны мэргэжилтэн, Хашчулуун - Үндэсний хөгжлийн шинэтгэлийн хорооны дарга эдгээр хүмүүс оролцож байна. Зоригт дарга ирсэн байна. Үндэсний хөгжлийн шинэтгэлийн хорооны орлогч дарга. Ингээд хэлэлцэж буй асуудалтай холбогдуулан асуулт асуух гишүүд байна уу? Сүхбаатар, Эрдэнэ, Гончигдорж, Тэмүүжин гишүүн. Сүхбаатар гишүүн асуултаа асууна.

Ж.Сүхбаатар: 2, 3 тодруулах асуудал байна. Нэгдүгээрт, энэ 33.4 дээр төрийн албан хаагчийн ёс зүйн хариуцлагыг дээшлүүлэх, энэ чиглэлийн хууль тогтоомжийг боловсронгуй болгох гээд Төрийн албан хаагчийн ёс зүйн дүрэм батлагдсан байна гээд тавьсан байна. Төрийн албаны хуулиар тус тусад нь тусгай шаардлага ч билүү юм болоод тэгээд Төрийн захиргааны албан тушаалтны ёс зүйн дүрэм, баахан тус тусдаа гарсан. Сая. Их Хурлын гишүүний ч гэдэг юм уу. Тэгэхээр Төрийн албан хаагчийн ёс зүйн дүрэм гэж бас одоо бүх шатны албан хаагчдын ангилал харгалзахгүйгээр ийм ёс зүйн дүрэм гэдэг нэгдсэн ёс зүйн дүрэм батлахаар төлөвлөж байгаа юм уу гэдэг асуудал байна. 

Хоёрдугаарт, авилгаас урьдчилан сэргийлэх, авилгалтай тэмцэх дунд хугацааны хөтөлбөрийг баталж хэрэгжүүлэх хөтөлбөрийн төсөл боловсруулагдсан байна гэж байна. Энэ өмнө нь 2000-2004 оны парламентын авилгатай тэмцэх тэр хөтөлбөрөөс тусдаа цоо шинэ ийм хөтөлбөр батлахаар төлөвлөсөн ажил байгаа юм уу? Гэхдээ Засгийн газрын өнгөрсөн онд Засгийн газрын хэрэг эрхлэх газартай хамтарч баталсан төлөвлөгөөн дээр яаж туссан байгаа вэ? Энэ дагуу оруулж ирсэн үү, үгүй юу? 

Гуравдугаарт, нийслэл хотын гудамж, талбай, олон нийтийн газарт телекамер суурилуулах ажлыг иргэд, олон нийтийн туслалцаа, дэмжлэгээр хийж гүйцэтгэх гэж байна. Ингэхээр иргэд, олон нийтээс хандив авч телекамер суурилуулна гэсэн үг үү? Нэмээд нэг зүйл асуухад, дөрөвт, цагдаагийн албан хаагчийн ажлын дундаж ачааллыг тогтоох судалгаа цагдаагийн алба хаагчийн олон улсын жишгээр 501 цагдаагийн албан хаагчид ноогдохоор тооцож, орон тоог бодит ажлын ачаалалд нийцүүлэх арга хэмжээ авна гэж байна. Миний санаж байгаа 500 гэдэг чинь 5000-аар үржихэд 2 сая 500 шүү дээ. Тэгэхээр одоогийн цагдаагийн албан хаагч чинь миний ойлгож байгаагаар яг яс тоог нь мэдэхгүй байна. 7, 8 мянга аль хэдийн гараад явсан санагдаад байх юм. Бид нарын цагдаагийн бодит орон тоогоор яривал зүгээр газар болгондоо сайн хуваарилагдаагүй байж болохоос биш ерөнхийдөө цагдаагийн албан хаагчийн орон тоо чинь бодит энэ жишгээрээ би хүрсэн байна гэж хараад байгаа. Энийг ямар юм тооцож энэ асуудлыг оруулж ирж байгаа вэ гэдэг дөрөв дэх асуудал байна. Ингээд таван асуудлыг тодруулья гэж бодож байна. Нийтэд нь хэлж байгаа юм. Тэгээд хариуцсан хариуцсан улсууд нь хариулбал сайн байна. 

Х.Жекей: Хэн хариулах уу? Эхлээд Хууль зүй, дотоод хэргийн яамны дэд сайд Удвал сайд хариулна. Цаашаа нэмээд явъя. 

В.Удвал: Эхний 33.4, 34.2 бол яг манай асуудал биш байна. Хэрэг эрхлэх газраас орсон асуудлууд байх. 

Ж.Сүхбаатар: Аль нь? 

В.Удвал: Энэ 33.4 дээр төрийн албан хаагчийн ёс зүйн хариуцлагыг дээшлүүлэх энэ чиглэлийн хууль тогтоомжийг боловсронгуй болгох гэсэн. Яахав хууль тогтоомжийг боловсронгуй болгох гэдгээр нь яг Төрийн албаны хуулинд нэмэлт, өөрчлөлт гээд хэлэлцэж байгаа юу байгаа. Өөр юм байхгүй байгаа. Авилгаас урьдчилан сэргийлэх, авилгатай тэмцэх дунд хугацааны хөтөлбөрийг батлан хэрэгжүүлэх саяын энэ асуултанд 34.2 энэ яг манай асуудал биш байна. Хэрэг эрхлэх, Авилгалтай тэмцэх газар луу орсон асуудал байх. 

Х.Жекей: Хэрэг эрхлэх газраас хүн дууд. Тэгээд асуулт явж байна биз. 

В.Удвал: Энэ 34.13 дээр нийслэл хотын гудамж, талбай болон олон нийтийн газарт телекамер суурилуулах ажлыг иргэд, олон нийтийн туслалцаа, дэмжлэгээр хийж гүйцэтгэх гээд яахав иргэд, олон нийтийн туслалцаа, дэмжлэгээр гээд бас энэ томъёолол нь жаахан буруу орсон байна. Энэ ажил бол хийгдээд явж байгаа. Ер нь хийгдэхээр байгаа. Солонгосын төслөөр хийгдээд эхэлж байгаа. 

Х.Жекей: Баясгалан дарга нэмэх үү? 

Г.Баясгалан: Би зарим зүйлийг тодруулах гэсэн юм. Тэр нийслэлийн гудамж, талбай гэдэг нь Солонгосын хоёр төсөл байгаа. Нэг нь Нийслэлийн авто замын газар хэрэгжиж байгаа төсөл байгаа. Тэр мөн ялгаагүй телекамерын хяналтын систем, хөдөлгөөн зохицуулахтай холбоотой байгаа. Дээр нь нэмээд манай яаман дээр хэрэгжиж байгаа төслийн хүрээнд мөн энэ зүйлийг хийхээр төлөвлөж байгаа. Тэр хүрээндээ үндсэндээ нийслэлийн гудамж, талбайд гэмт хэргээс урьдчилан сэргийлэх зорилгоор энэ зүйлийг хэрэгжүүлэх юм. Энэ бол улсын төсвийн хөрөнгөөр хийгдэхгүй. Үндсэндээ төслийн хүрээнд хийгдэх боломжтой арга хэмжээ. 

Хоёрт, тэр цагдаагийн 500 албан хаагч гээд энэ тооцоо хийгдсэн байгаа. Өмнө нь бид нар Засгийн газарт асуудал оруулах гэж байгаа. Одоогоор арай шийдээгүй. Нэгж албан хаагч тогтоох, оногдох энэ тоог оновчтой тогтоосноор ажлын үр дүн, үр нөлөө дээшлэх юм гэж бид нар тооцсон. Одоо яг бидний тооцоолж оруулж ирсэнээр 500-гаар гээд тооцоход нийт нэмэгдэх орон тоо гээд хойно нь 428 гээд бичсэн. Энэ хэмжээгээр орон тоо нэмэхэд энэ 500 гэдэг стандарт, жишигт хүрэх юм гэж тооцоод байгаа юм. 

Ж.Сүхбаатар: Энэ тэгээд телекамерын юм чинь суурилаад дуусаагүй юм уу? Эсвэл дууссан юмыг энэ онд дахин хийнэ гэж оруулж ирж байгаа юм уу? 

Г.Баясгалан: Дуусаагүй. Ер нь төсөл эхлээд суурийг нь тавиад явж байгаа юм. Үндсэндээ эхний шат нь ирэх оны 7 дугаар сар гэхэд нийслэлийн нилээн олон цэгт тавигдана. Дараагийнх нь 12 сардаа багтаагаад хоёр төсөл ингээд аль аль нь тэр байршил энэ тэрээ зөрүүлээд нэг их ойрхон тавихгүйгээр координат хийгдээд тавигдах ийм төсөл батлагдаад Их Хурлаар орж ирж байсан. Тэгээд одоо энэ маань. /микрофонгүй асуув/

Аль аль нь байгаа. Нэг авто замын газар яаж байгаа нь хөдөлгөөнтэй, замтайгаа холбогдох, нөгөө нь таны хэлж байгаа олон нийтийн захууд тийм газрууд байгаа. 

Ж.Сүхбаатар: Харин тийм. Тэгэхээр энэ дээр Авто тээврийн газраас билүү, Замын газраас билүү? Та хэдийн нөгөө шалгаруулаад яваад байсан төслийн юмыг чинь хүлээж авахгүй, аль талд нь билүү харагддаггүй гээд нэг ийм маргаан үүсээд байсан шүү дээ. Авах авахгүй гэсэн. Тэр асуудал юу болсон? Энэ өнгөрсөн онд байтугай хэдэн жил үргэлжлээд ингээд үндсэн чиглэлд дахиад энэ ажлыг хийж гүйцэтгэнэ гэж энд ер нь байх шаардлага байгаа юм уу? Энэ чинь өмнө нь бас төлөвлөгөөнд явж байгаад хийгдээгүй үлдсэн ажил шүү дээ. Үлдсэн ажил болгоноо ингээд бичээд байвал би бол дэмий юм уу гэж бодоод байна. 

Г.Баясгалан: Төсөл нь бол сонгон шалгаруулалт хийгдээд гүйцэтгэгч нь шалгарахгүйгээр нилээн сунжирсан явдал бий. Одоо бол аль аль нь гүйцэтгэгч нь шалгараад ажил нь хийгдээд явж байгаа. Өөрөөр хэлбэл, эхний шатандаа. Яг телекамер суурилахад нь үндсэндээ 2010 онд аль аль нь хийгдэхээр байгаа. 

Ж.Сүхбаатар: Цагдаагийн тэр юун дээр би дахиад тодруулах гэсэн юм? Яг үнэндээ олон газар цагдаагийн албан хаагч дутуу байгаа юм шиг харагдаад байгаа ч гэсэн би түрүүн хэлж байна л даа. Би Амарболд генералыг байх үед албан ёсоор тоог нь Засгийн газрын хэрэг эрхлэх газарт байхад тухайн үед авч байсан санагдаж байна. 7, 8 мянган хүнтэй цагдаагийн албан хаагчийн бие бүрэлдэхүүн лав тийм болсон байсан. Тэгэхээр 500-гаар нь бодохоор дарга нар нь олдоод байна уу? Үнэхээр эсвэл тэр миний хэлээд байгаа 500 хүндээ үнэхээр нэг цагдаагийн албан хаагч хүрэлцэхгүй байгаа юм уу? Яг цагдаагийн албан хаагч гэсэн бие бүрэлдэхүүнээр тооцохоор тэр чинь 2 сая 600 мянган хүндээ 500 хүнээр бодвол нэг 6000 орчим хүн байхад хангалттай байгаа шүү дээ. 

Г.Баясгалан: Ер нь энэ тооцоог нилээн олон янзаар хийсэн л дээ. Үндсэн үүрэг гүйцэтгэж байгаа бүрэлдэхүүнээрээ тооцоход л ийм тоо гарч байгаа юм. 

Х.Жекей: Тэмүүжин гишүүн

Х.Тэмүүжин: Үндсэн чиглэл дотор би харин тэр баримтыг нь орхичихоод байна. Хэд хэдэн яамны харъяалах асуудал дотор төрийн бус байгууллагуудыг, иргэдийг эсвэл тэр чиглэлийн мэргэжлийн байгууллагуудын оролцоог хангах хамтын ажиллагаа гэсэн тийм нэг үйл ажиллагаагаар хэмжих нэг заалтууд яваад байгаа юм. Тэгээд Хууль зүйн яамны эрхлэх асуудлын хүрээн дотор орж ирэхээрээ бас нэг үйл ажиллагаараа хэмжих гээд, нөгөө хүний эрхийн чиглэлээр болон гэмт хэрэгтэй холбоотойгоор иргэний нийгмийн байгууллыг дэмжих, иргэний нийгмийн төр дэх хяналтыг бий болгох гээд бас нэг хэдэн чиглэл ороод ирсэн байгаад байгаа юм. Эдгээрийг базаад үзэхээр үйл ажиллагаагаар хэмжихээс гадна надад юу харагдаад байгаа гэхээр энэ үндсэн чиглэл дотор байгаа төрийн бус байгууллагын хууль тогтоомжийг шинэчлэж байгаа нэг юм байна. Тэр нь юу нь илүү сонирхолтой байна гэхээр тэр хуулиа төрийн бус байгууллага гэдэг институтын юм руу нь оруулахаас илүүтэйгээр нийгэмд тустай үйл ажиллагаа болон сайн дурын хөдөлмөр эрхлэлтийн чиглэл рүү нь явуулбал тэр салбар яамдууд байгаа иргэний нийгмийг дэмжих, иргэдийн оролцоог бэхжүүлэх, төрийн бус үйл ажиллагаа, соёл дээр хүртэл байгаад байх шиг байна. Тэр чиглэлийн юмнууд чинь нэгтгээд эрх зүйн орчин нь сайжраад гараад ирэх бололцоо харагдаад байгаа. Гэтэл дотоод уялдаа нь холбогдоогүй учраас тус тусдаа салсан, хэм хэмжээний юм шийдэгдээгүй, Төрийн бус байгууллагын хууль болохоор өөр зорилготой тэнд бичигдээд яваад байгаа юм байна лээ. Тэрийг нь нэг хармаар санагдсан. 

Хоёрт, энд нэг юм харагдаад байна. 21.10 дээр байна. Түрүүний миний ярьсан юм бол энэ үндсэн чиглэлийн зорилтууд дээр байгаад байгаа юм. Жишээ нь, 16.4 дээр нийгмийн халамжийн чиглэлээр нэг ийм юм байж байгаа. 19.4 дээр байгаа. 21.2 дээр байгаа. 22.3 дээр байгаа. 34.15 дээр байгаа. Ингээд энд тэнд салаад суусан. Гэтэл яг хэм хэмжээг нь харахаар Хууль зүйн яаман дээр бодлогоороо байж болох тийм үйл ажиллагааны чиглэл яваад байгаа. Тэрийг хэм хэмжээг нь нийгэмд тустай үйл ажиллагаа болон сайн дурын хөдөлмөр эрхлэлт гээд юуг нь нийгэмд тустай гэж үзэх юм? Татварын хөнгөлөлт нь ямар байх юм? Оролцоог нь яаж дэмжих юм? Тэр чиглэлээр хуулийн орчин бүрдүүлээд өгвөл энэ нэг цогц бодлого болохоор харагдаад байгаа юм. Энд тэнд салахгүйгээр. 

Хоёрт нь 21.10 дээр байж байгаа. Монгол Улсын Мянганы хөгжлийн зорилтод суурилсан үндэсний хөгжлийн цогц бодлогын зорилтыг жил бүр эдийн засаг, нийгмийг хөгжүүлэхэд гээд нэг юм тавьсан. Би энийг хараад эртээд Хууль зүйн яамыг шүүмжилсэн шүүмжлэлээ дахин давтах гээд байна. Хууль зүйн яам эдийн засаг болон санхүүгийн чиглэлийн Засгийн газрын бодлогыг дагаад шогшоод байгаа юм. Уг нь энэ тектэнд 21.10 дээр энэ үг байснаас илүүтэй Хүний эрхийн үндэсний хөтөлбөр гээд нэг юм байгаа. Хууль, эрх зүй, хууль зүйн байгууллага өөр юу юуны ч билээ хүний эрхийн чиглэлээр сайжруулах чиглэлтэй УИХ-аас баталсан хөтөлбөр байгаа. Тэр хөтөлбөрийг хэрэгжүүлэх хууль зүйн бодлогоо уг нь Хууль зүйн яам энэ дээр бичиж оруулж ирмээр байгаа юм. Тэгээд үндсэн чиглэлийг хараад би ерөнхий дүр зургаар нь 5 асуулт асуугаад үзлээ. Тэгэхэд надад харагдахгүй байгаа юм. Тэгээд энийг би тодруулаад асуумаар санагдаад байгаа юм. 

Хууль зүйн бодлогын хүрээнд нэг ийм таван асуудлууд яах аргагүй Засгийн газраас хүлээлттэй, шийдэл хүлээгээд суугаад байгаа юм байна. Тэгээд үндсэн чиглэл болон энийг дагаад орж ирж байгаа төсвийн засалт дээр юу нь яаж харагдах юм гэдэг нь харагдахгүй байгаад байгаа. Ер нь ардчилал, шударга ёсны хариуцлагыг бэхжүүлэх чиглэлээр хууль зүйн бодлогын түвшинд юу шийдэх гээд байгаа юм? Чиглэл нь хаана хаана нь байгаа юм? Энэ чиглэлийн ард хэдий хэрийн төсвийн мөнгө байгаад байгаа юм? Гэмт хэргээс урьдчилан сэргийлэх чиглэлээр ямар ямар асуудлууд шийдэх гээд байгаа юм? Одоо энэ дээр чинь камер гээд тэр нь тэрэнтэй л холбоотой байх. Бас 2, 3 сургалтын нөлөөллийн юм байгаад байх шиг байна. Гэхдээ тэрэнд багцаараа харагдахгүй бөгөөд ардаа ямар мөнгөтэй байгаа нь бас харагдахгүй байгаа юм. Сая би хэлсэн. Хүний эрхийн чиглэлээр гээд. Одоо хэд хэдэн хуулийн нэмэлт, өөрчлөлт орсон чинь тагнуул, хүчний байгууллагуудын чиглэлийн юмнууд чинь нэмэгдээд байгаа мөртлөө хүний эрхийнх нь хэмжигдэхүүнүүд харагдахгүй байгаа. Энэ чиглэлийн зорилтууд нь хаана байгаа юм? Ардаа хэдэн төгрөг бичигдээд байгаа юм? Би сая иргэний нийгмийн чиглэлийг ярьлаа. Өөр өөр яаман дээр юмнууд холилдоод, яахав тэр яамнуудын эрхлэх асуудалтай харагдаад байгаа боловч шийдэл нь Хууль зүйн яаман дээр харагдаад байгаа учраас иргэний нийгмийг дэмжих чиглэлээр юу хийх гэж байгаа? Мөнгө нь хаана бичигдээд байгаа? 

Гуравт, авилга. Авилгын хөтөлбөр л харагдаж байна. Тэгээд энд нэг яг эрүүгийн ялын бодлогын хатууруулах, чангалах тухай нэг юм ярьж байгаа. Надад бол юу бодогдоод байна гэхээр эрүүгийн ялыг чангалахаар улам л авилгын хэрэг чинь илрэхээ болиод байгаа. Харин хэргийн илрүүлэлтийн механизмуудыг яаж сайжруулах гээд байгаа тал руугаа бодлого явахгүй бол Эрүүгийн хуульд хялбараар нь нэг зүйл, заалт дээр ялын бодлогыг нь дээшлүүлээд хугацааг нь нэмээд тавьдаг. Бодлого бол өөрчлөгдөхгүй байгаа. Тэгэхээр арай өөр юм бодмоор санагдаад байгаа байхгүй юу. Тэгээд одоо шууд хариулж чадах уу, үгүй юу би хэлж мэдэхгүй байна. Энэ 5 чиглэлээр надад үндсэн чиглэл дээр байгаа зүйл болон төсөв дээр суусан мөнгөний тоог харах бололцоотойгоор бичээд өгвөл би ядаж тэрэн дээр нь төсөв хэлэлцэхэд бас дэмжлэг үзүүлмээр санагдаад байгаа юм. Үнэхээр Хууль зүйн яаманд ийм хүсэл, эрмэлзэл байгаа болоод тэрэн дээр мөнгө тавьсан байгаа бол. Гэтэл одоо бичсэн байгаа энэ бичилт дотроос чинь бид энэ бодлогоо гаргаж ирж харахгүй байгаа учраас ардаа байгаа мөнгийг чинь бас олж харахгүйд хүрээд байна. 

Х.Жекей: Хариулъя. Хууль зүй, дотоод хэргийн дэд сайд Удвал хариулна. Нэрээ хэлээд хариулаарай. 

Ч.Хашчулуун: Тэмүүжин гишүүний асуутад хариулъя. Ер нь тэр асуултын хувьд цаашид ч гэсэн гол нэг чиглэл гэвэл засаглалыг тунхаглуулах, иргэдийн төрийн бус байгууллагуудын оролцоог бол аль болох нэмэгдүүлэх, хяналт талаасаа сайжруулах ийм ажил цаашид улам үргэлжилж бүх шатанд хийгдэр ёстой. Энэ дээр тухайлбал, орон нутгийн төсөвт тавих хяналт, улсын төсөвт тавих хяналт, дээрээс нь иргэд, төрийн бус байгууллагууд бодлого боловсруулалтад идэвхитэй оролцох талаас ийм ийм чиглэл чиглэлээр орсон байгаа. Тэгээд энэ салбар болгон жаахан онцлогтой байдаг болохоор янз янзын томъёололд байгаа. Ер нь төрийн бус байгууллагуудыг цааш бодлогоор дэмжих, бэхжүүлэх, хууль, эрх зүйн орчныг боловсронгуй болгох талаар хуультай холбоотой асуудал гэж бодож байна. Тэгээд энэ хууль нь боловсруулагдаж байгаа болов уу гэж бодож байна. Баярлалаа. 

Х.Жекей: Удвал сайд нэмнэ. 

В.Удвал: Тэмүүжин гишүүний саяын таван асуудлыг бид нар яаманд байгаа мэдээлэл, боломжийнхоо хэмжээгээр бид нар бичгээр гаргаад өгье. Ирэх онд Төрийн бус байгууллагын тухай хуулийн шинэчилсэн найруулга 2010 онд орохоор суусан байгаа. Баримт бичгүүдэд. Тэгэхээр энэ хуулийг орох үед бид нар төр, иргэний нийгмийн хоорондын харилцаа гээд энэ үндсэн гол асуудлуудаа энэ хуулиар дамжуулж, шинэчилсэн найруулга уу, яахав сая таны хэлж байгаа арай жаахан өөр нэртэй бас явсан. Тэгээд энэ чиглэлээр орно. Ямар ч байсан бодлогын хувьд иргэний нийгмийн байгууллагууд, төрийн хоорондын харилцаа тэгээд яаж дэмжих үү гэдэг энэ асуудлуудыг бид нар тухайн хуулийн шинэчилсэн найруулгын хүрээнд авч үзэж байгаа. Хуулийн төсөл маань ирэх онд УИХ-д өргөн баригдаж хэлэлцэгдэх ийм боломжтой байгаа. 

Х.Жекей: Өөр нэмж хариулах уу? Тэмүүжин гишүүн, хариулт хангалттай юу?

Х.Тэмүүжин: Одоо байгаа үндсэн чиглэл дээрх юмыг чинь харахаар үйл ажиллагаагаар хэмжинэ хэмжинэ гээд тавьсан иргэний нийгэмтэй хэсэг байна. Тэрийг харахаар бүгдээрээ яг адилхан байгаа юм. Хэрвээ нийгмийн халамжийн үйл ажиллагаанд төрийн бус байгууллага юм уу, бусад юу оролцож ирэх юм бол тодорхой хэмжээнд дэмжлэг үзүүлнэ гээд дандаа бүрхэг байгаад байгаа. Хэрвээ тэр бүрхэг зүйлүүдийг тодорхой болгоно гэвэл хэрвээ тийшээ хөрөнгө оруулалт хийвэл татварыг нь хөнгөлнө, хэрэв тэр үйл ажиллагааг дэмжих юм бол тодорхой хэмжээний урамшуулал үзүүлнэ гэдэг юм уу механизмууд тавигдахаар тэр механизмууд нь нөгөө саяын яриад байгаа Төрийн бус байгууллагын тэр хуульд орж ирнэ. Эцсийн дүнд. Тэгэхээр тэрэн дээрээ нэгдсэн бодлого барихгүй бол яамдууд нь тус тусдаа бичсэн юм шиг харагдаад тэгээд Төрийн бус байгууллагын тухай хуулийг үзэхээр яг үндсэндээ би түрүүн явж байгаа процесс дээр харсан. Тэр хуульд татварын асуудлууд нь байхгүй. Одоо манайх чинь татварын асуудлыг өөр юмаар шийднэ гээд алга болгосон байгаад байгаа шүү дээ. Наад зорилт чинь яг хуулин дээр очоод худлаа болох гээд байгаа юм. Тийм учраас тэр хуулиа л арай өөр концепциор хараад тэр том Засгийн газрын энд тэнд суусан байгаа бодлогуудтайгаа нэгтгэн бид нэгэнт чиглэл дээрээ ийм үндэслэл авсан юм бол энэ хуулиа татвар хөнгөлөлтийн урамшуулал, энэ системтэйгээр нь гэхдээ мэдээж хэрэг нийгэмд ашигтай гэдгийг нь ямар хэмжүүрээр хэмжих вэ гэдгээ их тодорхой болгож өгөөд ийм үйл ажиллагаануудыг дэмжинэ, ийм үйл ажиллагаа явуулж байгаа байгууллагууддаа төрийн хамтын үйл ажиллагааны ийм хүрээнд татан оролцуулна гэдгээ аягүй сайн хуульчлах ёстой юм байна гэж надад харагдаад байгаа. Тэр үүднээс чи энэ бодлогыг жаахан нэгтгээд яаман дээрээ татаад аваач ээ гэж хүсч байна. Ганц хууль бичиж байна гэж харахаасаа илүүтэйгээр бид Засгийн газрынхаа энэ бодлогыг ийшээ татаад авъя гэдэг байдлаараа нэг хараач ээ гэж. 

Хоёрт нь дахиад нэг юман дээр бүр сайн анхаарч авмаар байна. Саяны таван асуудлаархи мөнгөн дүнг надад их тодорхой бичээд өгмөөр байна. Ийм хэмжээний мөнгийг энэ рүү зарж байна, ийм хэмжээний мөнгийг энэ рүү зарж байна. Энэ энэ төсөв энд сууж байгаа юм шүү гэсэн. 

Х.Жекей: Тэрийг гишүүдэд бүгдэд нь тараагаад өгчихгүй юу даа. Нэмээд хариулчих. 

В.Удвал: Тэгье. Тэр чиглэлээр бид нар мөнгөн дүнгүүдийг нь гаргаад өгье. Тэмүүжин гишүүнийг яг энэ байр сууриндаа таныг байж манайхыг Төрийн бус байгууллагын тухай хуулийн шинэчилсэн найруулга ороход дэмжиж өгнө байх гэж бодож байгаа. Бид нар татварын ажлын хэсэг гараад ажиллаж байгаа. Яаман дээр. Тэнд татварынхан бас сууж байгаа. Яаж хөнгөлөлт нь байх юм уу, эсвэл угаасаа татварын тодорхой хувийг өгөх юм уу тэрэн дээр бид нар концепцийн байр сууриудаа гаргаж байгаад нэгтгэнэ гэсэн байдалтайгаар ажлын хэсэг дээр яригдаж байгаа. Тэгэхээр яг энэ асуудлаар таныг бас дэмжлэг үзүүлнэ байх гэж найдаж байна.

Х.Жекей: Даргын зөвлөл бас хуралдах гээд байх шиг байна. Оюунхорол гишүүн асуугаад, тэгээд Эрдэнэ гишүүн ингээд явъя. 

Д.Оюунхорол: Би нэг хоёр зүйл тодруулж асуух гэсэн юм. Цагдаагийн байгууллагын парк шинэчлэлтийг ер нь хийж байгаа ярьдаг юм байна лээ. Үндсэн чиглэл дээр ч гэсэн орж ирсэн юм байна. 35.3 дээр. Энийгээ жаахан алслагдсан баруун бүс нутаг руу бас жаахан илүү хандуулах боломж байдаг юм уу? Үнэхээр санхүүжилт нь хүрэхгүй байна уу? Юунаасаа болдог юм, зарим сум дундын 8 сумыг хариуцдаг сум дундын цагдаагийн хэсэг машин тэрэг нь бас жаахан дутагдалтай, эрүүгийн гэмт хэрэг, нөхцөл байдал бас ширүүсч байгаа яг энэ цаг үед хэрэгцээгээ хангаж чадахгүй байна. Тийм учраас энэ чиглэлээр анхаарч өгөөч ээ гэж. 

Хоёрдугаарт, алслагдсан сум, дүүрэг, хороодод цагдаагийн тасаг, кубон маягийн юм барих төсөв суудаг, тэгээд тэр нь мөнгө хүрэхгүй байна гээд хасаад хаядаг юм байна. Манай аймагт ийм юм зөндөө гарсан. Тийм учраас энэ санхүүжилтээ нэгэнт үндсэн чиглэлд тусгагдсан, батлагдсан юмаа хийж хэрэгжүүлэх чиглэлээр анхаарал тавьж өгөөч ээ. 

Гуравдугаарт, нэг зүйлийг ойлгохгүй байгаа юм. Өнөөдөр ер нь иргэний нийгмийн байгууллага, төрийн байгууллагуудын үйл ажиллагааг хянадаг ийм систем рүү орох ёстой гээд бид нар их сайн ярьдаг л даа. Гэтэл өнөөдөр ерөнхий төр гэдгийг ойлгож байгаа тодорхойлолт нь тэгвэл юу юм? Төр гэж ер нь юуг хэлдэг юм? Төр нь төр шиг байх ёстой юм уу, үгүй юу? Өнөөдөр төрөө бэхжүүлэх тухай асуудлыг төр нь хийх юм уу, эсвэл иргэний нийгэм нь хийх юм уу гэдгээ жаахан зааглан томъёог гаргаж өгөх шаардлага байна. Энэ ажлын манай Хууль зүйн яам нилээн дорвитой хийх шаардлага байна гэж бодож байна. Ардчиллыг ерөнхийдөө иргэний нийгмийн хамгийн зүй зохистой хэлбэрээр нь хөгжүүлэх, зохион байгуулах, тэр үйл ажиллагааг хийх газрыг нь би төрийг гэж ойлгоод байгаа юм. Энийг төрөөс өөр байгууллага тэрийг бол хийхгүй байх гэж. Тийм учраас энийгээ нэг юм агаарт хийссэн юм шиг байдлаар сэтгэж энэ юмнуудыг хийгээд байгаагаа болиоч ээ гэсэн ийм байдлаар ардчилал гэж ярьсаар байгаад төр ч үгүй, ардчилал ч үгүй юм болчих вий дээ. Өнөөдөр иргэний нийгэм гэдгийг төлөөлж байгаагийн цаана хэдэн хүн байдаг юм? Зарим иргэний нийгмийн байгууллагууд өнөөдөр гадаад, дотоодын маш олон төсөв, санхүүжилттэй үйл ажиллагаагаа явуулдаг. Яг үнэн хэрэг дээрээ амьдрал дээр иргэний нийгэм бол яг ард түмний дуу хоолойг сонсож тэнд хүрэх үйл ажиллагааг явуулж чадахгүй байна. Тэгээд өнөөдөр бид нар төсвөөс иргэний нийгмийнхэнд мөнгө өгнө гэж яриад ер нь төрийг самардах ажил хийлгэх юм уу, эсвэл төр энэ ажлын хийх ёстой юм гэдэг төрөө төр шиг байлгах чиглэлээр нь илүү санхүүжилтээ хийдэг байх уу гэдэг зааг, ялгаагаа гаргаж өгөх тийм шаардлага, хэрэгцээ байна уу даа гэж надад анзаарагдаад байгаа юм. 

Мэдээж төр байж байж ардчиллын элемент болгоныг зөв хэрэгжүүлэх механизм руугаа явах ёстой гэсэн ойлголт надад байгаад байгаа юм. Хязгааргүй байгаад байгаа иргэний нийгмийн ардчилал гэдэг юм чинь өөрөө бас юунд хүргэдэг билээ гэдгийг бас бид нар бодох олон сургамжууд бас бий. Тийм учраас энэ хэм хэмжээгээ нилээн зөв ухамсарлах, томъёолох, тодорхойлох шаардлага байна. Энийг би юу гэж хараад байна гэвэл жишээ нь, эдийн засгийн хямрал боллоо гээд бид сая зөндөө ярьсан. Үнэхээр зөндөө юм болоод бужигнаж байхад тэгвэл иргэний нийгэмүүд тэр эдийн засгийн хямралыг гэтлэн давах чиглэлээр яг юуг, яаж засаж залруулна гэж хэлсэн юм? Юу хийсэн юм? Яг эцсийн дүндээ явж явж тэр үүргийг хэн хийж байна гэхээр төр нь өөрөө хийдэг. Тийм учраас өнөөдөр энэ төрийн нэр хүнд, төрийн дархлааг бас нэг жаахан төр шиг байлгах талаас нь илүү бид анзаарах шаардлага байна. Иргэний нийгмийн байгууллага, төрийн байгууллагуудын үйл ажиллагаанд хяналт тавина. Тэрэнд төсвөөс тийм хэмжээний хөрөнгө мөнгө, санхүүжилтийг тавиад тэгээд хэлвэл зэрэгцсэн бараг 2, 3 засаглалтай ч юм шиг угаасаа энэ Монголчууд чинь 100 ямаанд 60 ухна гэж ярьдаг шүү дээ. Тэрэн шиг юм болчих вий гэсэн тийм бас болгоомжлол байдаг гэж хэлэх гэсэн юм. Ер нь төлөөллийн ардчилал гэдгийг аль аль тал нь эрхээ, үүргээ ойлгодог тэр ойлголтоороо томъёолж явах нь зүйтэй байх гэж бодож байгаа. 

Ж.Сүхбаатар: Асуулт санал цуг явж байгаа учраас асуусан асуултад нь та хэд хариулах уу?

В.Удвал: Үнэхээр төрийг бэхжүүлэх, төрийн өмнөөс ажиллаж байгаа манай харъяа байгууллагуудыг бэхжүүлэх ажил бол их чухал байгаа. Тэгээд энд алслагдсан суманд кубон барих, ер нь аймгуудад барихаар бид нар нэг тэрбум төгрөг тавигдсан байгаа. Тэгэхээр энийг бол Завхан аймгийн яг тэр суманд гэдгээ тодорхой бид нар оруулаад хуваарийг нь хийгээд гаргах чухал байгаа. Яг энэ чиглэлээрээ Оюунхорол гишүүнийг бид нарт яг ямар сумандаа хамгийн чухал байгаа юм бэ гэдгийг бас асуугаад тэрэн дээр нь тавих нэг тэрбум төгрөгийн хувьд бол боломж байгаа. 

Парк шинэчлэлийн хувьд бол 500 сая төгрөг. 

Д.Оюунхорол: Удвал сайд аа, яг сумаар нь гаргаад өгөөрэй. Төсөвт сууна шүү дээ. Тэгэхэд нь сум сумаар нь зоолгоод.

В.Удвал: Тэгье. Бас таны санал яг тэр суманд нь хамгийн чухал байгаа. Одоо бид нарт нэг тэрбумыг тавьж өгсөн байгаа шүү дээ. Тэгэхээр энийгээ хувааж байгаа юм. Тэгэхээр хамгийн чухал сумууд нь яг аль вэ гэдгийг бас яг нэгэнт тойрогтоо та бүхэн ажиллаж байгаа учраас тухайн тойрог дээрээ хамгийн чухал энд л байх ёстой гэдэг сумдаа гаргаад өгвөл тэр нь арай илүү бид нарт боломжтой болох гээд байгаа юм. Нэг тэрбум гэдэг бол бөөнд нь алслагдсан болон шаардлагатай гэдгээр нь нийт дүнгээр нь тавьсан байж байгаа зүйл байгаа. Парк шинэчлэлийн хувьд бол 500 сая төгрөг уг нь ороод хасагдсан байж байгаа. Зөвхөн 50 сая төгрөгний засвар үйлчилгээ л байгаа. 

Ж.Сүхбаатар: Одоо Эрдэнэ гишүүн асуултаа асууя. 

С.Эрдэнэ: Төрийн байгууллагын асуудал, төрийн байгууллагыг бэхжүүлэх тухай асуудал энэ тэр хөндөгдөж байна. Энэтэй уялдуулан ер нь төрд итгэх иргэдийн итгэлийг нэмэгдүүлэх чиглэлээр ялангуяа энэ төрийн байгууллагын үйлчилгээний стандартыг боловсруулах, батлуулах, төрийн байгууллагууд үе шаттай нэвтрүүлэх гээд энэ төрийн байгууллагын үйлчилгээний стандарт чинь аль эрт бий болсон баймаар санагдаад байх юм. Олон жил ярьсан асуудал шүү дээ. Ер нь төрийн үйлчилгээг олон түмэнд хүргэх, иргэдэд хүргэх асуудал бол шинэ асуудал биш гэж ойлгож байна. Ямар цоо шинэ стандарт бий болгох гээд байгаа юм бэ? Энэ огт байхгүй юмыг шинээр бий болгох гээд байгаа юм уу? Эсвэл хуучин байгаагаа боловсронгуй төгөлдөржүүлэх гээд байгаа юм уу? Энэ тал дээрээ бас нэг яримаар байна. Энэ дээр ер нь цаашид анхаарах нилээн шаардлагатай. Нэгд.

Хоёрт, иргэдийн өргөдөл, гомдлын шийдвэрлэлтийн байдлыг хянах цахим нээлттэй системийг бий болгох гээд. Энэ яг нөгөө иргэдийн төрд итгэх, төрд хандаж гаргасан өргөдөл, гомдлын шийдвэрлэлтийн байдал үнэхээр хангалтгүй, хяналтгүй ер нь ний нуугүй хэлэхэд төрийн хүнд суртал маш их хэмжээгээр байгаа нэг хэлбэр л дээ. Энэ бол бас нилээн зөв зүйтэй асуулт. Энэ цахим систем яг ямар байдлаар энэ цахим системийг бий болгох гээд байгаа юм бэ? Төрийн байгууллагууд дээр байх юм уу? Эргээд энэ иргэдтэйгээ энэ өргөдөл, гомдлын шийдвэрлэлтийн байдлыг яаж тайлагнаж байх юм? Иргэдэд яаж хүргэх юм? Эсвэл нийтэд ашиглагддаг цахим системийг ашиглах юм уу? Ямар хэлбэрээр бий болгох гэж байгаа юм? Энэ дээрээ нэг товчхон тайлбар өгөөч ээ. 

Гуравт, засаг захиргаа, нутаг дэвсгэрийн нэгжийг эдийн засгийн чадавхи, зах зээлийн байдал, хүн амын тоо зэрэгтэй нь уялдуулан шинэчлэх, орон нутгийн бие даан хөгжих боломжийг нэмэгдүүлэх гээд. Тэгээд өнөөдөр засаг захиргаа, нутаг дэвсгэрийн нэгжийн эрх зүйн байдал үнэхээр шаардлага хангахгүй байгаа. Би ганцхан жишээ хэлэхэд Нийслэлийн эрх зүйн байдлын тухай хууль энэ намрын хэлэлцэх асуудалд орж байгаа. Зүгээр нэг өнгө будаг хийсэн төдийгөөр энэ асуудлыг шийдээд байдаг юм. Тэгэхээр энэ дээр нилээн гайгүй заалт оруулсан юм уу гэж харагдаад байна. Хүн амын тоо, зах зээлийн байдал, эдийн засгийн чадавхитай нь харьцуулах юм бол нийслэл хотын хувьд та бүхэн юу гэж үзэж байгаа юм бэ? Би бол энд тодорхой давхар санал хэлэхэд жишээ нь, Улаанбаатар хотын 9 дүүргийн асуудал, тэр дотроо төвийн 6 дүүргийг аймгийн хэмжээнд эрх зүйн хэм хэмжээг нь тогтоож өгөх боломж байгаа юу? Нийслэлийн эрх зүйн байдлыг тусгай бусад улс орны жишгээр тусгай статустай байхаар эрх зүйн зохицуулалтуудыг өөрчлөх шинэчлэх боломж байгаа юу гэсэн асуултыг асуумаар байна. 

Дөрөвт, энэ хууль тогтоомж хоорондын зөрчлийг арилгах, уялдаа холбоог сайжруулах ажлын хүрээнд иргэн, аж ахуйн чиглэлийн хууль тогтоомжийн давхардал, хийдлийг арилгах гээд. Энэ хууль тогтоомж хоорондын давхардал, хийдэл бол маш их байдаг шүү дээ. Би өнөөдөр харж байхад Нийгмийн даатгалын тухай багц хууль гэхэд Төвсийн удирдлага, санхүүжилтийн хууль гээд хоорондоо зөрчилтэй маш олон хуулиуд байж байгаа. Хууль нь бие биеэ үгүйсгэсэн. Тэр бүү хэл Засгийн газар, УИХ-ын тогтоолоор бүхэл бүтэн хуулиа үгүйсгэсэн заалтууд хүртэл байж байгаа. Энэ дээр ажиллагаа дөнгөж эхлээд байгаа юм уу, энийг уламжлал болгоод хийгээд явж байгаа энэ нь дуусаагүй байгаа юм уу? Ер нь цаашид ийм давхардал хийдэл ер нь хир хэмжээтэй байгаа юм бэ? Энийг анхнаас нь давхардал, хийдэлтэй хууль тогтоомжийг гаргахгүй байх боломж, эрх зүйн нөхцөлийг бүрдүүлж болдоггүй юм уу гэсэн. 

Түрүүн Улаанбаатар хотод нийслэл хотын гудамж, талбай, олон нийтийн газар телекамер суурилах ажлыг иргэд, олон нийтийн туслалцаа дэмжлэгтэйгээр хийж гүйцэтгэх гээд асуулт Сүхбаатар гишүүнтэй давхардчихлаа. Гэхдээ энэ дээр телекамерын хяналтын системийг нэвтрүүлнэ, суурилуулна гэдэг асуудал чинь зөвхөн энэ онд яригдаж байгаа асуудал биш шүү дээ. Миний мэдэхээр 2, 3 сонгуулийн мөрийн хөтөлбөрт суугаад, аль аль намынх нь, энэ асуудлаар чинь үргэлж л ярьж байдаг. Одоо болтол энэ ажил эхлээгүй байгаа юм уу? Эхэлсэн бол хэдэн хувьтай яваа юм бэ? Хэзээ дуусах вэ гэдэг дээр тодорхой хариулт өгөөч ээ. 

Хүний эрхийн талаархи сургалт, сурталчилгааны ажлыг эрх зүйн албан бус сургалтад уялдуулан нийтэд хүртээмжтэй хэлбэрээр зохион байгуулна гээд. Энэ хүний эрхийн талаархи сургалт, сурталчилгааны ажил бол их хаалттай, хязгаарлагдмал хүрээнд явагддаг л даа. Жирийн иргэдийн түвшинд ялангуяа дунд сургуулийн ахлах ангийн сурагчид, оюутан, залуучуудын дунд хүний эрхийн талаархи сургалтыг нилээн өргөн далайцтай зохион байгуулах талаар цаашид авах арга хэмжээнд ямар хэлбэрээр тусгасан бэ? Энэ талаар асуумаар байна. 

Алслагдсан сумд, өрх, хороодод кубон, бичил хэсэг барьж байгуулах гээд, сая Оюунхорол гишүүн бас саналаа хэлэх шиг боллоо. Зөвхөн ганц Завхан биш юм. Тэгээд нөгөө загасчны морь усгүй гэдэг шиг яг хамар дор байгаа нийслэл хотын алслагдсан гэр хорооллуудад гэмт хэргийн гаралт маш их байгаа. Тэнд ерөөсөө цагдаагийн хэсэг, кубон хүрэлцдэггүй, хангалтгүй. Цагдаагийн хэсэг, кубон байсан ч гэсэн харилцаа холбооны хувьд хангагдаагүй ийм байдалтай байгаа. Энэ тал дээр яг ямар арга хэмжээ авах гэж байгаа талаараа бас тодорхой тайлбар хэлээч ээ гэж хүсэж байна. 

Г.Баясгалан: Эрдэнэ гишүүний асуултанд хариулъя. Төрийн үйлчилгээний стандарт гэдгийн хувьд та бас хэллээ. Зарим газар гэж. Үнэхээр зарим газар байгаа. Нийтдээ үндсэндээ бүх байгууллагууд бол байхгүй байгаа. Энийг бид нар юу гэж ойлгож байна гэхээр өөр стандартын байгууллагаар баталгаажсан стандарт гэж ойлгож байгаа. Тухайлбал, Бүртгэлийн ерөнхий газарт энэ стандарт батлагдаад мөрдөгдөж байгаа. Манай яамны харъяа бүх байгууллагууд энэ стандарт бүр стандартын байгууллагаар баталгаажсан байгаа. Энийг бол үндсэндээ бүх л байгууллага. Мөн бусад зарим байгууллагууд, төрийн бусад сайдын эрхлэх асуудлын хүрээний байгууллагууд байгаа. Энийг нийтлэг маягаар нэвтрүүлнэ гэж томъёолсон гэж ойлгож байгаа. 

Өргөдөл, гомдол хянах цахим системийн хувьд энэ хэрэг эрхлэх газраас хариулах ёстой байх. Гэхдээ энд бид нар үндсэндээ өргөдөл, гомдлыг хянах энэ цогц системийн шийдлийг олоод тэнд таны хэлж байгаа үнэхээр хэн, хэзээ өргөдөл, гомдол гаргасан, хаана, хэн дээр байгаа, ямар шийдэл гарч байгаа энэ бүхнийг үндсэндээ иргэн ямар нэгэн албан тушаалтантай уулзахгүйгээр өөрөө мэдэж болох тийм л цогц системийн тухай ярьж байгаа гэж хэлмээр байна. 

Хууль тогтоомж хоорондын зөрчил, хийдлийн хувьд үнэхээр энэ асуудал эрх зүйн шинэтгэлийн 1998 оны хөтөлбөрт Хууль зүй, дотоод хэргийн яамнаас 2 жилийн өмнө хийсэн хяналт, шинжилгээ, үнэлгээгээр бол энэ хууль тогтоомжийн давхардал, хийдэл, зөрчил их байна. Үндсэндээ Монгол Улсад гарвал зохих хууль тогтоомж үндсэндээ гарсан байна. Гэхдээ эдгээр хууль нь хоорондоо давхардал, хийдэл зөрчилтэй байгаа гэсэн дүгнэлт гарсан учраас энэ 4 жилийн Засгийн газрын үйл ажиллагааны мөрийн хөтөлбөрт бол энэ ажлыг үндсэндээ хийнэ гэсэн ийм зүйл орсон. Тэгээд үүний хүрээнд бид нар Германы техникийн хамтын ажиллагааны нийгэмлэгийн туслалцаатайгаар, Германууд бол энэ чиглэлээр нилээн туршлагажсан айл юм байна лээ. Тэгээд энэ туслалцаатайгаар бид нар энэ ажлыг хийж эхэлсэн байгаа. Тэгээд тэргүүн ээлжинд энэ иргэн, эдийн засгийн хууль тогтоомжийн давхардал, хийдэл, зөрчлийг арилгах ажлыг эхэлсэн байгаа. Энэ дээр Монголын үндэсний худалдаа аж үйлдвэрийн танхим, Ажил олгогч эздийн нэгдсэн холбоо болон яам, агентлагууд гээд нилээн бүрэн хэмжээгээр хамт орж тал талаасаа ажиллаж байгаа. Тэгээд бид нар энийг харин давхардал, хийдэл, зөрчлийг тогтоох ажил бол одоо жишээ нь, өнөөдрийн байдлаар үндсэндээ 80 гаруй хууль тогтоомж энд байна гэж хэлэхэд гуравны нэгийг нь ямар ч байсан судлаад урьдчилсан байдлаар санал, дүгнэлтүүд гараад явж байгаа. Үүний үндсэн дээр хууль тогтоомжид нэмэлт, өөрчлөлт оруулах юм уу, шинэчилсэн найруулах хуулийн төслүүд боловсруулах ёстой гэж бодож байгаа. Дараа нь төслүүд бэлэн болсон үед УИХ-аар хэлэлцүүлэг нь ямар байдлаар явж давхардал, хийдлийн зөрчил арилах ёстой юм бэ гэдэг дээр УИХ-тайгаа зөвлөж ярих юм бол байгаа. Гэхдээ эхний ээлжинд дүн шинжилгээ хийсний үндсэн дээр хэр хэмжээний ажил болох нь вэ гэдгээс хамаарч энэ ажлыг ярилцана гэж бодож байгаа. 

Мөн яамдын, агентлагийн, Засаг даргын нийтээр дагаж мөрдүүлэх хэм хэмжээ тогтоосон актыг бол цэгцлэх ажлыг бол хийгдээд үндсэндээ хоёр жил болж байна. Энэ өнгөрсөн онд бид нар үндсэндээ яамдын нийтээр дагаж мөрдөх актыг бол цэгцэлсэн гэж үзэж байгаа. Үндсэндээ хүчингүй болох актуудын жагсаалт гараад хүчингүй болсон. Яамдууд өөрсдөө болон өөр хэлбэрээр. Сайдын баталсан нийтээр дагаж мөрдөх хэм хэмжээ тогтоосон тушаал, шийдвэр бол нийтэд зарлагдаад яг ийм хүчинтэй акт байна гээд Хууль зүйн мэдээлэл сэтгүүл дээр жагсаагаад гарсан байгаа. Үүнээс өөр акт гаргаж ирээд янз бүрийн шаардлага тавих, төлбөр, хураамж шаардах гэх мэтийн зүйл байхгүй гэж хэлж байгаа. Одоо энэ онд агентлагийн дарга нарын түвшинд явж байгаа. Ирэх жил бол Засаг дарга гээд, үндсэндээ бүрэн эрхийн хугацаанд энэ гурван төрлийн нийтээр дагаж мөрдөх эрх зүйн акт гаргадаг албан тушаалтнуудын энэ шийдвэрийг цэгцэлнэ гэсэн төлөвлөгөөтэй явж байгаа. Энэ маань мөн ялгаагүй давхардал, хийдэл, зөрчил арилгах ажиллагаатай уялдаатай явж байгаа. 

Улаанбаатар телекамерын систем гэдгийн хувьд бол үнэхээр олон жил яригдсан. Та мэдэж байна. Энэ жилийн хувьд шийдлээ олоод холбогдох Солонгосын талтай, Солонгосын хөрөнгөөр хийгдэж байгаа. Энд бол хоёр төсөл байгаа. Хоёр төсөл аль аль нь гарын үсэг зурагдсан. Тэр Нийслэлийн авто замын газрын хариуцаж хэрэгжүүлж байгаа төсөл бол арай урд явж байгаа. Энэ төсөл бол үндсэндээ энэ оны 7 дугаар сард дуусах ёстой. Одоо бол үндсэндээ байршил тогтоогдоод телекамерын сууриудаа суулгаад эхэлсэн байгаа. Тэгээд 7 сар гэхэд энэ гол гол замын уулзварууд дээр энэ телекамерын систем суурилагдана. Нөгөө нь холбоо, мэдээллийн нэгдсэн сүлжээ гээд шуурхай тусламжийн, түргэн тусламж, онц байдлын гурван дуудлагыг нэгтгэсэн төсөл явж байгаа. Энэ дээр мөн ялгаа байхгүй тодорхой хяналтын камерууд суурилагдана. Энэ төсөл үндсэндээ ирэх онд багтаж дуусах ёстой. Үндсэндээ энэ хоёр төсөл хэрэгжсэнээр эхний ээлжинд гол гол ачаалалтай хөдөлгөөн ихтэй, хүн ам төвлөрсөн хэсгүүдэд энэ хяналтын камерууд суурилагдах байгаа. Гэхдээ энэ төслүүд бүрэн хэмжээгээр дууссан гэж үзэхгүй. Төслийн дараагийн шатыг үргэлжлүүлэн хэрэгжүүлэхээр доноруудтай ярьж байгаа ийм зүйл байгаа. Энэ дээр бүх байршлууд тогтоогдсон, гол гол байршлууд явсан энэ удирдлагын төвүүд энэ бүх юм нь хийгдээд холбогдох тоног төхөөрөмжийг, ялангуяа эхний төслийн хувьд нийлүүлэгдээд эхэлсэн байгаа юм. 

Алслагдсан дүүргүүдэд кубон гэдэг. Кубон гэдгийн хувьд бодлогын нэг зүйл хэлэхэд бид нар ийм л зарчим дээр уг нь тохирсон. Энэ кубон гэж олон жил ярьлаа. Үнэхээр хэрэгцээтэй эд юм шиг байна гээд энэ 4 жилийн хугацаанд энэ сонгуулийн 4 жилд бол энэ асуулыг иж бүрэн шийдэе. Дараагийн 4 жилд дахиад кубон гэдэг яриаг болъё гэсэн. Өнгөрсөн жилийн хувьд харьцангуй их хөрөнгө тавигдаад боломжийн явж байсан. Ялангуяа эхний жилд. Дараагийн жилд тодотгол гээд хассан. Жишээ нь, бид нар жил гэхэд тэрбум 800 сая төгрөг тавигдаад үе шаттайгаар явъя гэсэн боловч хасагдаад үндсэндээ тэрбум орчим төгрөг тавигдсан. Тэр маань бас цаашид яах нь вэ гэж явж байгаа. Урд нь нэг асуудал байсан. Тэр нь юу гэхээр байршлаасаа хамаараад нэг кубоны өртөг янз янз гараад байсан. Эхлээд 10 сая тавьж үзсэн, дараа нь тэр нь хүрэхгүй байна гэдгээр гарсан. 20 гэж тавьж үзсэн. Ингээд болохгүй байсан. Одоо бол бид нар Цагдаагийн ерөнхий газартайгаа яриад ямар асуудлыг шийдсэн гэхээр янз янзын 4, 5 кубоны ерөнхий зураг төслийг гаргасан. Өөрөөр хэлбэл, бүр алслагдсан суманд ямар байх юм? Нийслэлийн дүүрэгт ямар байх юм гээд жишгээр 4, 5 ангилаад тэр тэрэндээ бол хэдийн хэмжээний хөрөнгө шаардагдах ямар хэв загвартай кубон авах вэ гэдгээ бол шийдсэн. Тийм учраас бид нар байгаа кубоноо хасаад үлдэгдэл хаана хаана барих ёстой гэдгээ тооцоод үндсэндээ энийг 4 жилдээ хуваагаад хөрөнгөө хуваагаад явж байсан. Харамсалтай нь хөрөнгө мөнгөний дутагдлаас болоод энэ тухайн жилдээ төлөвлөсөн хэмжээгээр кубонд зарцуулагдах хөрөнгийг тавьж чадахгүй байгаа учраас ингээд энэ маань үндсэндээ хойшлоод яваад байгаа. Уг нь яг том тавьсан зорилт нь бүр зарчмын шийдэл Засгийн газар дээр хүртэл яриад кубон гэдэг асуудлыг зарчмын хувьд энэ 4 жилд шийдээд үнэхээр хэрэгтэй юм байна. Иргэддээ ойртсон, үйлчилгээ ойртсон, чухал зүйл байна гээд ингээд шийднэ гэсэн боловч ийм байдалтай болоод байгаа ийм зүйл байгаа юм. 

Хүний эрхийн албан бус сургалт гэдгийн хувьд бол энийг аль хүртээмжтэй хэлбэрээр зохион байгуулна гэж байгаа. Бид нарын хувьд сэдээд, НҮБ-ын Хөгжлийн хөтөлбөртэй хамт хийсэн. Эрдэнэ гишүүн мэдэж байна уу? Дүүрэг болгон дээр бид нар Эрх зүйн туслалцааны төв гэдгийг байгуулсан. Баянгол дүүргийн Эрх зүйн туслалцааны төв бол манай хамгийн сайн ажиллаж байгаа төв гэж үзэж байгаа төв байгаа. Энэ дээр үндсэндээ эрх зүйн ажилтан, өмгөөлөгч гээд хүн байнга суугаад, ялангуяа төлбөрийн чадваргүй иргэд, мөн бусад эрх зүйн мэдлэг, мэдээлэл авах гэсэн энэ хүмүүст нээлттэй байнга ажилладаг ийм төвүүд ажиллаж байгаа. Энэ төвүүдийн сүлжээ үндэсний хэмжээнд бүрдэж байгаа. Энэ дээр нэмээд бид нар мөн Олон улсын байгууллагуудтай хамтран өөр бусад хэлбэрүүд байгаа. Энэ хэлбэрүүдийг яагаад үндэсий цогц бүтцийг бий болгож нэг нэгийгээ нөхсөн, төрийн бус байгууллагуудын оролцоог хангасан ийм сүлжээ бий болгохоор ажиллаж байгаа. Энэ дээр саяын Эрх зүйн туслалцааны төв байгуулагдаад ажиллаад эхэлсэн. Цаашид бусад зүйлийг хэрхэн зохион байгуулах дээр судалгаа хийгдэж байгаа, судалгаа хийгдээд гарсан тохиолдолд бид мөн тодорхой хэмжээний дэмжлэг авах боломжтой ийм зүйл байгаа. 

Засаг захиргаа, нутаг дэвсгэрийн нэгжийн хувьд шинэтгэлийн хороо хариулах байх гэж бодож байна. 

Ч.Хашчулуун: Засаг захиргаа, нутаг дэвсгэрийн шинэтгэлийн асуудлыг зах зээлийн багтаамжтай хүн амтай уялдуулж шинэчлэх ёстой байгаа юм. Тэр нь ямар олон асуудал байна гэвэл сая таны ярьсан Улаанбаатар хотын дүүргүүд нэг дүүрэг гэхэд нэг аймгаас бараг том болсон байгаа. Тэгсэн мөртлөө эрх мэдэл нь шал өөр байгаа. Тийм нэг асуудал байгаа. Нөгөө талаас нь нэг аймгийн дотор байгаа аймгуудын асуудал байгаа. Тухайлбал, Эрдэнэт хот, Булган хоёр, Дархан, Сэлэнгэ гэх мэтчилэн эд нарыг цааш нь шинэчлэх эрх зүйн орчныг боловсронгуй болгохгүй бол тэнд амьдарч байгаа иргэд нь харъяаллын асуудал нь нэг, амьдарч байгаа газар өөр гээд ийм асуудлууд үй олноороо гарч ирж байна. Дээрээс нь хүн ам бараг үлдээгүй аймгийн төвтэй ч юм уу, хоттой ч нийлсэн тийм сумуудын асуудал байна. Тэгэхээр Улаанбаатар хотын хувьд нэг талаасаа бол нийслэл, нөгөө талаасаа хот дээрээс нь бүс гэж явдаг. Тэр нь өөрөө бас их олон төрлийн томъёоллыг бий болгож асуудлыг шийдэхэд хүндрэл учруулдаг учраас ер нь засаг захиргааны шинэтгэлийн асуудлыг цааш нь нэг мөр болгож боловсронгуй болгох, ямар хүн амтай зах зээлийн багтаамжтай газар ямар нийгмийн үйлчилгээ үзүүлэх үү гэдгийг зарчмыг нь тогтоож төсвийн зардлаа хэмнэх ийм асуудлууд байгаа юм. Энэ бол 2010 оны ажил дээр төлөвлөгдсөн байгаа юм. 

С.Эрдэнэ: Нийслэлийн эрх зүйн байдлын талаар яг ямар төсөөлөлтэй байгаа вэ? Тодорхой хэлж болох уу? 

Ч.Хашчулуун: Хэд хэдэн асуудал байгаа гэж хэлж болох байх. Нэгд, Улаанбаатар хот, хоёрт, Монгол Улсын нийслэл гээд хоёр төрлийн томъёололтой болдог Хотын дарга ч гэсэн хоёр томъёололтой байна. Нэг ийм асуудал байна. Хоёрт, дүүргүүдийн асуудал байна. Миний ойлгож байгаагаар хотын төсөв, дүүргийн төсөв энэ хоёрын харилцааг бас боловсронгуй болгох шаардлагатай байгаа. Өөрөөр хэлбэл, дүүргийн хэмжээнд хөрөнгө оруулалт хийх хүсэл, бололцоо тэр болгон болдоггүй. Бүгд нь хотын төсөв дээр төвлөрдөг ийм байдал бас ажиглагддаг гэх мэт асуудлууд байгаа. Энийг бас нарийвчлан судлах шаардлагатай. Ер нь хотын захиргаа, дүүргүүдийн хүмүүстэй бид нар байнга уулзаж, мэдээлэл авч байгаа. Тийм учраас энэ асуудлыг цааш нь боловсронгуй болгох шаардлагатай гэж бодож байгаа юм. 

Ж.Сүхбаатар: Гончигдорж гишүүн 

Р.Гончигдорж: Баярлалаа. Энд зарим байдлаар давхардана л даа. Хууль тогтоомжийн хоорондын зөрчлийг арилгах, уялдаа холбоог сайжруулах энэ хүрээнд иргэн, аж ахуйн чиглэлийн хууль тогтоомжийн давхардал, хийдлийг арилгах гээд үйл ажиллагааны хэрэгжилтээр гэж байгаа юм. Ер нь нэг удаа арилгадаг юм байж. Цаашид ийм байдал үүсэхгүй байх нэгдсэн кодчлол, нэгдсэн программ, хайлтын боловсронгуй систем, энэ болгоныг цааш нь яаж нэвтрүүлэх юм? Эсвэл энийг нь нэвтрүүлээд тэрүүгээр одоогийн байгаа бүх хууль тогтоомжуудыг гүйлгэж хараад тэндээс зөрчил, бусад зүйлүүдийг тогтоох аргачлалаараа энийгээ боловсронгуй болгох юм уу? Энэ аргачлалаа эхэлж нэг тогтмоор байна. Тэгэхгүй бол урьдахыг нь арилгаж байдаг. Дараагийнх нь ороож л байдаг байх юм бол энэ бол асуудал биш шүү дээ. Тийм учраас магадгүй одоогийн хууль тогтоомжийн зөрчил, давхардал гэдгийг шалгаж чаддаг механизмыг нь, тоноглолыг нь, аргачлалыг нь, программыг бий болгоод тэгээд тэрүүгээрээ гаргаж ирээд явах тухай асуудал. 

Хоёрдугаарт, энийг давхардал, хийдлийг арилгахдаа ямар зарчим барих вэ гэдгээс бас УИХ-аар шийдвэр гаргах шаардлагатай юу? Эсвэл зүгээр миний ойлгодгоор сүүлд гарсан хууль тогтоомж нь өмнөхөөсөө давуу байдлаар буюу хойдоход нь шинэ гарсанд нь хуучныг нь нийцүүлэх ийм чиглэлээр явагдах нь үндсэн зарчим гэж би ойлгодог л доо. Ийм байдлаар гаргахад, мөн тэгээд хууль тогтоомжийн шатлалууд, хуулиндаа Засгийн газрынх нь Засгийн газартаа гэх мэт. Нөгөө талаасаа доод шатны Засаг даргын гаргасан шийдвэр дээд шатны Засаг даргын шийдвэртэй зөрчилдсөн байвал гээд хуучин нөгөө прокурорын ерөнхий хяналтын зарчмаар хийгддэг байсан юмнуудыг одоо жинхэнэ манай энэ шинэ систем хэр зэрэг ажиллаж чадаж байна уу, үгүй юу гэдэг дээр асуудал нилээн байгаа. Тэндээс үүсээд зөвхөн хууль тогтоомжийн төдийгүй, бүх шатны шийдвэрүүдийн хоорондын уялдаа давхардлууд байгаа. Энүүгээр баяжуулах санаа оноо энэ дотор байгаа юу? Аргачлалын хувьд яаж хийх гэж байна? Цаашид энийг дахиж ярьдаггүй болгох асуудлыг яаж бий болгох вэ гэж. 

Дараа нь энэ Үндсэн хууль, Гучин дөрөвийн ес, Үндсэн хууль, үндэстний хууль тогтоомжийг Олон улсын гэрээний уялдааны талаар судалгаа хийж, шүүх эрх мэдлийн хүрээнд Олон улсын эрх зүйн хэм хэмжээг хэрэглэх арга замыг тодорхойлно гэсэн. Шүүх эрх мэдлийн хүрээнд. Энэ юу гэсэн үг вэ? Шүүх шүүн таслах үйл ажиллагаанд шууд Олон улсын нэгдэн орсон гэрээ, хэлэлцээрийг шууд шүүх дээр хэрэглэнэ гэсэн үг үү? Эсвэл өөр утга санааг хэлээд байна уу? Энийг ойлгох талаас нь тайлбарлах шаардлагатай байна. 

Нутаг дэвсгэр, засаг захиргааны нэгжийн чадавхийг, өөрөөр хэлбэл, энийг шинэчлэх, тэгээд энэ орон нутгийн бие даасан байдлыг хангах чиглэлээр холбогдох хуульд нэмэлт, өөрчлөлт оруулсан байна гэж. Та бүхэн мэдэж байгаа. Энэ асуудал өөрөө Үндсэн хуульд оруулах нэмэлт, өөрчлөлтийн хүрээнд асуудал шийдэж байж шийдэх асуудлыг мэдэж байгаа шүү дээ. Тийм учраас яг энэ хүрээнд нь байна уу? Үндсэн хуулийн хүрээн дотор энийгээ шинэчлэх, өөрчлөх тухай асуудлыг ярьж байна уу гэдгээ нэг тодотгооч ээ. 

Цагдаагийн байгууллагын тухай асуудлаар, кубоны тухай асуудлаар олигтой хэрэгжихгүй байна гэж. Ерөөсөө хэрэгжихгүй байгаагийн гол шалтгааныг би юу гэж олж хардаг, олон түмэн юу шүүмжилж хэлдэг вэ гэхээр ерөөсөө цагдаагийн байгууллагын үйл ажиллагаа, цагдаагийн үйл ажиллагаа нь тухайн нутаг дэвсгэр, захиргааны нэгжийн өөрийн удирдлага, захиргааны удирдлагатай холбогдож өгдөггүй ээ. Харилцан үүрэг, даалгаврын харилцаа үүсэж чаддагүй ээ. Нэг нь өөрийн командлалаар босоо удирдлагын байдлаар би дээрээс тийм тушаал авсан, тийшээ яваад ирлээ, тэнд байж байгаа гэхээс биш, яг засаг захиргааны нэгж, түүний өөрийн удирдлага, захиргааны удирдлагын байгууллагуудын улсуудтай харилцаж, тэдний тодорхой үүрэг, даалгавраар, захиалгаар ажиллах ийм ажиллагаа байдаггүй. Тухайлбал, Хотонт суманд кубон байгуулсан. Энэ кубоны хамгийн сонирхолтой ажил нь энд төв зам байсан учраас төв зам дээр явж байгаа машинуудыг журамлах тухай л асуудал байсан. Тэрүүгээр явж байгаа мотоциклууд дугаартай байна уу гэдэг асуудал. 20 мянган төгрөгөөр дугаар хэвлүүлээд тараах тухай асуудал болсон. Уг нь энэ зам хөдөлгөөн ихтэй газар малын хулгайтай тэмцэх үндсэн зорилгоор гаргасан шүү дээ. Тэрэндээ орон нутгийн засаг захиргаанд удирдагдах, орон нутгийн засаг захиргааны захиалга, иргэдийн захиалгын үндсэн дээр засаг захиргааны удирдлагаас өгсөн чиг үүргээр ажиллах ийм баримжаа бол ерөөсөө байдаггүй. Энэ үүднээс нь би энд санал гаргана. Дараа нь. 

Ер нь нутаг дэвсгэр, засаг захиргааны нэгжийн өөрийн болон захиргааны удирдлагатай цагдаагийн үйл ажиллагааг уялдуулах, харилцан ажиллагааг албан үүрэгжүүлэхэд чиглэсэн эрх зүйн зохицуулалтыг зохион байгуулалтын арга хэмжээ авах гэсэн ийм байдлаар энийг зохицуулах. Ер нь эцсийн эцэст бид нар 90-ээд оны дундуур ярьж байсан энэ цагдаагийн байгууллагыг засаг захиргаа, нутаг дэвсгэрийн нэгжид шууд харъяалагдаж байдаг иргэний, мөн нөгөө талд нь эрүүгийн цагдаа гэсэн хоёр бүтцээ салангид бий болгоод энэ 500 хүн тутамд нэг гэдгийг бол бид иргэний цагдаагийн утгаар хэв журам, аюулгүй байдлыг ханган сахих тэр ажиллагааны цагдаа нь, эрүүгийн цагдаа нь бол тусдаа гарах. Ингэж байж бид нар Шүүхийн шинжилгээний тухай шинэ хууль гаргах гэж байна. Энэ болгон чинь дандаа энэтэй шууд уялдсан. Байх ёстой бүтэц нь өөрөө бий болоогүй учраас тийм бүтэц нь байдаг газрын олон янзын туршлагыг Монголдоо хэрэгжүүлэх гэхээр зэрэг өөрөө ажиллаж болохгүй байна гэсэн ийм бодол санаа байдаг юм. Би саналтайгаа хамт хэлж байгаа юм шиг боловч энэ болгоныг агуулж байна уу гэдгээр нь асуух гэж тавиад байгаа хэрэг ээ гэж ойлгооч. Энийгээ нэг зоригтой хийвэл яасан юм дээ. Цаг нь болсон юм биш үү гэж хэлж байна. 

Монгол, Хятадын хилийн дэглэмийн гэрээ, хилийн боомт, Монгол Оросын хилийн хялбаршсан журмаар нэвтрэх энэ одоо цаг хугацаа нь дуусаад графикаар хийгдэх гэж байгаа ажил уу? Эсвэл ингэхээс аргагүй нөхцөл байдал үүссэн байдалтай яригдаж байгаа зүйл үү гэдгийг хэлмээр байна. 

Ийм л зүйлүүд байна. Тэгээд бид нар чинь нэг шинэ хууль Засгийн газраас орж ирсэн. Шүүхийн шинжилгээний байх аа? Энэ хууль батлагдлаа гэхэд улсын төсөв болон үндсэн чиглэл дээр чинь юу байгаа юм бэ? Эсвэл 2010 оноос хэрэгжинэ гэж ойлгохгүй байна уу? Бидний ойлголтоор ойлгож байгаа бол энд төсөв рүү суух, дээрээс нь үндсэн чиглэл рүү суух нилээн юмнууд байгаа л даа. Энэ болгон эргээд миний түрүүний ярьсан зүйлүүдийн уялдаануудыг зангидах юм болов уу гэж бодоод байгаа. Ийм зүйлүүд байна. 

В.Удвал: Манай Төрийн нарийн бичгийн дарга түрүүн хууль хоорондын уялдаа холбооны талаар бас тодорхой ярьсан. Тэгээд энэ дээр бас зэрэгцсэн нэг ажил явагдаж байгаа. Тэр нь юу гэхээр ямар аргачлалаар энийг хийх вэ гээд. Одоо Германууд болохоор хоёр янзын аргачлалыг яриад байгаа юм. Тэгээд эдийн засгийн хууль тогтоомжийн хувьд бол аргачлалаа бид нар гаргаад салбараар нь гаргаад явж байгаа. Одоо хүчин төгөлдөр мөрдөгдөж байгаа 481 хууль байна. Энэ 481 хуулиас 80 гаруй хууль нь эдийн засгийн чиглэлийн хуулиуд байна гэж гаргаад, тэрнээс 31-д нь одоо яг 20 хүн гаргаад суулгаад энэ ажлыг нь үндэсний хүрээлэн дээр хийж байгаа ийм ажил байгаа. Цахим байдлаар бүх хуулиуд байгаа. Гэхдээ нягталж хүний оролцоотойгоор тэрийг нягталж үзэхгүй бол яг шууд цахим хэлбэрээр нь тэрнийг авч үзэх, шүүрдэх боломж бас байгаа. Хайлтын системийн Ерөнхийлөгчийн вэб сайтаар дамжуулаад шинэ хайлтын системийг хийсэн гэж би сонссон. Гэхдээ тэр чиглэлээр яг тэр нь патент гараад хийгдээд явах юм бол бид нар тэр хайлтын системийг бас ашиглаж болох юм. 

Гэхдээ яг энэ дээр одоохондоо дэмжээд, дараагийн удаад яг ийм үгээр нь ч юм уу, хоорондын уялдаа холбоог нь гаргах, нэг үгийг оруулахад тэрэнтэй холбогдох бусад хуулиуд нь гарч ирэх ийм хайлтын системүүдийн цоо шинэ шийдлүүдтэй технологийг нь бид нар хэрвээ гараад ирвэл энийг дэмжих, тэр чиглэлээрээ бид нар аргыг нь авч үзэх шаардлага байгаа. Бид нар тэрнийг ийм байгаа энийг та бүхэн үзээч ээ гэж Ерөнхийлөгчийн Тамгын газрын зүгээс хувийн шугамаар хүмүүс ярихаар тэрнийг нь орж үзэх гээд бас өөрөө орж үзэж чадсангүй л дээ. Бас сайн ажиллахгүй байна лээ. Манай зүгээс. Бид нар тэрнийг харин хийдэг бол сайн байна. Дэмжээд өгвөл тэр нь техник, тоног төхөөрөмж, мөнгө хөрөнгөтэй л холбоотой асуудал л даа. Тэгэхээр энэ үндсэн чиглэлийнхээ энэ ярьж байгаа хэмжээнд нь төсөвт суулгаж өгвөл тэрнийг хийх бололцоо байгаа юм. 

Одоо бид нар Германы төсөв дээр энэ бүхэн дандаа хасагдаж байхгүй учраас хууль хийх асуудал дээр манайхан мөнгө гаргаж угаасаа чадахгүй байгаа. Тэгэхээр энэ чиглэлээр мөнгө суулгаад энийг хийх боломжтой болоод ирэх юм бол бид нар энийг хийх л ёстой болно. Хийнэ. Тэгэхээр уялдаа холбоог сайжруулах гэдгээр нь Германы бас дараагийн санд бид нар хандаж үзсэн. Хайнс Зайделын сан захиргааны хууль тогтоомжийн уялдаа холбоог цааш нь давхардлыг гаргах ийм бас нэг төсөл хэрэгжүүлэхээр ярьж байгаа. Энэ нь боломжтой болох байх. Тэгэхээр зэрэг бусад үлдэж байгаа 481-ээс үлдэж байгаа захиргааны чиглэлийн хуулиуд нилээн цэгцтэй болох болов уу гэсэн ийм байдал байгаа. Цаашид ер нь яг хууль хийхэд Хууль болон УИХ-ын бусад шийдвэрийг өргөн барих журмын тухай хууль, дэгийн тухай хууль гээд энэ олон хуулиудад бас Германы GTZ бол зэрэгцээд УИХ-тай хамтад нь хөрөнгө оруулалт хийгээд явж байгаа. Яг энэ хүрээнд асуудлуудыг бас төсөвт суулгаад зэрэгцээд ажлуудаа хийгээд явах юм бол боломж байгаа юм. Энэ дээр бид нар хайлтын тэр системүүдийг нь ерөөсөө нэгдсэн эрх зүйн шинэчлэлийн бодлогын хүрээнд энийг авч үзэх тийм боломжийг эрж хайж байна. Дэлхийн банкны санхүүжилт бас орж ирж байгаа. Тэр нь юу гэхээр хууль зүйн үйлчилгээг сайжруулах гээд, энэ нь шүүх, шүүхийн шийдвэр гүйцэтгэл болон энэ байгууллагуудын хоорондын мэдээллийн сүлжээг сайжруулах ийм чиглэлээр бас орж ирж байгаа. Тэгэхээр ер нь цаашид бид нар мэдээж хэрэг арга зүйн хувьд нь хэдийгээр ийм олон арга зүйн байгаа боловч тэр технологийн шинэчлэл талаас нь бид нар бас энэ төсөв, хөрөнгө мөнгөтэй холбоотой гэдэг талаас нь бид нар асуудлыг авч үзэх боломж бол байгаа. Та бүхнийг энэ дээр бас дэмжээсэй гэж хүсч байна. 

Зарчмын хувьд бол хоёр янзын зарчим одоохондоо яриад байгаа. Тэрэн дээр бид нар аль аль дээр нь нэгийг нь салбараар нь хийдэг, нэгийг нь тодорхой асуудлуудаар гаргадаг гээд ийм хоёр зарчмыг ярьж байгаа юм. Германууд бол. Тэгээд өөр улсуудынхыг үзээд шинэчлэлийг хийгээд ирэхээр зэрэг яах аргагүй эрх зүйн шинэчлэлийн хүрээнд бид нарын хийх ёстой ажил бол хууль хоорондын уялдаа холбоог сайжруулах энэ асуудал байгаа. Мэдээж хэрэг энэ сайжраад хийгдвэл цаашид бид нар шинээр гарч байгаа хуулиудад давхцалгүй гарах тийм боломжууд бүрдэнэ гэж үзэж байгаа. 

Хоёр дахь асуудлын хувьд 34.9 дээр үндэсний хууль тогтоомж, Олон улсын гэрээний уялдааны талаар судалгаа хийх гээд энэ судалгааг хийгээд шүүх эрх мэдлийн хүрээнд Олон улсын эрх зүйн хэм хэмжээг хэрэглэх арга замыг тодорхойлох гэсэн. Ер нь Үндсэн хуульд, та ч мэдэж байгаа. Үндсэн хуульд Монгол Улсын нэгдэн орсон хууль тогтоомжууд бол үндэсний хууль тогтоомжтой нийцэж байдаг. Хэрвээ нэгдэн орсон Үндсэн хуультай зөрчилдөхгүй байвал шүүх нэгэн адил энэ Олон улсын хэм хэмжээг авч хэрэглэх ийм боломжтой байдаг. Үндсэн хуулиар энийг нээсэн байгаа. Тэгэхээр энэ хүрээнд нь бид нар ямар ямар хууль тогтоомжууд одоо Олон улсын түвшинд жишээ нь, хүүхдийн эрх ашиг, эмэгтэйчүүдийн гээд их олон гэрээ, конвенциуд байж байгаа. Энэ асуудлаар Гэр бүлийн тухай хуульд хүүхдийн эрхийн хамгааллын асуудлаар Олон улсын конвенцитой холбогдуулан хүүхдийг хүчирхийлэлд өртөхгүй байх талаас нь бас ийм юунууд байгаа. 

/Микрофонгүй ярив./

Тийм. Тэр үүднээс нь шүүх. Ийм л зүйл байгаа. Үндсэн хуульд заасан байгаа. Хэрвээ энийг шүүгч нь зөвхөн хуулийг барьж шийдвэр гаргана. Тэгэхээр зэрэг Олон улсын хэм хэмжээ зэрэгцэн, бид нар хуулиараа зохицуулаагүй Олон улсын хэм хэмжээ нь Үндсэн хуулийг зөрчөөгүй байгаа тохиолдолд шүүх тэрнийг барьж шийдэх тийм боломж бол нээлттэй байгаа. Тэгэхээр энийг л шүүх эрх мэдэлд энэ боломжийг нь олгох талаар судалгаа хийж, энэ боломжуудыг нь эрж хайх шаардлагатай болж байгаа юм. 

Г.Баясгалан: Зарим зүйлийг тодруулах гэсэн юм. Эхний асуудал дээр дэд сайдын хэлсэн дээр нэмээд хэлэхэд үнэхээр таны хэлдэгээр нэг удаа бол энэ жаахан компаничилсан маягаар хийгдэх юм байна лээ. Дараа нь бас сая зөвлөсөн. Үнэхээр таны хэлдгээр дараа нь байнга давхар зөрчил гаргахгүй байх тэр арга замыг тодорхойлж явах ёстой гэж байгаа. Энэ дээр үндсэндээ дараа нь энд Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуулийг бол шинэчлэн найруулж байгаа. Тэндээ үнэхээр хуулийн үр дагаврыг тооцох гэдэг маш том аргачлалтай, тийм ажлыг заавал хийж байж тухайн төсөл өргөн мэдүүлэгддэг гээд нилээн олон аргачлалууд байгаа. Энийг бол байнга хийгээд энийг хэрэгжүүлэх ажлыг байнга хийх ийм механизмыг бүрдүүлнэ. Өөрөөр хэлбэл, эхлээд ямар ч байсан хүчин төгөлдөр баталсан хуулиудаа үзээд энэ давхардал, хийдлийг нь, дараа нь яг төсөл хэлбэрээр орж ирж байгаа батлах ёстой хуулиудаа саяын таны хэлдгээр тэр юмаар гаргаж хянадаг, үздэг, тэр нь үнэхээр байна уу, үгүй юу гэдгийг нилээн магадлалтай хэмжээнд тогтоож, энэ үндсэндээ хэрэгжих боломжтой, бусад хуультайгаа нийцэж байгаа хийдэлгүй, давхардалгүй, зөрчилгүй ийм хуулийн төсөл орж ирж байна гэдэг ийм юмыг яах тэр журмыг бол журмын тухай хуулиар бүр нарийвчилж гаргана гэж байгаа. Журмын тухай хууль маань одоо харьцангуй ерөнхий хууль байгаа. Энийг бол нилээн нарийвчилсан процессын шинжтэй болгож өөрчлөхөөр ажлын хэсэг гараад ажиллаж байгаа. Энэ дээр яг энэ хоёр ажил бол нилээн уялдаатай явж байгаа. Үнэхээр Герман нөхдүүд бид нарт туслаж байгаа. Эд нарын зөвлөж байгаа юм бол сая таны хэлж байгаа мөн л дөө. Өөрөөр хэлбэл, нэг удаа яана, дараа нь энийг гаргахгүй ийм байнгын механизм байж байх ёстой шүү гэдгийг зөвлөж байгаа. Энэ чиглэлээр хийнэ гэж бодож байгаа. 

Үндсэн хууль, Олон улсын гэрээнд гэдгийн хувьд төслийн хүрээнд бид нар судалгаа хийсэн. Үнэхээр энэ Олон улсын гэрээг бол шүүх хэрэглэх ёстой. Хуулиараа ч тийм. Гэтэл үндсэндээ хэрэглэж байгаа практик бараг үндсэндээ байхгүй, “нойл” байсан. Тийм учраас судалгааны ийм дүн гарсан учраас хүссэн хүсээгүй Монгол Улсын олон улсын гэрээг бол шүүх хэрэглэх ёстой гэдэг утгаараа шүүх тэрийгээ яаж хэрэглэх юм бэ гэдгийг нь арга зүйн хувьд ч гэсэн энийг тодорхойлж шүүгч нараа сургахгүй бол нөгөө сурсанаараа Монгол Улсын хууль, нөгөө хэдэн хуулиа л эргүүлээд хэрэглээд байдаг. Тэрэнтэй нь зэрэгцээд үндсэндээ энэ хоёр бол нийлж байж Монгол Улсын эрх зүйн систем, хуулийн тогтолцоог бүрдүүлж байгаа учраас энийг хэрэглэх арга замыг тодорхойлно гэдгээр бид нар төслийн хүрээнд тохироод энэ НҮБ-ын чиглэлээр явж байгаа юмнууд бий. Тэгэхээр энийгээ гүнзгийрүүлж, үнэхээр шүүх хэрэглэдэг болъё. Ер нь Олон улсын байгууллагуудын зүгээс, ялангуяа хүний эрхийн байгууллагуудын зүгээс тавьж байгаа зүйл энэ л дээ. Танайх ийм олон юм зэрэг байдаг гэж хэлэх мөртлөө энийгээ хэрэглэсэн практик ганц ч алга аа. Энийг хэрэглэж байх ёстой гээд шаардаад шахаад байгаа учраас энийг яасан. 

Тэр кубоны хувьд та тэрэнтэй холбогдуулан бараг Цагдаагийн хуулийг асуучихлаа л даа. Цагдаагийн байгууллагын хуулийн төсөл одоо орж ирж байгаа. Яамнаас боловсруулаад Засгийн газарт оруулсан байгаа. Удахгүй Засгийн газар хэлэлцээд Их Хуралд орж ирэх байх гэж бодож байна. Тэр үеэр үнэхээр бид нарын ч гэсэн бодоод байгаа зүйл бол тэр л дээ. Үнэхээр энэ зүйлийг нэг тийш нь хагалаад энэ цагдаагийн чиг хандлага, хөгжил нь яаж явах ёстой юм бэ? Үнэхээр саяын таны хэлдэг байгаа. Үнэхээр төвлөрсөн ийм нэгдмэл тогтолцоотой нэг юм байгаа. Үнэхээр иргэний цагдаа, эрүүгийн цагдаа гэж нэрлэдэг хоёр яадаг энэ маш олон жил яригдаж байгаа. Ингээд явах уу гэдэг нэг ийм л юм байгаад байгаа. Тэгэхээр энэ дээрээ энэ зарчмын шийдлийг гарах боломжтой байх. Үнэхээр төсөл орж ирэх үед санал гараад явах ёстой. Засгийн газар дээр хэлэлцэгдээгүй байгаа. Гэхдээ яамнаас бол боловсруулаад Засгийн газарт оруулсан байгаа. Тэгэхээр энэ үеэр энэ яригдах болов уу гэж бодож байна. Засаг захиргаа, нутаг дэвсгэрийн нэгжийн хувьд бол түрүүн хариулсан. Гэхдээ бид нар нэгэнт үндсэн чиглэл оруулж ирж байгаа учраас мэдээжийн хэрэг Үндсэн хуулийн хүрээнд л гэж ойлгож байгаа л даа. Мэдээж зөрчилдсөн, шууд тэрийг тэгнэ гэж оруулж ирж болохгүй байх. Цаашид Их Хурал дээр яригдаад үнэхээр Үндсэн хуульд нэмэлт, өөрчлөлт оруулах төсөл яригдах үед бол мэдээж Засаг захиргаа, нутаг дэвсгэрийн нэгжийн хуулийг шинэчлэх гээд ярихаар л явж явж Үндсэн хуультай тодорхой хэмжээнд ярих ёстой гээд яригдаад байдаг юм байна лээ. Тийм учраас энэ тэр хүрээнд яригдах болов уу. Ерөнхийдөө энэ асуудал байна гэдэг утгаараа оруулж ирж байгаа гэж ойлгож байгаа юм. 

Шүүхийн шинжилгээний хуулийн хувьд ч гэсэн ер нь таны хэлдэг Цагдаагийн хуультай уялдаатай гэж таны хэлж байгааг зөвшөөрч байна. Энэ жилийн хувьд бол ирэх жилийн юунд бид нар хоёх арга хэмжээг шүүхийн шинжилгээний байгууллагатай холбогдуулж тусгаж байгаа. Энэ маань үндсэндээ шүүхийн шинжилгээний байгууллага чинь одоо бие даагаад 3, 4 жил болох гэж байна. Тэр хугацаанд бэхжүүлэх чиглэлийн юмнууд хийгдэж байгаа. Засгийн газрын түвшинд хийгдэж байгаа юмнууд байгаа. Төвдөө бие даасан энэ жилийн хувьд бол үндсэндээ орон нутагт бие даасан албатай болсон. Техник хэрэгслийн хувьд өмнө нэг Их Хурлын тогтоол гарсан. Хуулийн байгууллагуудыг бэхжүүлэх арга хэмжээтэй холбогдуулан тэрүүгээр нилээн их хөрөнгө тавигдаад тоног төхөөрөмж нилээн гайгүй болсон. Энэ жилийн 2010 оны хувьд тодорхой юу байна гэж та асуулаа. Энэ дээр тэр дуу, авиа, дүрс, бичлэг, шинжилгээ хийх төрөлжсөн лаборатори байгуулах асуудал орж ирж байгаа. 

Мөн гэмт хэрэгтэй тэмцэх, арга үйлийг нотлох ажиллагааг боловсронгуй болгох зорилгоор гэж байгаа гастро химийн болон гарын хээний биологийн гаралтай объектын ДНК-гийн шинжилгээний лабораториудын тоног төхөөрөмжөөр хангах ажлыг үе шаттай хийнэ гэсэн. Гэхдээ энэ бол нэг жилд хийчих ажил бас биш юм байна лээ. Тийм учраас энэ дээр улсын төсөв дээр ч гэсэн бид нар тодорхой хөрөнгө тавигдаж санал орж ирж байгаа. Дээр нь мөн доноруудад бид нар тодорхой санал тавиад энэ чиглэлээр тусалж дэмжих ёстой гээд явж байгаа ажил байгаа. Тэгэхээр одоо зохион байгуулалтын хувьд бол боломжийн болсон. Орон тооны хувьд бага зэрэг асуудал байгаа. Гол юм бол үнэхээр тоног төхөөрөмж, технологи, арга зүйтэй холбоотой үнэхээр учир дутагдалтай юмнууд зөндөө байгаа. Энийг бид шийдэх ёстой. Үүний дараа хэлэлцэгдэх Шүүхийн шинжилгээний хуульд бас энэ чиглэлээр тодорхой эрх зүйн талынх нь юмнууд бол Шүүхийн шинжилгээний хууль гарснаар тодорхой хэмжээнд шийдэгдэнэ гэж ойлгож байгаа. 

Х.Жекей: Асуулт хангалттай юу? Гончигдорж гишүүн

Р.Гончигдорж: Хангалттай. Гэхдээ тэр 33.6 дээр тэр засаг захиргааны нэгжийн шинэчлэлийн асуудал чинь яг органик агуулгаараа бол Үндсэн хуулийг хөндөхгүй хийж болно. Яг механизмын хувьд бол Үндсэн хуульд л өөрчлөлт оруулахгүй бол хэзээ ч хийж чадахгүй зүйл байхгүй юу. Хоёр сумыг нэгтэж хэзээ ч чадахгүй бид нар. Үндсэн хуулиар бол хоёулаа адилхан шийдвэр гаргаж, тэр адилхан гарсан шийдвэр нь аймгийн Хурал руугаа, аймгийн Хурал нь Засаг руугаа орно. Өнөөдрийн сэтгэл зүй дээр бол хэзээ ч нэг сум нөгөө сум руугаа нийлэх тухай асуудлыг чадахгүй л байгаа шүү дээ. Механикм нь. Органик талдаа бол байж байгаа. Боломжууд нь дүүрэн байгаа. 

Х.Жекей: Чойжилсүрэн гишүүн асууя.

Б.Чойжилсүрэн: Хоёр асуулт байна. Нийтийг хамарсан эмх замбараагүй байдал, үймээн самууны үед хэрэглэх тоног төхөөрөмжийн хангалт ер нь гайгүй байгаа юу? Ямар түвшинд байгаа юм бэ? 

Хоёрт, малын хулгайтай тэмцэхгүй бол энэ чинь нийгмийн үзэгдэл болжээ. Гэмт хэргүүдийн дундаас бүр малын хулгайг би бүр онцолмоор байна. Тийм учраас энэ талаар ямар нэгэн юм суугаагүй байгаа учраас та бүхэн энийг болж байна гэж үзэж байгаа юм уу гэсэн хоёр асуулт байна. 

Г.Баясгалан: Нийтийг хамарсан үймээн самууны үеэр хэрэглэх тоног төхөөрөмж гэвэл үндсэндээ байхгүй байгаа. Үндсэндээ өнгөрсөн жил тодорхой хөрөнгө тавигдаад ганц нэг тоног төхөөрөмж авсан. Нөгөө хөөрөг гэх мэт юм авсан. Одоо бид үе шаттайгаар шийднэ гэдэг хүрээндээ явсан. Ер нь 7 сарын 01-нээс хойш гэдэг юм уу энэ юманд дүгнэлт хийгээд цагдаагийн байгууллагын хүрээнд шаардлагатай тоног төхөөрөмжийн ерөнхий ийм хэмжээний ийм тоотой, ийм юутай гэдэг тооцоо бол гарсан. Яг үнэнийг хэлэхэд. Зүгээр тэрийг шийдэх хөрөнгө бол жил жилдээ шахуу тусгагдах боломж нь хязгаарлагдана гэж үзээд ингээд бага бага хөрөнгө тавигдаад яваад байгаа ийм байдалтай байгаа. Үндсэндээ үүнээс өмнө саяын энэ ганц нэг тоног төхөөрөмж орж ирж байгаагаас өмнө хөөрөг гэдэг юм уу, тэр усан шахуургын юмнууд, тэрнээс өмнө бол үндсэндээ юу ч байхгүй байсан шүү дээ. Гар хоосон, хөл нүцгэн байсан. 

Малын хулгайн хувьд ач холбогдол өгч байгаа. Байнга яригддаг асуудал. Энэ үндсэн чиглэлийн хувьд бол 2 ч асуудал туссан байна. Нэг нь урьдчилан сэргийлэх улс, аймаг, сумдын санд дэмжлэг үзүүлэх хэрэгтэй байна. Энэ сан бас чухал. Тэгээд энэ мал хамгаалах малчдын бүлэг гэж байгаа. Энийг дэмжих чиглэлээр нэг заалт орсон байгаа. Хоёрт, хэсгийн төлөөлөгчдийн ажиллах нөхцөлийг сайжруулж, шаардлагатай техник хэрэгсэл, уналга унаагаар хангах арга хэмжээ авна гэсэн нэг ийм заалт байгаа. Энэ бол хэсгийн төлөөлөгч бол үндсэндээ мал хулгайлах гэмт хэрэгтэй орон нутагтаа анхан шатны нэгжид тэмцэж байгаа гол хүн гэж ойлгож. Ийм л хоёр заалт үндсэндээ үндсэн чиглэлд байгаа. 

Б.Чойжилсүрэн: Бид нар энэ малын хулгайг яриад л байгаа байхгүй юу. Ерөөсөө үр дүн гарахгүй байгаа байхгүй юу. Тэгэхээр одоо нэг зоригтой шийдээд, ахиухан хөрөнгө тавиад энэ нийгмийн үзэгдэл болж байгаа юмыг шийдвэр яасан юм бэ гэсэн ийм санал байна. Нэн ялангуяа энэ Өршөөлийн хуулийн дараа манай сонгогчид ярьж байна. Нөгөө дархлагдсан хүмүүс ирсэн. Бүр даварсан. Амьдрах арга нь болсон. Чи одоо надад төлбөр төл гэдэг ч юм уу, тэр хүмүүс тийм дарамтанд амьдарч байна. Түйвээж байна. Манай тойрог ч тэр. 

Х.Жекей: Нэмэх үү? Хангалттай юу? Санал байна. Ж.Энхбаяр гишүүн.

Ж.Энхбаяр: Асуулт, санал хамт явъя. Цахим засаглал хөтөлбөрийг шинэчлэн боловсруулна гэж байх юм. Энэ яваад байсан агентлагууд дээр хийгдээд байсан E-Government гээд энэ юу болсон юм бол? Энэ ямар чиглэлд яваад яагаад ингэж өөрчлөхөөр болоод байна? Энийг сайн тайлбарыг нь сонсохыг хүсч байна. 

Хоёрдугаарт, Үндсэний хөгжил, шинэтгэлийн хороо маань энэ гадаад худалдааны бодлоготой холбоотойгоор энэ хилийн боомтын хүчин чадлыг нэмэгдүүлэх, боомтуудыг Олон улсын зэрэглэлд хүргэх, энэ гадаад худалдаа, боомт хоёрыг яаж уяж ойлгоод байна? Энд зөвхөн Гашуун Сухайт боомт буюу нүүрсний боомтыг байнгын болгох гэдэг нэг юм ороод ирсэн байна. Энд би юу хэлэх гэж байна гэвэл сүүлийн бүтэн жил гаруй яг хөөцөлдөөд явж байна. Хувийн хэвшил, хил, гаалийн ажиллах, амьдрах боомтын барилгыг бүрэн хөрөнгөөр хийж өгье гэж хүсэлтээ тавьсан. Энэ Говь-Алтай аймгийн Бургастайн боомтыг нэг байнгын болгох асуудал байгаа юм. Энэ Баянхонгор аймаг, Говь-Алтай аймаг, Завхан аймаг, Увс аймаг гээд энэ 4 аймгийн ард иргэд хил худалдаагаар хамгийн ойрхон гарч байсан боомт нь Бургастайн боомт байгаа юм. Одоо болохоор түр зуурын байгаа. Энийг байнгын болгох асуудлыг яагаад явуулахгүй байна? Хилийн комиссын хэд хэдэн хуралдаан хийгдээд энийг зарчмын хувьд тэгье гээд шийдсэн байгаа. Энэ та нарын хоорондын бодлого, мэдээлэл хоорондоо хүрэхгүй байна уу? Мэдэхгүй байна уу? Тэгэхээр энэ үндсэн чиглэл дээр Бургастайн боомтыг байнгын болгох асуудал. Энэ асуудлыг яагаад оруулж ирэхгүй байна вэ? Тийшээ хоёр том уул уурхайн төсөл хэрэгжиж байна. Төмрийн том орд газар, нүүрсний том орд газар, хил хүртэлх авто замын ажил эхэлсэн, 168 км зам нь баригдаад үндсэндээ нилээн явж байдаг. Хилийн боомтын ажиллах нөхцөлийг нь бүрдүүлж, хөрөнгө мөнгө нь шийдэгдсэн байдаг. Гэтэл үндсэн чиглэлээс яагаад энэ хасагдаад байна вэ? Энийг Үндэсний хөгжил, шинэтгэлийн хороо маань харж байна уу? Яамтайгаа холбогдож энэ бодлого нь уялдаж байна уу гэдгийг. 

Дээрээс нь, шилжин суурьшиж ирж байгаа иргэдийн бүртгэл, хаягжуулах асуудал хаана яваад байна аа? Ялангуяа Улаанбаатар хот тойроод, Улаанбаатар, Дархан, Эрдэнэтийг тойрч ирж байгаа, шилжин суурьшиж байгаа иргэдийн бүртгэл, хаяг алга байна. Хаягжуулалт алга байна. Эзэнгүй байна. Тэр улсууд. Яагаад гэвэл тэр улсуудын бууж байгаа тэр хашаа хатгаж байгаа тэр юм нь өөрөө хууль бусаар хашаа хатгаж байна. Байршиж байна. Тэрийгээ дагаад өөрөө албан ёсны хаягтай болох, бүртгэлтэй болох бололцоо нь хаягдаад ингээд яваад байна. Энийг ер нь яаж зохицуулах гэж байна аа? Яах гэж байна? 

Ч.Хашчулуун: Энхбаяр гишүүний асуултанд хариулъя. Тэгэхээр ер нь энэ боомтуудыг хөгжүүлэх асуудалд нийт хүчин чадлыг нэмэгдүүлэх асуудал бол манай эдийн засгийн хөгжилд бол асар их чухал байгаа. Тийм учраас энэ боомтуудын үйл ажиллагааг боловсронгуй болгох нэг цонхны үйлчилгээг нэвтрүүлэх, боомтуудын доторхи янз бүрийн албуудыг бүгдийг нь нэгдсэн удирдлагатай болгох талаар бол байнга ярьдаг асуудал. Энийг бол бизнесийн орчин сайжруулах чиглэлээр хийгдэж байгаа нэг том чиглэл байгаа юм. Тэгэхээр манай хорооны зүгээс бол онцгой анхаарсан боомтууд бол голдуу сүүлийн үед ордуудыг ашиглалтанд оруулахтай холбогдуулан нүүрсний экспортын хэмжээ эрс нэмэгдэх төлөвтэй байгаа боомтууд дээр онцгой анхаарч ажилласан гэж хэлж болно. Энэ дээр иргэдийн төлөвлөлтийг хийх ажлын хэсгийг байгуулаад ажиллаад явж байгаа. 

Таны сая асуусан Бургастайн боомтын хувьд гэвэл энэ нийтлэг асуудал гэвэл Гадаад харилцааны яаман дээр байгаа. Гадаад харилцааны яамны зүгээс бол ирэх жил энэ Бургастайн боомтын асуудлыг оруулаагүй боловч энэ бол тусгагдаагүй гэдгээрээ энэ ажил хийгдэхгүй гэсэн үг биш, энэ бол өөрийнхөө чиглэлээр яамны чиглэлээр хийгдээд, тэгээд тэр ажил нь явагдаад хийгдэх учиртай байгаа болов уу гэж бодож байна. Таны хэлдэгтэй санал нэг байна. Бургастайн боомт, мөн энэ баруун аймгуудад байгаа бусад боомтод бол орон нутгийн малчдын амьжиргаанд бол асар чухал ийм байгаа юм. Энийг цаашид нь улам нэмэгдүүлж, төмөр замтай холбох зах зээлтэй холбох асуудал бол байнга манай хараанд байгаа. Манай зүгээс ялангуяа чөлөөт бүсүүд дээр бас л боомт дээр байрлаж байгаа чөлөөт бүсүүд дээр онцгой анхаарч ажилласан гэж хэлж болно. 

Бүртгэлийн асуудал. 

Х.Жекей: Эхний тэр асуудал дээрх Хашчулуун дарга хоёр асуулт дутуу байна. Гэхдээ би нэг юм нэмье. Өнгөрсөн 7 хоногт Их Хурлын даргын захирамжаар байгуулагдсан ажлын хэсэг хилийн боомтуудаар очиж ажилласан дүнг авчирч 3 Байнгын хорооны хуралдаанаар авч хэлэлцсэн. Аюулгүй байдал, гадаад бодлого, Эдийн засаг, тэгээд Хууль зүйн байнгын хорооны. Тэрүүгээр тогтоол гарсан. Тогтоолд тэгээд хавсралт хийгдэх ажлын арга хэмжээний тухай бас ерөнхий чиглэлийг тэр тогтоолд хавсаргасан байгаа. Ерөнхийдөө нийт боомтуудын асуудал эргэж үзэх хэрэгтэй гэж. Тэрийг Хилийн боомтуудын талаар төрөөс баримтлах бодлого гэдгийг боловсруулаад оруулж ирэх ёстой гэсэн. Тэгээд энэ тогтоол Засгийн газарт хүргэгдэж байгаа. Өнөөдрөөс ингээд албажаад хүргэгдэж байгаа. Тэрийг та үзэх хэрэгтэй. 

Тэгээд ер нь энэ түр ажиллагаатай боомтуудыг түр байлгах уу, эсвэл тэр чигээр нь байнгын болгоод тэгээд цаашаа явах уу, үгүй юу, бүх түр боомтуудыг байнгын болгох асуудлыг аймаг, аймагтаа тавьж байгаа шүү дээ. Тэгэхээр боомтуудын тэр хэлэлцээр юу байдаг юм бусад юман дээрээ бас анхаарч шинээр нэмж нээгдэх боомтуудын нэрс бас байж байгаа. Жишээ нь, Хөх эргийн боомт гээд бид бас яриад байгаа. Гуравдагч оронтой цаашаа гарах гарц гэж үзэж байгаа. Тийм тийм юмнуудыг бас би мэдээлэх гэсэн юм. Тэрийг бас анхаарна биз дээ. Тэр 2, 3 дахь асуудлуудыг нь Баясгалан дарга хариулах уу? Цахим засаглал, шилжин суурьшиж буй хүмүүсийн бүртгэл хаана байна гээд асуугаад байна. 

Г.Баясгалан: Жекей дарга аа, энэ уг нь Засгийн газрын хэрэг эрхлэх газрын хариулах асуудал байна. Тэндээс ийм санал орж ирсэн. Би бас өмнөөс хариулаад байх боломжгүй. 

Х.Жекей: Сая Долгор сайд тэр ажлын хэсэгт сууж байгаад гарлаа. Тэгээд Солонгоог наашаа оруулна гэсэн. Дуудаач ээ. 

Засаглал эрх зүйн шинэчлэлийн асуудлаар 33.1-33.7 хүртэл ингээд орсон байна. Төрийн үйлчилгээний чанар хүртээмж, үр дүнг сайжруулна гэсэн. Төрийн байгуулалтын байнгын хорооны, манайхан бол зорилт 34-өөс доошоо тэр Хууль тогтоомжийн төсөл боловсруулах, шинжлэх ухааны үндэслэлтэй боловсруулалтын шаардлага сайтар хангасан байх зарчмыг баримтална. Эрх зүйн шийтгэл хүндрүүлнэ гэснээр эхэлж байгаа. Тэрүүгээрээ байгаа учраас энэ дээр гишүүд бас ойлгоод ингээд үзнэ биз дээ. Хэрэг эрхлэх газраас хүмүүс ирэхээр саяын асуултуудыг хариулна. Одоо Занданшатар гишүүн.

Г.Занданшатар: 2010 он бол их чухал он байгаа юм. Томоохон дорвитой реформ өөрчлөлтийг хамтарсан Засгийн газар ажиллаж байгаа хугацаандаа хиймээр байгаа юм. 2011, 2012 онд дорвитой реформ шинэчлэл хийж чадахгүй, тэгээд энэ дээр нэгдүгээрт, Үндсэн хуулийн шинэчлэлийн асуудал, засаглалын тогтолцооны шинэчлэлийн асуудлуудыг ер нь ард нийтийн санал, асуулга явуулах, реформ чиглэлтэй асуудал дээр оруулах бололцоо яригдсан уу? 

Хоёрдугаарт, Засаг захиргааны нэгжийн өөрчлөлтийн асуудал байна. Засаг захиргааны нэгжийн өөрчлөлт, шинэчлэлт бол одоо энэ хөгжинө гэвэл энэ амиа аргацаасан байдлаас хөгжинө гэвэл сумдуудыг томруулахгүй бол талаар нэг тарсан сум бол хөгжихгүй нь байна гэдэг нь ойлгомжтой. Тийм учраас засаг захиргааны шинэчлэлийн Японы систем энэ тэр чинь зүгээр өөрсдийн санаачилгаар нэгдэх юм бол төсвийн урамшуулал өгдөг ийм урамшууллын тогтолцоогоо шийдсэн юм байна лээ. Ийм өөрчлөлт, шинэчлэлтүүд томоохон энэ хамтарсан Засгийн газрын үед хийхээр реформын шинж чанартай өөрчлөлт, шинэчлэлтүүдийн талаар ямар байр суурьтай байна аа? Засгийн газар, Үндсэн хуульд өөрчлөлт оруулах асуудлыг ер нь юу гэж үзэж байгаа вэ? Сонгуулийн тогтолцоо олон шинэчлэлүүдийн дотор явж байгаа юм. 

Гуравт, бид нарын Засгийн газрын мөрийн хөтөлбөр дээр хэлэлцэж байхад Иргэний хяналтын тухай хуулийг гаргана гэсэн заалтыг оруулсан юм байгаа. Энэ 2 жилийн төлөвлөгөө, үндсэн чиглэлд орж ирсэнгүй. Иргэний хяналтын тухай хууль бол иргэдийн хуулийн хэрэгжилтэнд хяналт тавих, ганцхан архидан согтуурах дээр гэхэд архины сурталчилгаа замбараагүй явж байна шүү дээ. Энийг хараад эсрэг байгаа хүн бол зурагтаар сурталчилгаа явж байгаа хүн бол шууд нэхэмжлэх гаргаад бидний нийтлэг эрх ашиг зөрчигдөж байна гээд шүүх тухайн телевиз болон байгууллагыг нь шүүхээр шийдүүлэх, сэтгэл санааны хохирлоо нөхөн төлүүлэх тийм заалтыг оруулъя гэсэн. Ийм нэг иргэний хяналтын зөвхөн архин дээр биш, нийт хуулийн хэрэгжилтэн дээр төр, захиргааны байгууллагууд, хууль хэрэгжүүлдэг байгууллагууд тэр иргэдийн хяналтыг хүчтэй болгох тухай ийм хуулийн заалтыг боловсруулъя гэж бидний саналаар орсон. Одоо болтол орж ирэхгүй байна. Бид нар одоо өргөн барихаар бэлдэж байна. Хуулийн төсөл боловсруулж байгаа. Энэ дээр ямар байр суурьтай байна гэсэн. 

Дөрөвдүгээрт, энэ 68 хувийн татварын авах л юм бол алт тушаагдаад эхэлнэ, ёстой хуулийн хяналтын байгууллага хүчрэхгүй байна гэсээр байгаад бид 68 хувийн татварын авсан. Монголбанкинд тушаагддаг алтны хэмжээ төдийлөн нэмэгдээгүй, зөвхөн гар аргаар алт олборлож байгаа иргэдээс 4-5 тонн алт гарч байна гэсэн судалгаа тооцоог Олон улсын байгууллагууд хийсэн байна лээ. Жинхэнэ олборлож байгаа нь хэдэн тонн алт байдаг юм? Хажууд нь валютын нөөцөө нэмэгдүүлэх, валютын ханшаа тогтворжуулах гэсэн зорилтууд тавиад байдаг. Монголбанк бол дангаараа энийг хэрэгжүүлэх бололцоогүй гээд байдаг. Тэгээд энэ дээр хууль хяналтын байгууллагуудын нэгдсэн дорвитой арга хэмжээ авмаар байгаа. Энэ сая хилийн боомтуудын асуудал ч гэсэн ярьлаа. Хилийн боомтууд дээр скайнер хяналтын машинууд тавихаас авахуулаад энэ дээр ямар бодлогууд орж ирж байна аа? Энэ алт гаргадаг томоохон сүлжээ бүр бий болсон байна гэж байна. Энийг нэгдээд хийх юм бол. Энэ дээр ямар байр суурьтай, бодолтой байна аа? 

Эцэст нь зүгээр энэ үндсэн чиглэл, төсөв аль нь ч гэсэн боловсруулах үе шатанд бид нар Засгийн газрын үйл ажиллагааны мөрийн хөтөлбөрт орж ирж байгаа хуулийг 45 хоногоос доошгүй хугацаанд нь ард иргэдээр сурталчлуулах, нээлттэй ил тод саналыг нь авах ил тод хэлэлцдэг ийм зарчим руу орно гэж их ярьсан. Тэгээд одоо энэ үндсэн чиглэлийн ном чинь аймгийн дарга нар үзээгүй л явж байна. Аймгуудаас санал авах, аймгуудаар хэлэлцүүлэх, холбогдох харъяа байгууллагуудаар хэлэлцүүлэг явуулдаг энэ 7, 8 сараас эхлээд хэлэлцүүлэг явдаг, анхан шатнаас саналыг авдаг ийм тогтолцоонд орохгүй бол энэ чинь зөвхөн Сангийн яамны үзэмжээр төсөв, үндсэн чиглэл чинь орж ирдэг. Үндсэндээ нэг түшмэлийн үндсэн дээр орж ирдэг. Хөөцөлдсөн нь тэнд юмаа тусгадаг. Хичнээн асуудалтай байлаа ч гэсэн шийддэггүй. Энэ асуудлыг ер нь төсвийн хэлэлцүүлгийг нээлттэй, ил тод урьдчилан хэлэлцэж байдаг энэ зарчмуудыг энэ үндсэн чиглэлийг ч гэсэн адаглаад нэг сарын өмнө бид нарт мэдээллийг өгдөг, гишүүдээс санал авдаг. Тэгээд орж ирсэн хойноо хуулиар бол 45 хоногийн өмнө гэж байх ёстой. Ингэж хэлэлцдэг тогтолцоог нэвтрүүлэх талаах ямар байр суурьтай, ямар бодолтой байна аа? Арга ядаад завсарлага авлаа шүү дээ. Бид нар. 

Дараагийн нэг асуудал нь энэ төвлөрлийг сааруулах талаар дорвитой бодлого явуулахгүй бол одоо тэр Ховдын Дарви суманд ямар татварын байцаагч томилох вэ гэдгийг энд Татварын ерөнхий газрын дарга шийддэг. Тэнд одоо сайн хүн томилж байна уу? Увсын Давст суманд Увс аймагт Увсын бүртгэлийн байцаагчийг нь эндэхийн дарга томилдог. Ийм босоо тогтолцоо бүх юм төвлөрсөн. Энэ тогтолцоо ингээд Төсвийн байгууллагын удирдлага, санхүүжилтийн тухай хууль бүх шатанд ялгаа байхгүй, аймгийн Засаг даргын шийддэг юм гэж байхгүй. Анхан шатанд шийддэг асуудал гэж байхгүй. Бүгдийг нь энд төвлөрүүлдэг энэ нэг босоо тогтолцоогоо төвлөрлийг сааруулах талаар ер нь энэ бодлого чиглэл дотор чинь орж ирэхгүй юм уу? Өнгөрсөн 4 жилд Их хурал дээр Түр хороо байгуулаад нилээн анхааралтай ажиллаж байсан. Одоо бол энэ асуудал байхгүй болсон байх юм. Энэ хэдэн асуудалд хариулт өгөөч ээ гэж хүсч байна. 

Х.Жекей: Би протоколд юм оруулъя. Ажлын хэсэгт нэмж, Нямдорж – Хууль зүй, дотоод хэргийн сайд, Дамбийням – Хууль зүй, дотоод хэргийн яамны Санхүү, хөрөнгө оруулалтын хэлтсийн дарга нар оролцож байгаа юм байна. Ингээд хариулъя. Сайд хариулах уу? 

Ц.Нямдорж: Засгийн газар Үндсэн хуульд өөрчлөлт оруулах асуудал ярихгүй байгаа. Миний ойлгосноор Засгийн газар Үндсэн хуулийн өөрчлөлт ярих бол ёс зүй муутай хэрэг явдал гэж ойлгогдож байгаа. Гүйцэтгэх байгууллага Үндсэн хуульд захирагдаж ажиллах чиг үүрэгтэй ийм байгууллага учраас. Миний ойлгож байгаагаар ялангуяа сонгуулийн тогтолцооны асуудлаар Их Хурлын даргын захирамжаар ажлыг хэсэг байгуулагдсан байдаг. Энэ ажлын хэсэг улс төрийн нэгдмэл ойлголтонд хүрсэн төсөл оруулж ирвэл Засгийн газар тэр төсөл дээр санал өгөх ажилд идэвхитэй оролцоно гэсэн ийм тооцоотой байгаа гэдгийг хэлье. 

Иргэний хяналтын хууль гэдэг хууль санал авах түвшинд явж байгаа юу? Манайд юм ирээгүй шиг санагдаад байна. Ирвэл санал өгнө гэж бодож байгаа. Бусад чиглэлээр Занданшатар гишүүн бусад хүмүүсийн өргөн мэдүүлсэн хуулиудын талаар зарим нь Засгийн газрын хурлаар ороод санал өгч байгаа. Заримыг нь яам руу визэнд гаргаж байна. Ийм хууль хэр зохистой байхыг би одоохондоо төслийг нь үзээгүй учраас хэлж мэдэхгүй байна. Манай яаман дээр хийгдэж байгаа нэг ажил бол Төрийн бус байгууллагын хуулийн шинэчилсэн найруулгын төсөл байх аа? Ийм юман дээр манайхан нилээн хэдэн жил ажиллаж байгаа. Ер нь ирэх жилд эцэслээд саналаа Алтанхуяг сайдад хүргүүлнэ гэж бодож байгаа. Одоо энэ асуудал Алтанхуяг сайдын харъяаны асуудал болсон учраас бас бид барьж хөөцөлдөөд байх нь хүний ажил руу орсон хэрэг болчих гээд байгаа юм. Гэхдээ манай яаман дээр нилээн удаан ажилласан байгаа учраас төслөө бэлэн болгоод өгнө гэсэн бодолтой байгаа. 

Ер нь энэ захиргааны дур зоргын шийдвэр, захиргааны албан тушаалтны хууль бус үйл ажиллагааны талаар гомдол гаргаж, асуудал шийдвэрлүүлэх шүүхийг нь бид нар байгуулаад өгсөн шүү дээ. 2006 оноос байна уу? Захиргааны шүүхийн хууль хэрэгжиж байгаа. Үндэс нь энэ шүүхийн хийх ажил нь бол Засаг дарга, захиргааны байгууллага, Засгийн газрыг оролцуулаагүй шиг санагдаж байна. Энэ байгууллагын гаргасан шийдвэр Үндсэн хуулиар заасан эрх, эрх чөлөө, тэгээд мөрдөж байгаа хууль тогтоомжийг зөрчиж байна гэж үзвэл тэр шийдвэрийн талаар иргэд шүүхэд гомдол гаргаад, захиргааны дур зоргын шийдвэрийг хүчингүй болгуулаад авах хуулийн нөхцөл нь бүрдсэн байгаа юм. Харамсалтай нь энэ талаар яагаад тэгдэг юм байгаа юм, чи өөр газар гомдол, зарга мэдүүлээд яг албан ёсоор хандах ёстой шүүхэд ханддаг энэ арга, эв зүйгээ сайн олохгүй байна л даа. Их хүчирхэг механизм бий болгосон юм байгаа. Анх энэ хуулийг хийж байх үедээ энэ хууль гарвал энэ хэн нэгэн дарга хууль зөрчиж дураар шийдвэр гаргадаг явдал газрын маргаанаас эхлээд гарах нь багассан. Нэгдүгээрт. 

Хоёрдугаарт, гарлаа гэхэд иргэд шүүхэд шууд хандаад эрхээ хамгаалах бололцоо нь бүрдэнэ гэж тооцсон байгаа юм. Надад Улсын дээд шүүхийн өгч байгаа мэдээллээр бол Захиргааны шүүхийн ачаалал их тааруухан байгаа гэсэн яриа гараад байгаа юм. Ийм байдалтай байгаа. 

68 хувийн татварын тухайд татварын нөхдүүд хариулах юм байгаа биз. 68 хувийн алтны нууц гаргалтын асуудлаар асуудал шийддэг мэддэг газар нь идэвхитэй ажиллаж чадах юм бол ялангуяа албан ёсоор алтны олборлолтын үйл ажиллагаа явуулж байгаа компаниудтай хариуцлага тооцоод байх бүх механизм нь байгаа. Хууль нь байна. Тогтоосон нөөц нь байна. Жилд танайх тэдэн тонн алт тушаа гэдэг нөхцөлөө тавиад тэр тохиолдолд тусгай зөвшөөрөл хүчинтэй байна. Хэрэв төлөхгүй бол энийг буцааж авна гэдгээ ойлголцоод Сангийн яам, Ашигт малтмалын хэрэг эрхлэх газар энэ 100-гаад алтны компаниудтай учир зүйгээ ололцох бүрэн хуулийн бололцоо нь байгаа. Асуудал тааруухан байгаа явдал нь ерөөсөө энэ хуулийн механизмаа ашиглаж чадахгүй, дэндүү арчаагүй л байгаа байхгүй юу. Хууль бусаар алт олборлодог амьдарч ядаж байгаа иргэдийн асуудал гээд байдаг. Тэд нарын нуусан юм нуугдаад гарлаа гэхэд албан ёсоор үйл ажиллагаа явуулж байгаа алтны компаниудтай нөөцөөр нь тооцоод хариуцлага тооцох бүх бололцоо нь энэ байгууллагуудад байж байгаа. Удаа дараа би энэ асуудлыг Зориг дарга татварын дарга байж байхад ярьж л байсан. Тэр үед би Их Хурлын дарга байсан байх. 

Энэ ер нь ажлаа хийж чадаж байна уу, үгүй юу гэдэг асуудалтай л холбоотой асуудал гэж би хувьдаа хатуу ойлгодог хүн шүү. Тэгээд энэ албан ёсны эрх бүхий байгууллагууд нь ороогүй байхад юм болгон дээр цагдаа оруулаад, хууль, хяналтын байгууллага оруулаад тийм дэглэмтэй улс шиг авирлаад байж бас болохооргүй байгаа юм. Хэдэн алтны компанид өгсөн лиценз нь тоогоороо байж байдаг, аж ахуйн нэгж нь байж байдаг, нөөц нь байж байдаг, жилд олборлох ерөнхий тооцоо нь байж байдаг ийм байхад л асуудал үүсгээд байгаа юм. Энэ холбогдох газрууд нь сайн ажиллах ёстой. Жишээ нь, манай Ашигт малтмалын хуульд лицензийг цэгцлэх 3, 4 том хөшүүрэг байгаа юм. Хөдөлгөж чадахгүй байгаа юм. Нөөцөд авах арга байж байна. Тусгай хэрэгцээнд авах арга байж байна. Хууль зөрчвөл буцаагаад авах хуулийн заалт нь байж байна. Дээрээс нь хайгуулын жилийн зардлын хэмжээг тогтоогоод тэр зардлаа гаргаж чадахааргүй бол лицензээ хураагаад авах эрх нь төрд байж л байгаа юм. Энэ бүх юмаа ашиглаж чадахгүй байгаатай холбоотой гэж ойлгож байна. 

Үндсэн чиглэл, төсвийн хэлэлцүүлгийн тухайд бол жаахан онцгүй сонсогдож магадгүй гишүүдэд. Би үнэн байдлыг яръя гэж бодож байна. Энэ үндсэн чиглэл, төсөв, ялангуяа орон нутгийн төсвийг нээлттэй хэлэлцдэг, өөрсдөө орлогоо олдог, олсон орлогоо мэдэж зардаг, ийм эдийн засгийн бололцоо төрд, орон нутагт байгаа нөхцөлд бол энийг нээлттэй хэлэлцүүлээд орон нутгаар нь асуудал шийдүүлээд байж болно. Одоогийн манай эдийн засгийн ерөнхий чадавхи юу болсон гэхээр ерөөсөө татаасын эдийн засаг болчихсон. Орон нутаг. Би явсан газар болгоноо сумын зардал, орон нутгийн орлого хоёрыг асууж явдаг. Надад мэдэгдэж байгаа тоогоор Монголын 330-аад сум байна. 15-аас үсрээд 20 сая төгрөгийн орлого олдог. Орон нутагт татварын олж байгаа орлого нь тэр шүү дээ. Тэгээд буцаагаад хэрэглэдэг нь 400-650 наад зах нь, татаасын журмаар ил, далд янз бүрийн хэлбэрээр төвлөрсөн төсвөөс авч байгаа мөнгө нь тэр. Багш нарын цалин, эмч нарын цалин, төрийн албан хаагчдын цалин, хөрөнгө оруулалтын арга хэмжээний төвөөс авч байгаа зардал гээд энэ бүх юмыг оруулаад тооцох юм бол сургууль, соёлын газрыг оролцуулаад, нэг зуугийн харьцаатай. Бүр багаар бодох юм бол. 

Ийм нөхцөлд орон нутаг бие даагаад асуудлаа яриад тэгээд тэрийг нь энд харгалзана гэдэг бол төвөгтэй л асуудал. Одоо аймгийн дарга нараас санал авахгүй байна гэсэн шүүмжлэл гишүүд ярьж, аймгийн дарга нар ч өөрөө ярьж л байгаа. 2006 он хүртэл 14 жил аймгийн дарга нарыг төсвийн хэлэлцүүлгийн нэгдүгээр шатанд байлгаж байж УИХ-ын чуулган дээр үгийг нь сонсдог байсан юм. Төлөөлүүлж. Тэгэхдээ аймгийн дарга нарын тэр 14 жил хэлсэн саналаас нэг ч саналыг УИХ хүлээж авч шийдвэр гаргаж байгаагүй. Ийм үр ашиггүй зардал, зарлагыг нь нэмэр болоод байхаар нь 2006 онд УИХ-ын хуулийг шинэчлэхдээ төсвийн хэлэлцүүлэгт төв, суурин газар байгаа буюу одоо энэ яамдын сайд нар Их Хурлын дэргэдэх байгууллагын дарга нарын гэх мэтийн Ерөнхийлөн захирагч нарыг байлцуулж байгаад хэлэлцэнэ гэсэн ийм хууль батлаад одоо явж л байгаа. Цаашид Их Хурал зохистой гэж үзээд нээлттэй хэлэлцүүлгийн хэлбэрт оруулахад бол болохгүй юм байхгүй. Гэхдээ дахиад л нөгөө түрүүний миний ярьдаг орон нутгийн чадавхийн асуудал байхгүй. Энд чадавхи бий болоогүй байхад нээлттэй хэлэлцүүлэг явуулна гэдэг бол эцсийн дүндээ утга учир багатай ажил болох гээд зовлонтой байгаа.

Би Их Хурлын чуулган дээр гишүүдэд гишүүнийхээ хувиар ерөнхий санаагаа хэлж байсан. Ер нь манай энэ төсвийн жил болохгүй байна. Улиралтайгаа таарахгүй байна. Болдог бол төсвийн жилээ өөрчлөөд оны эхэнд төсөв, үндсэн чиглэлийнхээ ерөнхий баримт бичгүүдийг батлаад, батлагдсанаас хойш хугацаанд тэр жил дуустал нөгөө тендер шалгаруулдаг ажлаа дуусгаад хавар 4 дүгээр сар гэхэд үндсэн ажил эхэлж байхаар тооцож энэ төсвийн хэлэлцүүлгийн хугацааг өөрчлөхгүй бол одоогийн энэ 12 дугаар сарын 01-нд батлаад, 1 дүгээр сарын 01 хүртэл орон нутагт шахаж батлуулдаг энэ төсөв бол хэрэг дээрээ Тендерийн хуультайгаа очоод уялдахаар Монголын улирлын нөхцөлд таарахааргүй ийм орчин бий болгоод байгаа учраас цаашид энэ Үндэсний хөгжлийн хороо, Сангийн яамны нөхдүүд энэ чиглэлээр сайн ажиллаж, Хүрэлбаатар даргатай энэ чиглэлээр санал солилцсон. Ер нь ингэж өөрчилвөл яасан юм бэ? Ингэхгүй бол энэ болохгүй нь ээ гэсэн. 

Тэгээд ингэж эрт батлах шилжилтийн ажил хийхдээ төсвийн хэлэлцүүлдэг процедурыг нь жаахан дэлгэрэнгүй болгоод ингээд Занданшатар гишүүн таны ярьж байгаа тэр чиглэлээр тодотгол хийж болмоор санагдаад байгаа юм. Японы төсвийн жил 4 дүгээр сарын 01 шүү дээ. Ийм ийм юмнууд байгаа учраас энэ улиралтайгаа нийцүүлэх шаардлага байж л байгаа. Энэ чиглэлээр үндсэн чиглэл жишээ нь, Их хурлаас Засгийн газарт даалгавар өгөөд төсвийн жилийн өөрчлөх санал оруулж ир гэсэн даалгавар өгөх юм бол, үндсэн чиглэлд суулгах юм бол Засгийн газар ажиллаад саналаа оруулаад ирэх байх. Ер нь үндсэн чиглэлээ ч гэсэн боловсронгуй болгох, энэ мөрөөдлийн жагсаалт гэдэг шүүмжлэл олон жил хүртэж байгаа юм. Энийг ч гэсэн жаахан боловсронгуй болгох шаардлага гараад байгаа. Нэг сонин юм болоод байгаа юм. Юу болсон гэхээр Төсвийн байгууллагын удирдлага, санхүүжилтийн хууль гарах хүртэлх хугацаанд хөрөнгө оруулалтын жилийн арга хэмжээний зардал Их Хурал батладаггүй байсан. Тоо баталдаг байсан. Засгийн газраас ерөнхийдөө нэг иймэрхүү юм хийнэ гэсэн жагсаалт оруулж ирээд тэр жагсаалтыг нь үзэж байгаад Их Хурал төсвийн тоог нь батлаад хаядаг. Ийм байсан. Энэ бол 2006 он хүртэл байх. 

Тэгээд 2006 оноос энэ Төсвийн байгууллагын удирдлага, санхүүжилтийн хуулийн 36 дугаар зүйл байна уу? Энэ зүйлийн дагуу хөрөнгө оруулалтын арга хэмжээний жагсаалтыг Их Хурал батлаад явсан чинь, шинэ хийгдэж байгаа ажил шүү дээ. Үндсэн чиглэлтэйгээ эргээд тэр хууль давхцах ийм механизм болоод явсан тал байж магадгүй. Тийм учраас тэр төсвийн байгууллагын удирдлага, санхүүжилтийн хөрөнгө оруулалтын жагсаалт баталдаг ажлаа хэвээр нь байлгана гэж үзвэл үндсэн чиглэл, энэ жагсаалт, төсөв гурав хоорондын ялгаа, заагийг сайн үзэж байж нэг эцэслэж зохицуулах ийм шаардлага бий. Энэ чиглэлээр Их Хурлаас үндсэн чиглэлд даалгавар өгвөл Засгийн газар ажиллаад, Их Хуралтай хамтраад нэг шийдэлд хүрч болох болов уу гэж бодож байна. Төвлөрлийг сааруулах арга хэмжээний тухайд саяын л асуудал. Орон нутгийн чадавхитай холбоотой асуудал. Бид нар 2007 онд байна уу, Орон нутгийн хууль батлахдаа энэ нэгдмэл төвлөрсөн удирдлагатайгаас бусад агентлагуудын дарга нарыг аймаг, сумын Засаг дарга нь төвтэйгээ зөвшилцөөд тэндээ томилдог ийм хэвтээ тогтолцоо руу шилжүүлэх эхний алхмыг хийсэн. Цаашид нь энэ хэтэрхий төвлөрлийг хэдэн л газар байгаа. Цэрэг байдаг. Цагдаа байдаг. Гааль байдаг. Татвар байдаг. Дээрээс нь ноднин жилээс иргэний бүртгэлийг нэмсэн. Мэргэжлийн хяналт байдаг. Дээрээс манай Гадаад иргэн, харъяатын алба гээд нэг газар байгаа. Ийм 7, 8 газрын томилгоо, төвлөрсөн нэгдмэл журмаар хийгдэж байгаа. Бусад нь ерөнхийдөө орон нутаг руугаа цааш бодлого нь харсан байгаа гэдгийг хэлэх хэрэгтэй. Гэхдээ жишээ нь, миний түрүүн ярьдаг 8-аас одоо энийг нь болъё. Орон нутагтаа асуудлаа шийдэг гэж жишээ нь, бүртгэлийн байгууллага ч юм уу, ийм шийдвэрийг Их Хурал Засгийн газрын түвшинд гаргаад хэрэгжүүлэх юм бол нэг их хүндрэл гарахгүй. Цагдаагийн хуулийн шинэчилсэн найруулгын төслийг бид нар удахгүй Их Хурлаар оруулж ирнэ. Засгийн газар дээр бэлэн байгаа. Тэрэн дээр жишээ нь, жирийн цагдааг орон нутагтаа томилдог, тэр эрхийг нь орон нутагт нь өгдөг юм билүү гэсэн бодолтойгоор офицерийн бүрэлдэхүүнийг бол дээр, бусад цагдаа магдааг аймагтаа шийддэг. Ийм ийм нөхцөл хангасан хүнийг томилно гэсэн эрхийг нь өгөөд ингээд жаахан саармагжуулах юм бодогдож л байгаа. Гэхдээ энд Их Хурлын түвшинд ний нуугүй ярьж ойлголцох юм байна. Юу гэхээр бид нар жил бүр соёлын төв барьдаг, жил бүр сургууль нэмж барьдаг, жил бүр аймаг, орон нутагтаа харъяа байгууллагын контор босгодог, энэ болгон эргэж төсөв дээр ачаалал болдог. Тэгж төсөв ачаалалтай байх нөхцөлийг төрийн шийдвэрээр бий болгоод эргээд энэ орон нутгийн зардал, чирэгдэл их байна. Орон тоо үндэслэлгүй нэмэгдэж байна гэсэн шүүмжлэл яриад байгаа нь бас их болгоомжтой хандах асуудал. Одоо жишээ нь, нэг соёлын төв барихад тэрэнд 3 ээлжийн галч, харуул, жижүүр, ажилтнуудын цалин, цахилгааны зардал, барьсан нэг соёлын төв төсөв дээр нэмж миний ойлгож байгаагаар нэг л сумыг дуусна шүү. 248 сая байсан байх аа? Чойжоо гишүүн. Сая анхных. 248 сая төгрөг нэмж төсвөөс шаардаж байна. Ноднин жил бид нар явж байхад их гоё ажил хийлээ. Сайхан соёлын төвтэй боллоо гээд соёлын төвөө үзүүлээд, одоо дууслаа. Тэгээд үзсэн чинь нэмж 248 сая төгрөг нэхээд суулгасан. Ийм юм болсон. 

Х.Жекей: Баярлалаа. Асуулт хангалттай юу? 

Ц.Нямдорж: Ер нь янз янзын сайжруулалтууд хийгдэж л таарна. Гэхдээ энд нэг юм байна. Үндсэн хууль ямар байх вэ гэдгээс шалтгаална. Одоо жишээ нь, шүүхийн тогтолцоог боловсронгуй болгоно гээд Ерөнхийлөгчийн Тамгын газар төсөл боловсруулагдаад янз янзын яриа хөөрөөнүүд гарч л байна. Хэрэв Үндсэн хуульд гар хүрэхгүй бол одоогийн Үндсэн хуулийн шүүхийн тогтолцооны хүрээнд уясан энэ том хуулиудыг бид нар ямар ч засвар хийж чадахгүй. 

Ж.Энхбаяр: Төсвийн эцсийн шатанд очсон хойно аймгийн Засаг дарга нарыг авчраад хэлэлцүүлэг хийнэ гэдэг бол өөрчлөлт орох ямар ч боломжгүй, формальный ажил шүү дээ. Төсөв боловсруулах явцдаа аймаг, орон нутгийн удирдлагууд өөр бусад хяналт тавьдаг аудитын байгууллага эд нарыг оролцуулсан ийм л тогтолцоо байхгүй бол болохгүй нь ээ гэдгийг л. Төсвийн хууль дээр бид нар ингээд санаачилна. Эрх зүйн тогтолцоог боловсронгуй болгох гэдгээр. 

Ц.Нямдорж: Тэр шатанд бол оролцуулдаг механизм тогтоож болно. Механизм тогтоогоод хэрэгжүүлээд тэр гараад ирсэн саналыг нь Сангийн яам авч үздэггүй. Нэгдүгээрт. Хоёрдугаарт, тэр гараад ирсэн саналыг шийдвэрлэх санхүүгийн бололцоо бүрдээгүй байгаа бол дахиад л Сангийн яам баригдаад оруулж ирдэг юмаа л хийнэ шүү дээ. Яамд ч ялгаагүй байна. 

/Микрофонгүй ярив./ 

Болно. Манай яамд ч гэсэн яг аймгуудтай адилхан байгаа. Яагаад гэхээр нэг их том мөрөөдлийн саналаа хүргүүлдэг. Сангийн яам тэрийг хянаад эцэслэн тохирдог, тэгээд гуравны хоёрыг нь бараг хасна даа. Тийм байх аа? Энэ жилийн манай хөрөнгө оруулалт гуравны хоёр хасагдсан. Тэгээд би эд нарт хэлсэн юм. Та нар анхнаасаа утгагүй юм явуулж байна. Тийм юм наад засагт чинь байхгүй ээ. Даруухан яг хийж чадах ажлынхаа саналыг хүргүүлээрэй гэж хэлээд, тэгээд манай нөхдүүд сүүлд нь Сангийн яамныхантай ойлголцож байгаад. 

Х.Тэмүүжин: Хууль зүйн яамнаас ийм санаачлага гарч болдоггүй юм уу? Ер нь шүүх хүрээний байгууллагуудын төсвийг Хууль зүйн яам дээр нэгтгээд, шууд Хууль зүйн байнгын хороо оруулаад, Засгийн газраар хэлэлцэхгүй, Хууль зүйн байнгын хороо оруулж, УИХ-аасаа виз аваад, яг Германд байдаг шиг тэгээд төсөвт нэгдэх чиглэлээр УИХ-аас шууд шилжүүлдэг, тийм зохицуулалт руу орж болдоггүй юм уу? УИХ-ын төсөв ч бас тиймэрхүү болмоор байгаа юм. 

Ц.Нямдорж: Би яг үнэнээ хэлэх үү? Яг үнэнээ хэлэхэд манай шүүх, прокурорынхон төсөвтэй Хуулийн яамны хэн нэгэн албан тушаалтныг оролцуулах туйлын сонирхолгүй. Яагаад гэхээр та нарт энэ асуудлыг хариуцуулах юм бол засаглалын бие даасан байдал алдагдана. Бид засгаас хараат бус байна гэсэн юм яриад хоёр асуудлаар ерөөсөө болохгүй байгаа юм. Нэг нь төсвийн асуудал, нөгөө нь боловсон хүчний сургалтын асуудал. 

Х.Тэмүүжин: Хүссэн хүсээгүй яг ийм нэгтгэдэг систем байхгүй бол одоо энэ төсөв чинь эцсийн дүнд хаашаа очих гэхээр нэг бол Ерөнхийлөгч рүү очих асуудал тавигдаж эхэлнэ шүү дээ. Тэгэхээр манайх загварынхаа хувьд ер нь шүүхийн хараат бус байдал, энэ чиглэлийн юмыг Хууль зүйн яам нь шийддэг байх юм уу? Эсвэл Ерөнхийлөгч шийддэг байх юм уу гэдэг сонголт руу орох болж байгаа байхгүй юу. 

Ц.Нямдорж: Ерөнхий зөвлөл, хараат бус байдлын баталгаа хангах үндсэн байгууллага Ерөнхий зөвлөл гэж үзээд энийг байгуулаад, Ерөнхий зөвлөл саналаа шууд Сангийн яаманд нэг өгөөд, Их Хуралд өргөн мэдүүлж байгаа байх аа? Тийм журмаар явж байгаа. Засгийн газрыг ерөөсөө оруулдаггүй. Германы системийн онцлог нь шүүгч нарын томилгоо нь Хуулийн яаман дээрээ байдаг. Сэлгүүлээд сэлгүүлээд, шүүх, прокурор ялгаа байхгүй Хуулийн яаманд нэг хороонд буцаж шүүгч болоод шүүгчээс буцаж Хуулийн яаманд ирж ажиллаад явдаг ийм систем байдаг.

Х.Тэмүүжин: Миний хувийн байр суурь бол ингэж харагдаад байгаа юм. Одоо шүүх, прокурор, магадгүй бид нар томоохон шинэтгэл хууль зүйн байгууллагад хийж чадвал мөрдөх алба гэдгээ гаргаж ирвэл энэ гурвын төсөв чинь нэгдсэн байдлаар шүүхийн төсөв гэдгээрээ явдаг болж эхэлнэ шүү дээ. Одоо бол яахав шүүхийн төсөв чинь тусдаа прокурор, мөрдөх алба нь цагдаа дотроо яваад ингээд явж байгаа. Хэрвээ хараат бус, бие даасан байдлыг нь үнэхээр маргаан дээр хамгаална гэж бодож байгаа бол энэ чиглэлийн гурван төсөв чинь нэг газар нэгтгэгддэг, гэхдээ танагддаг биш, яригддаг биш, нэгтгэгддэг, тэгээд яригддаг сэдэв нь болохоор энэ Хууль зүйн байнгын хороон дээр орж ирдэг, парламент нь тэрнийг санхүүгийн баталгааг нь хангаж өгдөг тийм схем рүү орох ёстой байх гэж хараад байгаа. Энэ чиглэлийн эрх зүйн шинэтгэлийг яамнаас санаачлах юм уу, тийм бололцоо байдаг юм уу гэж байна. 

Ц.Нямдорж: Шүүхийн хуулиараа энэ Засгийн газраас хараат бус байна гээд бүх юмаа өөрсдөө авсан байгаа юм. Прокурор ч ялгаагүй, шүүх ч ялгаагүй. Их Хурал шийдвэр гаргаад хэрэгжүүл гэвэл болно. Их Хурал тийм шийдвэр би гаргана гэхэд итгэхгүй байна. 

Х.Жекей: Баярлалаа. Долгор сайд дөрвөн асуулт байгаа. Тэрийг хариулчих. Сүхбаатар гишүүний хоёр асуулт, Энхбаяр гишүүний хоёр асуулт. 

Б.Долгор: Шилжин суурьшилтын бүртгэл гээд яг юуг нь асуусныг сайн мэдэхгүй байна. Тэгээд энэ эрхийн бүртгэлийн агентлаг. 

Х.Жекей: Бүртгэл юу яасан даа. Хот руу орж ирж байгаа улсуудын бүртгэлийг бүртгүүлж тэрийг зохицуулах. 

Ж.Энхбаяр: Миний асуулт. Долгор сайд аа, энэ Улаанбаатар хотыг дагаад шилжин суурьшиж байгаа улсуудын бүртгэл алга. Хагжуулалт байхгүй. Учир нь юу гэхээр ирээд хот тойроод суурьшиж байгаа нутаг дэвсгэр дээр хашаа хатгаж байгаа нь дандаа нь хууль бус, өөрийн дур зоргоор байршсан. Тэрийг албан ёсоор хаягжуулах бололцоогүй, бүртгэлжүүлэх бололцоогүй, энэ дээр дагаад юу үүсч байна гэхээр яг өнөөдөр хотын захад төрийн захиргаанаас тусдаа газар олгодог систем бий болсон, чи энд буу, энд буу, тэнд мөнгө авдаг болсон. Бүр зохицуулдаг болсон. Ийм сонин далд эдийн засаг нэлээн хүчтэй хөгжиж байна. Яг ирж байгаа улсуудад, энд ямар зохицуулалт хийх юм бэ? Бодож санаж байгаа юм байна уу? Нэг ийм танаа байх уу? Ер нь Улаанбаатар хотод энэ дүүргүүдэд үүрэг өгөөд шилжин суурьшихад зориулсан газруудыг нь бүр зааж өгөөд, юу өгөөд тэр аймгийнхан энд сууна, тэр аймгийнхан энд сууна гэж аймаг аймгаар нь буулгаад ингэвэл эргээд хянах зохицуулалт бололцоо болдог юм уу? Сая Чингэлтэй дээр ерөөсөө задгай. Уулзахад би нэг хүнд мөнгө өгсөн гэж байгаа юм. Нэг хүн мөнгө авдаг. Нэг хүн зөвшөөрөл олгодог. Тэнд хороонд хамаагүй, далд эдийн засаг хөгжөөд байна. Бизнес болсон. Тэгэхээр яах вэ? 

Б.Долгор: Энэ асуудлаар Тэргүүн шадар сайдын харъяалах асуудал л даа. Тэргүүн шадар сайдын харъяаны агентлагуудын түвшинд энэ асуудал маань зохицуулагдаж явж байгаа. Гэхдээ яг одоо шилжин суурьшигчтай холбоотой асуудал дээр бас хот, нийслэл, дүүргээс бас тодорхой хэмжээний арга хэмжээнүүд тусгайлан аваад, жишээ нь, ирж суурьшиж байгаа хүмүүс дээр арга хэмжээнүүд аваад, тусгайлан бас бүртгэлээ явуулаад тэр паспортгүй хүмүүст нь паспорт олгох, бусад нийгмийн халамжид хамруулах энэ ажиллагаануудаа дүүргүүдийнхээ хэмжээнд явуулж байгаа юм байна лээ. Ямар дүүрэг нь яаж ажиллаж байна вэ гэдэг нь янз бүр байгаа байх. Тийм учраас энэ чиглэлээр цаашид нарийвчилсан зүйлүүд нь хийгдэнэ гэж ойлгож байгаа. Ялангуяа агентлагийн түвшинд энэ чинь тусгайлсан шилжин суурьшигчдад бүртгэл явуулах гэдэг нь журмынхаа дагуу зохицуулагдана. Хуулийнхаа дагуу. Түүнээс яг тусгайлсан арга хэмжээ гэж үзвэл үнэхээр аль дүүрэг, хороонд илүү ирж байна вэ, тэндхийн хүмүүс нь сайн ажиллах хэрэгтэй болж байгаа юм. Түүнээс биш аймгуудаар нь бүртгэнэ гэж байж болохгүй байх. Тэр тал руугаа анхаарах ёстой гэдэг ийм байр суурьтай байгаа л даа. 

Ж.Энхбаяр: Газар олголтын зохион байгуулалтаа ил тод болгохгүй бол ерөөсөө маш мундаг далд мөнгөний юм боллоо. Зардаг. Тэнд нэг хэдэн түшмэдүүд мөнгө хийдэг. Яг энэ дээр аймаар сайн мөнгө хийгээд эхэлсэн. Хөдөө аж ахуйн эдэлбэр газрыг бүтэн жил орилоод тэр чигтээ мөнгө хийгээд дууслаа. Зараад дууслаа. Сумдын дарга нар, газруудын. Тариалангийн талбай. Одоо дээрээс нь хотын эргэн тойрон газрыг төв нь зараад дууссан. Одоо гадна талын газрыг нь сум, хороодын Засаг дарга зараад дуусч байна. Ерөөсөө. Энийг яагаад ил болгож болдоггүй юм? Энэ дээр ямар нэгэн юм байдаггүй юм уу? Ил болгооч гэдэг л юм яриад байна. 

Б.Долгор: Тэр газартай холбоотой асуудал дээр цаашид анхаарах байх аа. Яг миний ч хариулах асуудал биш байна л даа. 

Х.Жекей: Нямдорж сайд

Ц.Нямдорж: Энэ Үндсэн хуулийн оршин суух газраа чөлөөтэй сонгох гэдэг заалтын дагуу дураараа нүүж ирээд, хотод чихдэг явдал сүүлийн 20 жил үргэлжилж байна. Нөхцөл байдал хүндрээд ирэхээр Улаанбаатар хотын хурал шиг санагдаж байна. Засаг дарга нь байна уу, нүүж ирэхэд нь том хүнээс 50 мянга, хүүхдээс хэд билээ, хэдэн төгрөгийн татвар маягийн юм авдаг шийдвэр гаргаад хаясан чинь Үндсэн хуулийн цэцээр ороод тэр нь хүчингүй болсон. Ингээд одоо энэ асуудлыг зохицуулах ямар ч хуулийн механизмгүй болоод байгаа юм. Цаашид энэ их зовлонтой. Нүүгээд ирсэн хүнийг хөөж туугаад ачаад явуулалтай биш, одоо яг юу болж байна гэхээр дураараа нүүж ирээд гэрэлгүй газар буудаг, тэгээд снгуулийн үеэр юм уу, хэзээ нэгэн цагт тэнд очиж байгаа хүмүүс цахилгааныг татаж өгдөг, замыг нь засаж өгдөг ийм систем бий болчихлоо. Цаашид нөхцөл байдал яаж эргэх нь эдийн засгийн ерөнхий нөхцөлөөсөө шалтгаалах байх. Хэрвээ хөдөө хүн ажиллаад сайн цалин аваад тэнд эндэхээс илүү амьдрах нөхцөл бүрдвэл буцаад нүүгээд явна. Тийм нөхцөл бүрдээгүй нөхцөлд энэ дураараа нүүж ирдэг явдал хэвээр үргэлжлэх юм шиг байгаа юм. Ямар ч байсан энэ Бүртгэлийн хуулийг боловсронгуй болгох чиглэлээр Алтанхуяг сайд дээр нэг төсөл явж байгаа байх. Тэр юмаа энэ таван төгөлдөршилийн нэг нь бүртгэлийн системийг боловсронгуй болгох ажлыг хүрээнд тэгээд дээрээс нь паспорт гэдэг юм олгох ерөнхий нэг чиг гараад Их Хурлаар санал ороод ирсэн. Хариу төлөх нөхцөлөөр ажил хийе гэсэн санал ороод ирсэн байгаа байх. Ийм ажлын хүрээнд энэ асуудал зохицуулагдах байх. Гэхдээ энд дахиад нэг юм тооцох хэрэгтэй. Юу гэхээр одоогийн байгаа татварын орчинд энэ дураараа ирдэг явдал тасрахгүй ээ. Хотын татвар гэж нэг юм байдаг. Хотын татвар, нийслэлийн татвар гэдэг юм бий болгож тэрийг хөшүүрэг болгож чадвал татвараас зугатаж өөр газар очиж амьдрах ийм ерөнхий хуулийн орчин бүрдэж магадгүй. Энийг давхар холбогдох хүмүүс нь судлах байх. 

Х.Жекей: Долгор сайд нэмэх үү?

Б.Долгор: Авилгатай тэмцэх чиглэлээр хөтөлбөрийн талаар асуусан гэсэн. Ер нь энэ чиглэлээр тусгай төлөвлөгөөнүүд гаргаад ялангуяа Авилгатай тэмцэх газартай хамтарч ажиллаж байгаа юмнууд бий. Тэр үйл ажиллагаагаа цаашид боловсронгуй болгох хэрэгтэй юм байна гэдэг нь харагдаж байгаа. Авилгатай тэмцэнэ гээд ерөнхий олон зүйл ярьдаг ч гэсэн яг юу юу хийж байж, ямар үр дүнд хүрэх юм, тэр үр дүнг нь яаж, ямар үзүүлэлтээр хэмжих юм гэдэг юмнууд нь их нарийн байдаг юм байна лээ. Ерөнхийдөө 33 дугаар зорилтод байж байгаа тэр төрийн үйлчилгээний чанар хүртээмж, үр дүн сайжруулахтай холбоотой гэх мэтчилэнгийн энэ заалтууд бол бүхэлдээ тэр чиглэл рүү хамаарсан ёс зүй, хариуцлага, бусад бүх асуудлыг нь хамаарсан ийм зүйл байгаа юм. Энд бол тэр цахим засаглалын асуудал ч гэсэн хамрагдаад явж байгаа. Ялангуяа төрийн байгууллагын үйлчилгээний стандарт тогтоох энэ тэр гээд ерөнхий тийм ажлын үзүүлэлтүүдийг урагшлуулахад тус дөхөм болохуйц олон төрлийн ажлууд байх ёстой юм байна лээ. Тэгээд тэрнээс заримыг нь шийдээд явж байгаа. Жишээ нь, төрийн байгууллагын ил тод байдлыг хангах үзүүлэлт гэж их чухал зүйл байдаг гээд тэрийг нь хүртэл батлаад гаргасан. Тэгээд цаашид яг энэ чиглэлүүдээрээ тэр тодорхой ажлуудаа хийгээд ингээд явбал бас тодорхой хэмжээний үр дүнгүүд гарах юм байна гэсэн ойлголттойгоор энэ асуудлуудыг тусгасан. 

Х.Жекей: Гишүүд хэлэлцэж байгаа асуудалтай холбогдуулан асуулт асууж, хариулт авч дууслаа. Одоо хэлэлцэж буй асуудалтай холбогдуулан саналаа урьдчилан бичгээр томъёолж, хуралдаан даргалагчид өгөөд тэр өөрийнхөө томъёолол дээр үг хэлэх тийм дэг журамтай. Тэрний дагуу гишүүдээс ирсэн олон санал байна. Энэ дээрээ санал хураагаад эхлье. 

Р.Гончигдорж гишүүний санал байна. 34.19-д шинээр 34.20 гэсэн заалт нэмье гэсэн. Нутаг дэвсгэрийн засаг захиргааны нэгжийн өөрийн болон захиргааны удирдлагатай цагдаагийн үйл ажиллагааг уялдуулах, харилцан ажиллагааг албан үүрэгжүүлэхэд чиглэсэн эрх зүйн зохицуулалт хийж, зохион байгуулалтын арга хэмжээ авах гэсэн. Тайлбарлах уу? Саяны миний уншсан Гончигдорж гишүүний саналаар санал хураалт явуулъя. Дэмжье гэдгээр дэмжиж байгаа гишүүд саналаа өгнө үү.

- 15-аас 14.

Дэмжигдлээ. Нэрсээр санал өгсөн. 

З.Энхболд гишүүний санал байна. 35.21-д шинээр нэмэх гэсэн байна. 2010-2011 онуудад хүн амын бүртгэлээ цахим хэлбэрт оруулж, улмаар иргэний ухаалаг үнэмлэх тараах бэлтгэл ажлыг хангах. Нэмж тайлбар хийх үү? Энхболд гишүүн

З.Энхболд: Энэ манай дээр яригдах ёстой зүйл үү, үгүй юу? Сайдын харъяалал өөрчлөгдсөн шүү дээ. Би тэгээд гайхаж байгаад, Тэргүүн шадар сайд руу очсон. 35.20 дээр гадаадын иргэдийн бүртгэл гэж байгаа юм чинь дотоодыг иргэдийг нь бас оруулбал яасан юм гэж бодсон юм? Дэмжигдсэн тохиолдолд аль. Шилжүүлгээ хаана хийхээ бол, заавал 35.21-д гэсэн юм байхгүй. Зарчмын хувьд дэмжихэд болно. 

Х.Жекей: Саналаа өгнө үү. Дэмжиж байгаа гишүүд гараа өргөнө үү. 

- 15-аас 13.

Дэмжигдлээ. 

С.Эрдэнэ гишүүний санал байна. Төрийн үйчилгээний стандартыг боловсруулан батлуулах, 33.6-гийн засаг захиргаа, орон нутгийн бие даан хөгжих боломжийг нэмэгдүүлэх гэдэг дээр санал оруулж байна. Нийслэл, дүүргийн эрх зүйн орчин бие даасан байдлыг хангах талаар тодорхой тусгах гэсэн. Эрдэнэ гишүүн байна уу? Ийм санал ирүүлсэн байна. Дэмжиж байгаа гишүүд гараа өргөнө үү. 

- 15-аас 14.

Дэмжигдлээ. 

Б.Чойжилсүрэн гишүүний санал байна. Малын хулгайн гэмт хэрэгтэй тэмцэх ажлын эрчимжүүлэх, 2012 он гэхэд энэ төрлийн гэмт хэргийн тоог 2 дахин бууруулах гэсэн санал оруулж ирсэн байна. Тайлбарлах уу? Санал нэгтэй гишүүд гараа өргөж саналаа өгнө үү. Зорилт нь 2 дахин ч юу байхав. 

- 15-аас 10.

Дэмжигдлээ. 

Ц.Нямдорж: Ерөнхий зарчмыг нь ойлгож байна. Тоо тавиад ирэхээр тэр тоондоо таарч ажиллах гээд хэргээ нуугаад шалгадаггүй, өргөдлийг нь хүлээж авдаггүй, завхарлууд их гардаг байхгүй юу. Тийм учраас яг хоёр дахин гэдэг дээрээ бодож үзээрэй гэж хүсмээр байна. 

Х.Жекей: Тэр тоог найруулна биз дээ. Тоон дээрээ. 

Х.Тэмүүжин гишүүний санал байна. Төслийн 34-т 34.15 Үндсэн хуулийн иргэний боловсролын агуулга, чиглэлийг боловсруулж, албан бус болон ерөнхий боловсролын иргэний боловсролын чиглэлд оруулах ажлыг зохион байгуулах, 34.22 цагдаагийн академиас мөрдөх албаны сургуулийг салгаж, мэргэжлийн сургалт, судалгааны төвийн шаардлагатай техник, хэрэгслээр хангах гэсэн. Нэг нэгээр нь хураана. Эхлээд 34.15. Тэмүүжин гишүүн 34.15 дээр тайлбар хэлэх үү? 

Х.Тэмүүжин: 34.15 дээр болохоор хүний эрхийн талаархи сургалт, сурталчилгааны ажлыг эрх зүйн албан бус сургалтуудаар уялдуулаад нийтэд хүртээмжтэй хэлбэрээр зохион байгуулах гээд тавьсан байгаа. Харин яг энэ агуулгаараа байвал нийтэд хүртээмжтэй гэхээсээ илүү хууль, хүчний байгууллагууддаа энэ чиглэлийн сургалтын идэвхижүүлэх тухай ярихаас биш, иргэдэд арай өөр байдлаар явуулсан нь дээр байх гэж бодсон юм. Саяны санал болгож байгаа зүйл бол ер нь түрүүчийн чиглэл дээр ч гэсэн байсан. Ардчилал, шударга ёсны үнэт зүйлийг иргэн тэгэх гээд юм байгаад байгаа. Энэ чиглэлийн юмнуудыг харахаар бусад улс орнууд бол Үндсэн хуулийнхаа иргэний чиглэлийн боловсролыг илүү их агуулгыг сайжруулаад, албан бусаар болон ерөнхий боловсролын сургуулиудад ямархуу байдлаар орох вэ гэдгийг бодлого тодорхойлоод явуулдаг тийм хөтөлбөр хэрэгжүүлдэг юм байна лээ. Тэр нь ерөнхийдөө дотоод хэргийн яаманд харъяалагддаг. Боловсролын яамтай нягт ажилладаг ийм чиглэлийн томоохон хөтөлбөр хэрэгждэг. Тэгэхээр манайд одоо 1992 оноос хойш Үндсэн хуультай болсон мөртлөө энэ чиглэлийн томоохон сургалтын хөтөлбөрүүд дээр ерөөсөө анхаарал хандуулаагүй харагдаад байгаа юм. Тэгэхээр Монгол Улсад нэгэнт ардчилсан ийм зах зээлийн улс оронд амьдрах гэж байгаа бол ирээдүйн иргэнээ тэр үнэт зүйлээр нь нийгмийн зарчмаар нь ядаж төрийн байгууллагуудын ажилладаг чиг үүргийн ойлголтоор цэнэглэж өгөх шаардлага байгаа гэж үзээд байна. Энэ ажлыг одооноос эхлүүлсэн нь дээр байх. Тэгэхийн тулд агуулгын болон үйл ажиллагааны бодлогыг тодорхойлоод тэр чиглэлээр зохион байгуулах ажлуудыг эхлүүлсэн нь дээр болов уу гэж бодоод энд би тийм санал оруулсан юм. 

Отгонбаяр сайд дээр яг хэрэгжүүлэх чиглэлээр нь хамтран ажиллах байх. Агуулга юунууд нь Хууль зүйн яаман дээр гарч ирдэг юм байна лээ. Магадгүй энэ чиглэлийн сан үүсвэл Хууль зүйн яамныхаа харъяа тэр сангаасаа иргэний нийгэмүүд, төрийн байгууллагууд нь санхүүжиж, энэ чиглэлийн албан бус сургалтыг явуулдаг схем тогтох байх. Бусад улсууд бол тэр дээр л хийсэн юм байна лээ. Боловсролын яам нь өөр олон боловсролыг хариуцдаг учраас яг энэ чиглэлээ хамтарч хийдэг гэсэн юм ярьж байсан. Тэгэхээр Хууль зүйн яаман дээр энэ бодлого нь байх ёстой байх. 

Х.Жекей: Ингээд санал хураая. Санал нэгтэй гишүүд гараа өргөнө үү. 

- 15-аас 13.

Дэмжигдлээ. 

34.22 дээр эхлээд Тэмүүжин гишүүн тайлбараа хэлье. Дараа нь та үг хэлье. 

Х.Тэмүүжин: Ер нь цагдаагийн байгууллагатай холбоотой шинэтгэлүүд хийгдэх, түрүүний жилийн чиглэл дээр ч гэсэн явагдаад одоо Цагдаагийн байгууллагын хууль нь өргөн баригдаад орж ирж байгаа гэж ярьсан. Одоо бид нарын дараагийн хэлэлцэх асуудал жишээ нь, Шүүхийн шинжилгээний хууль ороод ирж байна. Тэгээд би энэ дээрээс харахаар ер нь энэ хуулиар олон зүйлийг зохицуулах, үнэхээр шаардлагатай цагаа олсон хууль мөн. Шинжилгээний байгууллагыг харахаар энэ хуулиар гэхээс илүүтэйгээр хэрвээ Цагдаагийн байгууллагын хуулийг шинэчлээд мөрдөх албыг тусад гаргаж авах юм бол мөрдөх албаны зохион байгуулалт дээр дагаад явж байх ёстой шинжилгээний байгууллага нь байж байгаа байхгүй юу. Тэгээд ингээд харахаар Цагдаагийн байгууллагын одоо байгаа бүтцээр нь нэмэлт, өөрчлөлтөөр шинэчлэхээс илүүтэй, түрүүн Гончигдорж дарга ч ярьсан. Ер нь тэр эрүү, хэв журам хоёроо салгаад мөрдөх албыг нь тусад гаргаад өгвөл Цагдаагийн академи хүссэн, хүсээгүй сална. Одоо манай мөрдөгчид ерөнхийдөө яг цагдаа гэдэг юм уу, хуучин социализмын онолоор бэлтгэгдээд байгаагийн гол учир нь тэр боловсруулагдаж байгаа уул уурхайдаа байгаа байхгүй юу. Тэр боловсролын салбар дээр ийм салгалтыг хийж өгөхгүй бол энэ цаашаа боловсон хүчнийхээ хувьд явахгүй, энэ магадгүй нэг жилийн дотор хийх ажил биш байх. 2010 онд багтахгүй байх. Гэхдээ эхлэх ёстой. Цагдаагийн академи хэв журам сахиулах, яг гудамжинд байдаг тэд нарыгаа бэлддэг арга зүйтэй, тэд нарыгаа бэлтгэдэг технологитой, тийм дэд бүтэцтэй байх ёстой байх. Мөрдөх алба нь тусдаа. Мөрдөх албаны сургууль нь тусдаа. Тэд нар үндсэндээ бол одоо цагдаагийн удирдлагаасаа гарах хэрэгтэй л дээ. Тиймэрхүү шинэчлэлийг хийхийн тулд би энд бичигдсэн байгаа юун дээр нь тавьчихлаа л даа. Хуулийн сургуулиас мэдээж хэрэг өөр. 

Ц.Нямдорж: Би нэг юм хэлэх үү? 

Х.Жекей: Нямдорж сайд нэмж тайлбарлана. 

Ц.Нямдорж: Манай байцаан шийтгэх хуулийн онцлог бол Монголын нөхцөл өөрөө ийм хуультай байх нөхцөлийг тулгаад байдаг. Асар их тархай нутаг дээр цөөн хүн амтай. Суманд гэхэд нэг төлөөлөгч, нэг цагдаа хоёр байна. Ердөө энэ. Хэрвээ салахдаа хүрвэл тэгээд тэр хоёр өөр байгууллага төлөөлөл болж хувираад, ингээд юу ч биш болох ийм нөхцөл байгаа юм. Мөрдөх албыг тусад нь гаргаж бие даалгах тухай асуудал 1990 оноос хойш яригдсан. Одоо мөрдөн байцаах газар, аймгийн цагдаад бол 4, 5 орчим мөрдөн байцаагч байгаа. Тэгээд тусад нь гаргах чиглэлээр ярихаар авах газар олддоггүй. Би Ерөнхий прокурортой энэ сэдвээр ярьж үзсэн. Ер нь өөрийнхөө дэргэд тэртээ тэргүй хэрэг бүртгэх, мөрдөн байцаах ажиллагаанд хяналт тавьж байгаа юм чинь энэ мөрдөн байцаах албаа аваач гэж, би чадахгүй гэж хэлсэн. Яагаад гэхээр ажил ерөөсөө үндсэн гүйцэтгэх ажлаасаа салаад тэгээд юу ч биш болно гэж яриад байдаг. 1958 онд энэ Мөрдөн байцаах газрыг цагдаагаас гаргаад 1962 онд бүх юм дампуураад, буцааж өгсөн Монголын нэг түүх байдаг. Авхиа гуайн үеийн эд шүү дээ. Тэрийг та нар яагаад буцаагаад өгсөн юм бэ гэж би сүүлд нь яг тэр үед алба хашиж байсан хүмүүсээс нь асуухаар Монголын нөхцөлд наадах чинь бүтэхгүй юм байна лээ гэдэг юм надад хэлсэн. Бүдрагчаа генерал, Авхиа гуай эд нар ид үүрэг гүйцэтгэж байсан үе. Тэр 50-иад оны сүүл, 60-аад оны эхэн үе. Ийм болоод байгаа юм. Энийг гишүүд цаашид Цагдаагийн хуулийн хэлэлцүүлэг, ер нь цагдаад хандах хандлагын асуудлаар ярихдаа бас бодолцож үзэхийг хүсч байна. Яг нарийндаа хуучин нийгмийн Аюулаас хамгаалах яам одоо хэд салж байна гэж та бүхэн бодож байна? Эхлээд тагнуул, цагдаа, хил болж гурав салсан. Араас нь нэмээд Иргэний бүртгэл цагдаад байсныг салган бие даасан байгууллага болгосон. Тэрний дараа нь Гадаад иргэн, харъяатын албаны асуудал цагдаад байсныг салгаад бие даасан агентлаг болсон. Одоо сүүлд Шинжилгээний хүрээлэн эднийхээс салж байна. Ингээд ерөнхийдөө 7, 8 салж байна. 

Одоо дахиад задлах шаардлага байна уу, үгүй юу гэдэг асуудал гараад ирнэ. Сургалтын тухайд Тэмүүжин гишүүний ерөнхий ярьж байгаа, сайжруулах ёстой гэдэг дээр санал нэг. Гэхдээ дахиад энэ жижиг орны зовлон гэдэг чинь бас олж өгдөггүй явдал байна. 8 жилийн өмнө манай энэ хилийнхэн уйлаад байхаар нь Хилийн цэргийн дээд сургуулийн тусад нь гаргаж өгөөд 4 дүгээр станцын наад талд бүхэл бүтэн хуучин үйлдвэрийн газар байсан объект авч өгөөд одоо тэнд хүмүүс сурч байна. Энэ сургуулиас илүү хэрэгтэй юм байхгүй гээд байхаар байгуулаад өгсөн. Ноднин жил төгсөлт хийсэн чинь 170 хүнийг ажлаар хангаж чадсангүй. Цэвэр хилийн чиглэлээр сурсан хүмүүсийг. Өөрөөр хэлбэл, Монголын хэрэгцээнээс сургаж байгаа хүний нь тоо гараад явсан. Дахиад нэг ажилгүй хүмүүс бэлтгэдэг ийм сургууль болж хувирах шинж гараад одоо яах уу гэдгээ Баатарцогттой яриад байж байна. Ер нь манайх шиг жижиг оронд олон сургууль байгуулсан дор цөөн сургуультай тэр нь дотроо хөдөлгөөн хийдэг. Цэрэг гэхээр цэрэгт байсан шүү дээ. Эд нар. Батлан хамгаалах их сургуулийн нэг юм байж байгаад тэгээд Дорлигжав Батлан хамгаалахын сайд байх үеэр шүү дээ. Тэгээд сүүлд 2000 онд салсан нь тэр. Хилийн талаар төрөөс баримтлах бодлого гэдэг баримт бичиг батлуулсан. Тэр бодлогын ерөнхий чиглэл нь иргэний байгууллага болгох, гэрээт хилчний хэлбэрт шилжүүлэх ийм бодлого гарсан юм. Тэр бодлогын дагуу гэрээт хилчид ажиллаж байна. Үр дүн ямар байна гэсэн юм асуухаар гайгүй байна гэж яриад байдаг. Туршилтаар нэмээд, жилээс жилд хугацааны цэргээс татгалзаад гэрээтэй чиглэлээр явж байна. Ийм юмнууд бас байгаа учраас ойлгож өгөхийг хүсч байна. Одоо манай энэ Тагнуулын байгууллага дэргэдээ нэг сургууль байгуулж үзлээ. Бүр ихээхэн ярьвал манай Шүүхийн шийдвэр биелүүлэхийнхэн бид нар хажуудаа бас сургуультай байя гэж ярьдаг улс шүү. Та нар жаахан даруухан байж үз ээ. Наана чинь 2 жилийн дараа хүмүүсээ төгсгөж дуусаад ажилгүй хүмүүс бэлдэх нь боль гээд Цагдаагийн академид Шийдвэр гүйцэтгэлийн танхим гэдэг юм байгуулаад тэрүүгээрээ явуулаад байгаа. Ийм байдлаар академийг салгах биш боловсронгуй болгож ажиллах ийм юм харагдаад байна. Энд тэндээс гуйгаад энэ академийг янзлаад өгөөч гэдэг хүсэлтийг Германууд Оросуудад тавиад нэг бүтэлтэй юм болж өгөхгүй л байна. Турктай манай Цагдаагийн академийг яриад ажилладаг. Ийм ийм юмнууд байгаа учраас яг энэ цагдааг салгах юман дээр болгоомжтой хандаач ээ гэж хүсэх гэсэн юм. 

Х.Тэмүүжин: Нэмээд нэг юм хэлэхэд.

Х.Жекей: Зүгээр санал хураая. 

Х.Тэмүүжин: Нэг юм хэлье. Одоо яг аргагүй улс төрийн шийдэл хийх цаг нь болсон юм байна гэж харагдаад байна. Магадгүй Нямдорж сайдын хэлж байгаа 60-аад оны нөхцөл байдал, одоо ярьж байгаа хөдөө орон нутаг дахь асуудлаа яах вэ гэдэг бол тодорхой үедээ бодитой шалтгаан байсныг үгүйсгэхгүй байх. Гэхдээ одоо эргээд харахаар аль нь үндсэн, аль нь тусгайлсан хэсэг дээр байх юм бэ гэдэг дээр шийдэл хийх цаг боллоо шүү дээ. Суурьшмал байгаа энэ хот, тосгон руу хүн амын хэдий хүн ороод ирсэн юм, энэ хүн амыг чинь тойроод байж байгаа гэмт хэргийн гаралт нь ямар байгаа юм, мөрдөн шалгаж байгаа, эсхүл мөрдөж байгаа үйл ажиллагаанд ачаалал нь ямар байгаа юм гээд статистик тооцоонуудыг хараад ирэхээр хүссэн хүсээгүй шинэчлэлийг шаардаад эхэлж байна. Мэдээж хэрэг бид бас нэг туршлага харах хэрэгтэй байх. Ер нь шүүхийн шийдвэр гүйцэтгэх ч юм уу, хилийн цэргийн ч гэдэг юм уу тусгайлсан сургуулиудтай улс орон бол ховор шүү дээ. Мөрдөх сургууль нь бол академиасаа зайлшгүй салсан байхыг шаардаад байгаа. Тэгэхээр тэрэн дээр бид бодлогын хувьд нэг эргээд харах хэрэгтэй байх. Би бол тэгж боддог. Хилийн цэргийн сургуулийн татан буулгаад Батлан хамгаалах яам руу нэгтгээд, тэрний суурин дээр энэ мөрдөх сургуулиа бэхжүүлж авахгүй бол манайд үндсэндээ хуулиар хязгаартай, цаг хугацаатай ажлаа хийж чадахаас илүүтэйгээр хамгаалалтанд гараад байдаг хэрэг бүртгэгч, мөрдөн байцаагч нар хэтэрхий олширлоо. Энэ чинь удирдлага нь болохгүй байгаагийн шинж. 7 сарын 01-нтэй холбоотой цагдаагийн байгууллагуудын үйл ажиллагаа руу яваад орохоор зохион байгуулалт эрх хэмжээнээсээ болоод алдаанд хүрсэн юм олон гарч ирээд байна. Тэгэхээр бид тэр хүмүүсийг буруутгахаасаа наана энэ бодлогыг нь засч өгөхгүй бол дараа нь бүх эвгүй байдал руу орчих магадлал байгаад байна. 

Х.Жекей: Санал хураая. 

Ц.Нямдорж: Уучлаарай. Ажлыг үнэлэх хүн хүний өөрийнх нь үнэлгээний асуудал л даа. Манай цагдаагийн мөрдөнгийн чиглэлд Тэмүүжин гишүүн, илэрхий дутагдаж байгаа нэг чиглэл байгаа. Эдийн засгийн чиглэлийн гэмт хэрэгтэй тэмцэх талаар манай цагдаагийнхан тааруу. Энэ чиглэлийн хэрэг маргаан шийдвэрлэх манай шүүх, шүүгч нарын мэдлэг, чадвар тааруу. Энэ нийтлэг гардаг хүч хэрэглэсэн гэмт хэрэг, хулгай, дээрэм ийм юмандаа манай цагдаагийнхан дэлхийд хамгийн өндөр үзүүлэлттэй ажиллаж байгаа. Ийм хэргээ ингэж илрүүлж чаддаг цагдаатай улс ер нь байхгүй шүү. Тэгж бахархаж болно. Цаашид та нар сургалт өөрчлөөч гээд янз янзын манай дээр хэрэгжиж байгаа төслүүд юмыг иргэн, эдийн засгийн чиглэл рүү чиглүүлэх юмнуудыг хийгээд байна. Явцын дунд сайжрах байх гэж бодож байна. Жишээ нь, яг үнэнийг хэлэхэд гишүүд ээ, бас их зовлонтой юм. Одоо Шүүхийн шинжилгээний байгууллагыг 2003 онд байна уу, би сайд байхдаа тусад нь гаргасан юм. Тэгээд 2006 онд Их Хурлаас нэг шийдвэр гаргаж өгөөд, байшинг нь барьсан. Одоо эд нар надаас юу хүсч байна гээч. Намайг буцаад очсон чинь 978 орон тоотой байгууллага байгуулна гээд Засгийн газраар шийдвэр гаргуулаад, 978 шүү дээ. Тэгээд одоо бие даасан байшин барина гэж байгаа. 8-12 хүнтэй байгуулах. Тэгээд тооцоод үзэхээр тэр бие даасан байгууллагатай болох юм бол 3 ээлжийн жолооч, нярав, нягтлан 3, дээрээс нь 3 ээлжийн манаач 6, өөр сантехникийн слесарь хэрэгтэй болно. 7. Шинжээчтэйгээ адилхан үйлчлэх бүрэлдэхүүн гаргах гээд ингээд би энэ нөхдүүдтэй муудалцаад, та нар ингээд байвал ер нь больсон ч яадаг юм гэх ухааны юм яриад цагдаагаас 2, 3-аараа суллаж өг адилхан төрийн байшин гээд явж байна. Байгууллага бий болгохоор заавал дагаж орон тоо өсдөг. Энэ бол ерөөсөө бичигдээгүй хууль юм байна. Жишээ нь, Мөрдөн байцаах албыг тусад нь гаргалаа гэхэд энэ байгууллага орон нутагт нэг байшинтай болж л таарна. 5-8 хүн. Наадуул чинь гаргадаг л байхгүй юу. Тэр бол хэнд ч захирагдахгүй гаргана. Тэгээд бие даасан машин ярина. Бие даасан төсөв ярина. Бие даасан контор ярина. 

Х.Жекей: Ингээд саналаа хураая. 34.22 Цагдаагийн академиас Мөрдөх албаны сургуулийг салгаж мэргэжлийн сургалт, судалгааны төвийг шаардлагатай техник, хэрэгслээр хангах гэсэн Тэмүүжин гишүүний саналыг. 

Ж.Энхбаяр: Яг энэ Тэмүүжингийн хувилбараар явахаар хэцүү болоод, энэ академийн асуудлыг ер нь академийн шаардлагатай техник, хэрэгслээр хангана гэсэн нэг санаа. Үүний өмнө харин Цагдаагийн академийн өнөөдрийн сургалт, агуулгыг салбарын шинэтгэлтэй холбоотойгоор боловсронгуй болгох гэсэн нэг тийм томъёолол хийж өгөөд явбал яасан юм бэ? Тэгвэл арай эвтэйхэн болох гээд байна. Үнэхээр жилийн тухайд шууд бэлэн биш байгаа нөхцөлд ер нь энэ хүрээнд гээд заавал салбартай нь холбоод сургалтын арга, сургалтын дотоод зохион байгуулалтыг боловсронгуй болгоод тэгээд шаардагдах тоног төхөөрөмж, сургалтын юмаар дэмжье гэдэг нэг ийм явбал хаа хаанаа их зөв явна. Тэгэхгүй бол энд нэг санал унаад, тэнд нэг ийм хуучин хувилбараар үлдэхээр хуучин хувилбар нь арай жаахан дутуу байдаг. Шинэ хувилбар нь хэтэрхий нөгөө талдаа гарсан байдаг. Дундын маягаар ингээд явбал яаж байна гэсэн. Тэгж болох уу? Боловсронгуй болгоно гээд явбал бүгдээрээ тэрэн дээр ажиллаад юм гаргая л даа. 

Х.Жекей: Их Хурлын хуралдааны дэгийн тухай хуулийн. 

Ж.Энхбаяр: Ойлгож л байгаа. 

Х.Жекей: Тэгэхээр та бичиж өгөөд, та хоёр хоорондоо ярьж байгаад бичээд дахиад хураалгана гэвэд би тэгж хураалгана. Тэгэхгүй бол энүүгээр хураалгана. Энийг түр хойшлуулъя. Хойшлогдож байна. 

Ж.Энхбаяр гишүүний санал. 35.15.

Та хоёр бичээд өг. 

Ж.Энхбаяр гишүүний санал байна. 35.15 Бургастайн боомтыг байнгын ажиллагаанд шилжүүлэх. Энийг тайлбарлах уу? 

Ж.Энхбаяр: Хэд хэдэн боомтын жагсаалт ороод ирсэн байна. Бургастайн боомт маань үндсэндээ баруун чиглэлийн 4 аймаг байдаг. Яг Бургастайн боомтоор гадаад худалдаанд оролцож байгаа. Уул уурхайн 2, 3 томоохон төсөл бэлтгэгдээд дууссан. Ажил нь яг эрчимжиж байгаа. Холбогдох байгууллагуудтайгаа үндсэндээ зөвшилцөөд дууссан. Тэнд боомтын хөрөнгө оруулалтын асуудлыг нь экспорт хийх хувийн хэвшлийн хөрөнгө оруулалтаар тохижуулах бололцоо нь бүрдсэн. Тийм болохоор энэ дээр энэ жилдээ оруулах нь зүйтэй гээд Үндэсний хөгжил, шинэтгэлийн хороо бол зүйтэй гэж байгаа тийм болохоор энэ дээр жагсаалтад оруулаад явъя гэж байгаа. 

Х.Жекей: Саяны миний уншсан томъёоллоор, өөрөөр хэлбэл, 35.15-д ингэж байна. Хилийн шалган нэвтрүүлэх үйл ажиллагааг хөрш орнуудын жишигт хүргэж, хилийн боомтын хүчин чадлыг нэмэгдүүлэх гээд Гашуун сухайт боомтыг байнгын ажиллагаанд шилжүүлэх, урагшаа Хандгайт, Ханх мондын хилийн боомтыг олон улсын зэрэглэлд шилжүүлэх гэсэн дээр нэмж байгаа юм байна. Бургастайн боомтыг байнгын ажиллагаанд шилжүүлэх гэсэн. 

Ж.Энхбаяр: Төсөвт ямар нэгэн дарамт учруулахгүй гэж байгаа. 

Х.Жекей: Байнгын болохоор уу? 

Ж.Энхбаяр: Эхний ээлжинд тэр хөрөнгө оруулалтын асуудлыг нь эндээс нь шийдээд өгнө. Экспорт хийх гэж байгаа аж ахуйн нэгжүүд нь хөрөнгө оруулалтаа гаргаж өгье. Яагаад гэвэл тэр хилийн боомт нь өнөөдөр зайны хувьд нэлээн зөрчилтэй хилийг нүүлгэх шаардлага гараад байгаа юм. Мөнгө байхгүй гээд гацаад байгаа. Төрийн байгууллагын зүгээс. Эргэн төлөгдөх гэдэг юм уу, ямар байдаг юм тэрийг нь шийдээд өгье гээд байгаа. Ер нь бодлогын хувьд зүйтэй гээд байдаг, шилжүүлэх хөрөнгө байхгүй гээд гацаад байгаа. Тэгэхээр хөрөнгийг нь нөгөө хувилбараар шийдэе л гэж байгаа. Энэ чинь Хятадаас аваад байгуулаад байгаа улсууд шүү дээ. Хятадын Засгийн газрын хошууны хөрөнгөөр боомтын барилгаа сайжруулаад байгаа улсууд Монголын аж ахуйн нэгжүүд эргэн төлөгдөх байна уу, ямар байна уу энэ үндсэн дээр бариад өгье, шилжүүлээд өгье, ажиллагаагаа эрчимжүүлье гэдэг дээр бид нар дэмжих ёстой. 

Х.Жекей: Санал хураая. Дэмжье гэдгээр санал хураалт явуулъя. Дэмжиж байгаа гишүүд гараа өргөнө үү.

- 15-аас 12.

Дэмжигдлээ. 

Х.Тэмүүжин, Ж.Энхбаяр хоёрын саяны саналыг хураая. Хууль сахиулах байгууллагын шинэтгэлтэй уялдуулж Цагдаагийн академийн мэргэжлийн сургалт, судалгааны төвийг шаардлагатай техник, хэрэгслээр хангах гэсэн. Энэ дээр санал хураая. Сая зөндөө ярьсан. Дэмжиж байгаа гишүүд гараа өргөнө үү. Ерөнхийдөө мэргэжлийн сургалт, судалгааны төвийг шаардлагатай техник, хэрэгслээр хангах гэсэн. Дэмжиж байгаа гишүүд гараа өргөнө үү. Тэрийг засаарай. 

- 15-аас 12.

Дэмжигдлээ. Тэрийг засаарай. Сургалтын агуулга гээд томъёоллоор. 

Миний санал байна. Төслийн 35-д шинээр нэмэх. Хилийн боомтын талаар төрөөс баримтлах нэгдсэн бодлого боловсруулж батлуулах. Энэ хоёр асуудал байгаа. Хоёрт нь, хил хамгаалалтын анги, салбаруудын дэд бүтцийг сайжруулах, тэнд ажиллагсдын цалин, хангамж, нийгмийн баталгааг бэхжүүлэх талаар бодлогын түвшинд арга хэмжээ авч шийдвэрлэх гэсэн. 

Сая гурван Байнгын хорооны хуралдаанаар яриад тэгээд тэрэн дээр Байнгын хороодын тогтоол гарсан. Тэр тогтоолд заасан заалтууд байж байгаа. Тэгэхээр энийг энэ жилийн ажлын хэсэг ажиллаад, нэг ийм юм байгаа. Эхнийх нь хилийн боомтын талаар төрөөс баримтлах нэгдсэн бодлого боловсруулж батлуулах гэсэн. Энийг дэмжиж байгаа гишүүд гараа өргөнө үү. 

- 15-аас 12.

Дараагийнх нь, тэр хил хамгаалалтын анги, салбаруудын дэд бүтцийг сайжруулах тэнд ажиллагсдын цалин, хангамж, нийгмийн баталгааг бэхжүүлэх талаар бодлогын түвшинд арга хэмжээ авч шийдвэрлэх гэсэн. Дэмжиж байгаа гишүүд гараа өргөнө үү. Түрүүний хүрээнд явж байгаа. Хууль тогтоомж энэ тэр гээд боловсруулах юмнууд байж байгаа. 

- 15-аас 12.

Дэмжигдлээ. Дараа нь Г.Занданшатар, Х.Тэмүүжин гишүүн хоёрын санал байна. Төслийн зорилтын 34.21-д дараахи заалтын нэмье гэж байна. 1. Хуулийн төсөл боловсруулахад цахим хэлэлцүүлгийг нийслэл, орон нутагт зохион байгуулдаг тогтолцоог бүрдүүлнэ. 2. Төсвийн процессыг шинэчилж төсөв боловсруулах явцад нээлттэй хэлэлцүүлгийг нийслэл, орон нутагт хэрэгжүүлдэг эрх зүйн орчныг бүрдүүлнэ гэсэн хоёр тийм заалт байна. Энэ талаар Тэмүүжин гишүүн тайлбар хэлэх үү? 

Үндсэндээ тайлбарласан. Санал хураая. 

Эхний заалтаар нь. Нэг нэгээр нь тус тусад нь хураая. Эхнийх нь. Хуулийн төсөл боловсруулахад цахим хэлэлцүүлгийг нийслэл, орон нутагт зохион байгуулдаг тогтолцоог бүрдүүлнэ гэсэн. Энэ бол байж болох вариант юм шиг байна. Дэмжиж байгаа гишүүд гараа өргөнө үү.

- 15-аас.

/Микрофонгүй ярив./

Тиймэрхүү процессыг яриад байна л даа. Цахим хэлэлцүүлгийг. Энийг засна. Дэмжиж байгаа гишүүд саналаа өгье. 

- 15-аас 12.

Томъёоллыг засахаар боллоо. Хэлэлцүүлэг гэдгийг авч хаяхаар боллоо. 

2. Төсвийн процессыг шинэчилж төсөв боловсруулах явцад нээлттэй хэлэлцүүлгийг нийслэл, орон нутагт хэрэгжүүлдэг эрх зүйн орчныг бүрдүүлнэ гэсэн. Энэ юу гэсэн үг вэ? 

Х.Тэмүүжин: Олон нийтийн хэлэлцүүлэг хийдэг тийм журмыг бий болгох гэж байгаа юм. Уг нь ганц төсвөөс ч биш, тэр Засгийн газрын юун дээр байна лээ. Тэрэн дээр ойролцоо байх. Төсвийн процессыг шинэчилнэ гэдэг нь болохоор түрүүний яриад байгаа зүйлүүд. Одоо УИХ-ын төсвийг УИХ-д шууд ажлаа хариуцан тайлагнадаг бусад байгууллагатай хамт ямархуу журмаар хэлэлцэх юм тусдаа нэг бодлого орж ирэх байх. Шүүхийнхэн бас нэг ингэх байх гээд тэрэн дээр нэг тийм бодлого чиглэл гарах ёстой юм болов уу, тэр төсвийн хуулиндаа шинэтгэх чиглэлээр нэг энэ жил ажиллах ёстой юм болов уу гэсэн бодлоор эхний тэр хэсэг нь орж байгаа. Хоёрт нь, нэг асуудал саянаас хойш байнга давтагдаад байна. Засаг дарга нар чинь, жишээ нь, дүүргийн Засаг дарга бол нийслэлээрээ дамжуулаад юм уу, Засгийн газраар дамжуулаад төсөв нь орж ирэхээсээ илүү гишүүддээ тусгайлан нэг цаас барьж орж ирээд энийг та оруулж ирээч гэж авчирч оруулж ирээд байгаа юм. Тэгэхээр энд юу өгүүлэгдэж байна гэхээр орон нутаг өөрийн санаа бодлоо төсөв рүү оруулдаг механизм ерөнхийдөө бас асуудалтай байна гэдэг нь харагдаад байгаа юм. Тийм учраас энэ хэлэлцүүлгийг юм уу, сонсголыг гэж хэлэх юм уу, явдаг тийм журамтай болж авахгүй бол төсвөөс өмнө, яг УИХ-аар Засгийн газраас өргөн мэдэгдээд ороод ирэхээр араас нь бөөн бичиг цаас давхар орж ирээд байгаа юм. Тэгэхээр энэ асуудлыг урьдчилан төсөв боловсруулах шатанд шийддэг байх тийм нэг журам орж ирэх ёстой юм байна гэж ярьж байгаа юм. Томъёолол нь харин ямар байх юм? Наадахыг чинь Занданшатар томъёолоод гараад явсан. Та хоёр томъёоллоо дахин эргэж харах уу? 

Р.Гончигдорж: Сая Нямдорж сайд өөрөө хэлсэн. Ер нь төсөв боловсруулах явц, төсвийн хүрээний мэдэгдэл, тэрний дараагаар хийгдэх процессууд, хамгийн сүүлд Сангийн яаман дээр нэгтгэгдэх, дараа нь Засгийн газар хэлэлцэх, дараа нь УИХ-д өргөн мэдүүлэх энэ бүх явцын процесс чинь өөрөө бас нарийн журамлагдсан шүү дээ. Одоо бид нар эргээд харин аймгийн Засаг дарга эд нарыг юу гэх ёстой юм, та нар иргэдийн Хурлаа хуралдуулсан шиг хуралдуулж бай. Сумуудаа эртхэн хуралдуулж бай. Сумын иргэдийн Хурлаасаа ирэх жилийн төсөвт ямар саналууд байгааг нь нэгтгэж тэдэн сарын тэдний дотор авч бай. Тэр авсан зүйлүүдээ аймгийн иргэдийн Хурлаараа хэлэлцэж бай. Аймгийн иргэдийн хурлаараа хэлэлцээд Сангийн яаманд тавих, зохих байгууллагадаа тавих төсвийнхөө саналуудыг тэр хугацаанд нь боловсруулаад тавьж бай. Тэгээд тэрийг нэгтгэж байя гэсэн ийм процессуудаа нарийвчилж явахгүй бол нэгэнт батлагдсан төсөв УИХ руу 10 сарын 01-нд өргөн барьсаны дараа энэ дээр яг Засаг дарга нар элдэв лобби хийгээд юу яах нь хэцүү, процессынхоо явцад бол асуудлуудыг тавьж болно. Уг нь Тэмүүжин гишүүний хэлээд байгаа бэрхшээл байгаа боловч яг эрх зүйн талаасаа бол энэ өөрөө юугүй болоод байгаа юм. Дээр нь яг энийг гүнзгийрүүлэх юм бол бид нар импертив мандаттай депутатууд шиг болох гээд байгаа юм. Нөгөө нийт ард түмний элч байна гэдэг утгаараа Монгол Улсын төсөв, нэгдсэн төсвийг баталдаг тэр чиг үүрэгтэй болохоос биш, тухайн аймаг дээрээ бид нар лобби хийнэ гэдэг асуудал хэцүү. Ийм болдог. Тийм ээ? Тэгээд тэрнийг ямар нэг хэмжээгээр тойргоос сонгогдсон гэдэг хүчин зүйлийг нь харгалзаж байгаа жижигхэн механизмууд бол аргагүй л байгаа. Өөр юм байхгүй. Тэрнийг олон нийтээс шүүмжилж байгаа боловч арга байхгүй сонгуулийн одоогийн систем болон бусад зүйлтэй холбогдуулан төсвийн бас тодорхой хэмжээний орон нутгийн зайлшгүй эрэлт, хэрэгцээтэй хөрөнгө оруулалтыг харгалзсан тийм жижиг общен бол байж байгаа. Энэ хэцүү асуудал. Ер нь сонгуулийн систем нь өөрчлөгдөөд өөр болох юм бол саяынх дахиад өөрөө шал өөр болж хувирна шүү дээ. 

Х.Жекей: Тэмүүжин гишүүн, 

Ц.Нямдорж: Гол юм тэнд мөнгө байдаггүй. Байхгүй. Одоо жишээ нь, Увс аймгийн төсвийг хэлэлцье гэж бодлоо. Сайхан санаа нь бол бүх суман дээрээ иргэдийн төлөөлөгчдийн Хурлаа нээлттэй хийгээд тэрэндээ иргэдээ оролцуулаад ийм гоё гоё юм хийе гэсэн мөрөөдлийнхөө жагсаалтыг гаргаж ирээд, аймаг руу нь явуулдаг. Аймаг бүх сум, тэгээд аймаг дээр нэгтгэгдээд гоё Хурал хийнэ. 2000 хүний багтаамжтай зааланд хийх байх. Бүх аймаг, сумын дарга нарыг оролцуулаад, иргэдийг оролцуулаад, сонсоод манай аймаг гоё болохын тулд ийм юм хиймээр байна гээд жагсаалт хийгээд, мөнгө зоогоод ирдэг, Сангийн яаман дээр ирэхээр Халаасанд мөнгө байхгүй. Ийм л юм болно. Тийм учраас би тэр нээлттэй байлгах ёстой гэдэг дээр эсэргүүцээд байгаа юм биш. Хамгийн гол зовлон нь нутагт өөртөө орлогогүй болоод энэ асуудал үүсээд байгаа юм. 

Р.Гончигдорж: Дарга аа, болох уу? Санал юм. Яг энэ асуудлыг шийдэх асуудал нь бол төсвийн хууль, төсөв дээрээ, төсөв, татварын хууль бусад юман дээрээ энийг оруулах гэж байгаа өөрчлөлтийн тухай асуудал. Уг нь болдог бол гишүүдэд урилга ирсэн байх. Их тэнгэрт энэ хагас сайн өдөр болно. Орон нутаг яаж өөртөө мэдэн захиран зарцуулдаг хөрөнгөтэй байх вэ? Тэр мэдээж захиран зарцуулдаг хөрөнгөө өөрсдөө яаж босгож болох вэ? Тэрнийг яаж өөрсдийн иргэддээ ёстой жинхэнэ ил тод байдлаар тэрнийгээ хийж болох вэ энэ асуудлууд дээр нь нөгөө талаас нь орон нутагт өгдөг татаасыг ерөөсөө ямар нэгэн хүчин зүйлээр, үзэл санаагаар биш, хүнээр биш, ерөөсөө зайлшгүй мөрдөгддөг нэгдсэн томъёогоор, нутаг дэвсгэрийн хэмжээ, хүн ам, эдийн засгийн идэвхжил, татварын идэвхжил, олон хүчин зүйлүүдийг тусгасан, ерөөсөө тэр томъёогоороо өгөгддөг, хэнийг ч лоббидох юм байхгүй. Харин тэрнийг нэмэгдүүлье гэвэл орон нутгийн эдийн засаг, татварын идэвхжилтээ өөрсдөө нэмэгдүүлэх асуудлаа зохион байгуулж чаддаг байх. Тэгвэл тэрнийгээ давж гарч ирдэг. Аймаг дотроо сумдуудын хувьд дээр нь нэмэгдэх зүйл нь төвөөсөө алслагдсан хэлбэрийн хүчин зүйлүүд гээд ингээд нэг ийм томъёогоор өгөгддөг татаасын зарчимтай, хоёрдугаарт. Гуравдугаарт, төсвөө илүү багцлагдсанаар өгөгдөж тэндээсээ хэмнэж болдог, шилжүүлж болдог, хэмнэсэн зүйлээ өөрсдөө тодорхой хэмжээнд хөрөнгө оруулалт, бусад зайлшгүй шаарлагатай хэрэгцээндээ дахин хуваарилж болдог ийм эрх мэдлүүд нь өөрсдөд нь олгогдох байдлаар төсвийн байдлыг өөрчилснөөр бид нарт биш, өө та нарт хуулийн дагуу боломж өгсөн. Та нар сайн ажиллах юм бол төсөв чинь нэмэгдэнэ. Та нар сайн ажиллах юм бол төсвийн орлоготой болно. Та нар сайн ажиллах юм бол энэ хөрөнгө оруулалтаа өөрсдөө шийдэж чадна гэсэн тийм зүйлийг нь орон нутаг дээр шилжүүлдэг ийм нэг шинэ аргачлал, шинэ хэлбэрийн юм яригдах гээд байгаа юм. Энэ хагас сайн өдөр. Тэнд очвол бас нэлээн их санаа оноо та бүхнээс гарах байх гэж бодоод байна.  

Х.Жекей: Гишүүд ээ, уг нь ийм шүү дээ. Энэ санал гаргасан гишүүн тайлбарлаад, тэгээд санал хураах ёстой л доо. 

Ж.Энхбаяр: Сонирхолтой сэдэв байхгүй юу. Уг нь ярилцаад явбал.

Х.Жекей: Энийг нэг яръя. 

Ж.Энхбаяр: Сая нэгдсэн томъёолол гэж гарч байна. Хөрөнгө оруулалтын бодлого юу вэ гэсэн. Мэдээж тэр сонгуулийн өнөөдрийн мөрдөж байгаа хуультай холбоотой бид нарыг зовоож байгаа ажил тэр. Хөрөнгө оруулалтын асуудал. Тэгээд энэ төсвийн орж ирсэн юмыг ноднин ч, энэ жил ч анзаарсан. Юу харагдаж байна гэвэл сумдын өөрийнх нь нийгэм, эдийн засгийн хөгжил нь өөрөө өөр өөр түвшинд байгаа юм байна. Тийшээ хийж байгаа хөрөнгө оруулалтууд нь их өөр өөр арга замаар явагдаж байгаа юм байна. Үндсэндээ хэн хөөцөлгөөтэй, арга тал, найз нөхөдтэй нь хөрөнгө оруулалтыг түлхүү авдаг. Зарим нэг нь хоцордог. Өнөөдөр зарим аймгууд шал өөр усан фантам хийх, ардын дуу хуурын ордон байгуулах, хуримын ордон байгуулах төсвүүдийг сумдад хийж байгаа бол зарим аймгууд нь харанхуй сууж байх жишээтэй. Ийм бодлогын алдаа, тэнцвэртэй байдал ерөөсөө алдагдсан. Энэ утгагүй хоорондын өрсөлдөөнийг яаж зогсоох вэ? Энэ дээр нэгэнт ирэх 2010, 2011 оны үндсэн чиглэл ярьж байгаа үед энэ дээр нэг ийм сумдын нийгэм, эдийн засгийн хөгжлийн түвшинг нэг тогтоовол яадаг юм? Сумдууд ер нь ямар байна? Жишээ нь, салбар бүрээр. Эмнэлэг гээд үзэхэд сумдын эмнэлгүүдээр эхний хамгийн өндөр түвшинд хүрсэн сумд бол энэ энэ байна. Сургуулиар энэ энэ боломжийн байна. Дотуур байр нь энэ энэ байна гээд, дүүрэг дүүргээр нь гаргаад, энэ юу гэвэл өөрөө дараа нь бодлого тодорхой, хоцорч байгаа салбарууд нь энд юм байна. Хоцорч байгаа нь энэ байна. Түрүүлж байгаа нь энэ байна. Ингэж тийм хөрөнгө оруулалтыг тэгш байдлаар хангахгүй бол энэ ерөөсөө тийм буруу юмаар явсаар байгаад яг ийм байдалд хүрсэн юм байна. Энийг цэгцэлж чадахгүйгээр бид нүүлгэн шилжиж байгаа зах хязгаарын төвлөрч байгаа энэ асуудлыг шийдэж чадахгүй л дээ. 

Х.Жекей: Чиглэл чиглэлээрээ судалгаанууд уг нь байдаг. Эмнэлгийн, сургууль гэсэн. 

Ж.Энхбаяр: Тэр нь яагаад хөрөнгө оруулалтын засгийн бодлоготой уялдахгүй байна гэдэг сонин байгаа юм. 

Х.Жекей: Одоо санал хураана. Сайханбилэг гишүүн

Р.Гончигдорж: Тэр нээлттэй нийгэм форумаас бүр ном гаргасан байгаа. Тэр номон дээр яг өөрийн хэлж байгаа томъёонуудыг гаргасан. Тэрнийг хангах. Ний нуугуй ярихад Увс аймаг, Сүхбаатар аймаг дээр сүүлийн жилүүдэд төсвийн хөрөнгөөр хийгдсэн хэмжээг Говь-Алтай аймагтай харьцуулбал 10 дахин гэж ярина. 

Х.Жекей: Сайханбилэг гишүүн

Ч.Сайханбилэг: Ерөнхий энийг түвшингээр нь авч үзэхгүй бол одоо төвлөрсөн төсөв Засгийн газраас орж ирсэн санал эд нар чинь шал өөр юм руугаа явж байгаа. Төсвийн хариуцлагын тухай хууль орж ирж байгаа. Их Хурлын эрх бол маш их хумигдана. Гишүүдийн тойрог гэж ярьдаг юм үндсэндээ алга болно. Тэгж байгаа тохиолдолд одоо Тэмүүжин гишүүний санал энэ тэр өөрөө утгагүй болж эхэлнэ. Дараагийн нэг хүчин зүйл нь юу гэхээр одоо бид нар яг Нямдорж гишүүний түрүүний ярьдаг зовлон бол дийлэнхи сум дээр хадгалагдана. Гэхдээ их олон тооны сум дээр цоо шинэ нөхцөл байдал үүснэ. Юу гэхээр Өмнөговь аймгийн өнөөдөр Ханбогд сум гэхэд ашигт малтмалын нөөцийнхөө 10 хувийг нөөцийн төлбөрийн 10 хувь авч байгаа сум, дээрээс нь 20 хувь авч байгаа аймаг гэдэг чинь шал өөр юм болох байхгүй юу. Бид нар энийгээ одоо энэ 10 оны үндсэн чиглэл дээрээ иймэрхүү ашигт малтмалаас болоод газар нутгийнхаа хүчин зүйлүүдээс болоод нэлээн мөнгөтэй болох орон нутаг сумынхаа асуудлыг эртхэн хууль, эрх зүйн хувьд нь энэ төвлөрсөн төсөвтэйгээ адилхан бодлогын зохицуулалт хийж өгөхгүй бол хэдэн Засаг дарга нар, хэдэн сумын Засаг дарга нарыгаа шоронд оруулж ирж байж ухаан ороод тэрний араас нь юм хийх болох байхгүй юу. Яг эд нар чинь дахиад бүгдээрээ эвдэрнэ. Энэ хэдэн сумын Засаг дарга нар дэмий дэмий юм руу зарж эхэлнэ. Энэ мөнгөнийхөө хуримтлалыг хийхгүй. Яг энэ төвлөрсөн хариуцлагын төсвийн бодлого орон нутагт ерөөсөө явах ёстой. Тийм учраас Тэмүүжин гишүүний энэ саналыг яг найруулгаар нь өөрчлөөд саяын хоёр үндсэн утгаар нь жаахан өөрчлөөд оруулмаар хэрэгтэй байгаа юм. Энэ бол яг 2010 онд хийх ёстой ажил уу гэвэл хийх ёстой ажил. 

Х.Жекей: Дэмжиж байгаа гишүүд гараа өргөнө үү. 

Ч.Сайханбилэг: Гэхдээ жаахан өөрчлөх хэрэгтэй. 

Х.Жекей: Өөрчлөх боллоо. Томъёоллыг. 

- 15-аас 12.

Дэмжигдлээ. 

Ж.Энхбаяр гишүүний санал байна. Алтны нөөц ашиглалт, лицензийн шилжилт, нөхөн сэргээлт, тушаалтыг шалган холбогдох хууль тогтоомжийг боловсронгуй болгох гэсэн тийм томъёолол орж ирсэн байна. Тайлбарлах уу? 

Ж.Энхбаяр: Санкц хүндрүүлэх юм биш ээ. Түрүүн Нямдорж сайдын хэлдэг. Яг өнөөдөр Монгол Улсын алтны нөөц тодорхой, лиценз эзэн тодорхой, ашиглаж байгаа нь тодорхой, ашиглахын тулд уулын ажлын төлөвлөгөөгөө батлуулаад тухайн жил жилийнхээ юмыг бүх тооцоо бичиг үсэг хянагдаад явдаг. Энэ дээр юу алдагдаад байна гэвэл алтны баланс алдаж байгаа. Эргээд тэр алтанд тушаагдаж байх ёстой ашиглалтын дагуу ашиглах ёстой юм нь зөрөөд ашигласан байдаг. Очихоор алт нь байдаггүй. 

Х.Жекей: Бид нарын яг энд хураах асуудалд. 

Ж.Энхбаяр: Яг адилхан. Энэ түвшинд яригдаад энд эхний 33-т нь төрийн үр дүн, хүртээмжийг сайжруулна гэдэг юм уу, эсхүл тэр эрх зүйн шинэтгэл гэдэг хүрээнд энэ боловсронгуй болгох шаардлага гараад байгаа. Яагаад алт тушаахгүй байна. Яагаад 20, 30 сая доллараар нь зээл өгөөд байхад тушаагдахгүй байна? Яагаад нэмэгдэхгүй байна? Яагаад хууль бус хил даваад байна? Тэгэхээр нэг үзье гээд байгаа юм. Шилжүүлье гэсэн маягаар. Ер нь 2010 онд алтаа нэг үзмээр байгаа юм. Амархан ажил шүү дээ. Тэгэхгүй бол сүүлийн үед лобби нь буруу талдаа яваад бараг өөр тийшээ яваад байна. 

Х.Жекей: Эсхүл бичгээр өг. Тийшээ шилжүүлье. Тэгэх үү? 

Ж.Энхбаяр: Тэгье. Ямар ч байсан манай санал болгоод. Хамгийн амархан бариад авах юм энэ байгаа юм. 

Х.Жекей: Тэгье. Санал хураахгүйгээр тэгээд явуулъя. Ингээд санал хурааж дууслаа. Байнгын хорооны санал, дүгнэлт үндсэндээ гарч байна гэж үзэж байна. Байнгын хорооны санал, дүгнэлтийг Тэмүүжин гишүүн уншина. Ингээд нэгдүгээр асуудал. Санал, дүгнэлт оруулах бол Тэмүүжин гишүүн, биш бол Эдийн засгийн байнгын хороонд явуулна. 

Дараагийн асуудалд оръё. Шүүхийн шинжилгээний тухай хуулийн төсөл, Эрүүгийн байцаан шийтгэх хуульд өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд өөрчлөлт оруулах тухай, Захиргааны хэрэг хянан шийдвэрлэх тухай хуульд өөрчлөлт оруулах тухай, Цагдаагийн байгууллагын тухай хуулийн зарим зүйлийг хүчингүй болсонд тооцох тухай, Төрийн албаны тухай хуульд нэмэлт оруулах тухай хуулийн төслүүд, хэлэлцэх эсэх,

Ажлын хэсэгт баярлалаа. Бусад ажлын хэсэгт. Дараагийн ажлын хэсгийг оруул. 

Ч.Сайханбилэг: Горимын санал гаргая. 

Х.Жекей: Түрүүн хэлэлцэх эсэхийн талаар ярина шүү дээ. Горимын саналыг сонсъё. 

Ч.Сайханбилэг: Одоо оройтсон юм чинь Нямдорж сайд тэртээ тэргүй бид нарт тараасан материалаа уншина. Тийм учраас цаг алдаад яах юм. Танилцууллаа гэж үзээд, хэлэлцье гэдгийг нь дэмжье. Манай дээр хэлэлцээд Тэмүүжин гишүүн, Гончигдорж гишүүн, Энхболд гишүүн гурвыг хэлэлцсэний дараа ажлын хэсэгт нь ороод анхны хэлэлцүүлгийн үед гаргах санал дээр нь ажиллаад явъя гэсэн ийм юу байна. Тийм учраас одоо хэлэлцье гэдэг дээр даргыг шууд санал хураалт явуулаад өгөөч ээ гэж хүсч байна. 

Х.Жекей: Ингээд протоколд оруулъя. Төсөл санаачлагчийн илтгэлийг Хууль зүй, дотоод хэргийн сайд Нямдорж сайд танилцууллаа. Ингээд сонслоо. Гишүүд төсөлтэй холбогдуулан горимын санал гаргаж, Сайханбилэг гишүүний саналаар хэлэлцэх асуудлыг дэмжье гэсэн санал хураая. 

- 15-аас 15.

Ингээд нэгдсэн хуралдаанд Байнгын хорооны санал, дүгнэлтийг илтгэх гишүүн Ж.Энхбаяр гишүүн илтгэнэ. 

Ажлын хэсэгт баярлалаа. 

Дараагийн асуудал. Гурав. Прокурорын байгууллага байгуулагдсаны 80 жилийн ойг тэмдэглэх тухай Улсын Их Хурлын тогтоолын төсөл, хэлэлцэх эсэх. Дөрвөн гишүүн өргөн барьсан. Гончигдорж, Одбаяр, Бат-Үүл гишүүн тэгээд миний бие. Прокурорын байгууллагын 80 жилийн ой болох юм. Тэр ойн арга хэмжээний хүрээнд Засгийн газрын хуралдаанаар бид санал авсан. 80 жилийн ойг тэмдэглэж өнгөрүүлэх талаар Их Хурлын тогтоол гаргаж, төсвийн асуудлыг шийдэж өгөөд.

Ж.Энхбаяр: Би сайн мэдэхгүй. Ингээд төрийн бүх байгууллагууд ойгоо тэмдэглэх гээд Их Хурлаар ордог болох уу? Энийг яагаад онцлоод байгаа юм бэ? Эсхүл би томъёололыг буруу ойлгоод байна уу? Ой тэмдэглэх тухай асуудал яриад байна уу? 

Х.Жекей: Монгол Улсын прокурорын байгууллага 40 онд 10 жил, 50 онд 20 жил, 60 онд 30 жил, 70 онд 40 гээд, ингээд ингээд 2000 онд 70 жилийн ойг тэмдэглэсэн юм байна. Тэгээд прокурорын байгууллага 70 жилийн ойг тэмдэглэхэд бас УИХ-аар оруулж тогтоол батлаад ингээд ойгоо тэмдэглэсэн юм байна. Ийм жишиг тогтоод явж байгаа юм байна. 

Ж.Энхбаяр: Ямар байгууллагууд ингэдгийг асууж байна. Ганцхан прокурор давуу эрхээр яваад байгаа юм уу? Жишээ нь, аймгуудын ой болох ёстой. Ирэх жил манай аймгийн ой болно. Бид орох юм уу? Яах юм? 

Д.Лүндээжанцан: 10 жилийн өмнө яаж байсан юм? Жишиг байна уу? 

Х.Жекей: 2000 онд 70 жилийн ойгоо тэмдэглэх тогтоол гарсан байна. 

Д.Лүндээжанцан: Тийм юм байвад тэр жишгээрээ явъя. 

Ж.Энхбаяр: Бүх байгууллагууд тэгж орох болох юм уу? 

Д.Лүндээжанцан: Шүүх, прокурор манай харъяаны байгууллага. 

Р.Гончигдорж: УИХ-аас ямар нэгэн байдлаар байгуулагдаж томилогддог, тусгайлсан бие даасан, УИХ-аар баталсан тусгайлсан бие даасан хуулиар үйл ажиллагаагаа явуулдаг Үндсэн хуулийн байгууллагын хувьд УИХ дээр ингэж байгаа. 

Ж.Энхбаяр: Байнгын хороогоор хэлэлцээд явбал яадаг юм? 

Р.Гончигдорж: УИХ-ын тогтоол гарч байсан юм. Хуучин. 

Ч.Сайханбилэг: Энэ дээр одоо энэ юунаасаа эхлүүлээд тэртээ тэргүй төсөв мөнгө эд нар шийддэг юм чинь хэдийгээр Их Хурлаас байгуулагддаг байгууллага ч гэсэн Засаг энэ асуудлыг нь оруулж ирээд явдаг тийм жишигтээ орохгүй юу. Ингээд нэг алаг цоог гишүүд оруулж ирдэг. 

Д.Лүндээжанцан: Прокурор Засгийн газрыг гуйгаад явж байхгүй. 

Ч.Сайханбилэг: Илүү засаг оруулж ирэх нь зүгээр гурав, дөрвөн гишүүн ингэж янз бүрийн гишүүд оруулж ирж байснаас арай жаахан утга учиртай болов уу гэж бодоод байна. 

Д.Лүндээжанцан: Саналаа хураая. 

Ч.Сайханбилэг: Тэгэхгүй бол одоо Сонгуулийн ерөнхий хороон дээр дахиад нэг 7 гишүүн, тэгээд статистик дээр хэн энэ тэр гээд аягүй утгагүй юм руу явах магадгүй байхгүй юу. 

Д.Лүндээжанцан: Хууль зүйн байнгын хороо Их Хурал руу оруулбал тэгээд болно. Эрхтэй юм чинь. 

Х.Жекей: Гишүүд асуулт асууж дууслаа. Санал гарч дууслаа. Прокурорын байгууллага байгуулагдсаны 80 жилийн ойг тэмдэглэх тухай УИХ-ын тогтоолын төслийг чуулганы нэгдсэн хуралдаанд хэлэлцүүлэх нь зүйтэй гэсэн томъёоллоор санал хураалт явуулъя. Дэмжиж байгаа гишүүд гараа өргөнө үү.

- 15-аас 15.

Нэгдсэн хуралдаанд Байнгын хорооны санал, дүгнэлтийг илтгэх гишүүн Тэмүүжин гишүүн. 

Өнөөдрийн хэлэлцэх асуудал дууслаа. 

Гишүүдэд их баярлалаа. 

Хуралдаан 17 цаг 50 минутад өндөрлөв.

Соронзон хальснаас буулгасан:

Хуралдааны тэмдэглэл хөтлөгч



          
Б.НАРАНТУЯА

